
Љашни пирўзии 
нур бар зулмот

Модар хуршеди нурбахш ва дарёи мењр аст

(Давомаш дар сањ. 2)

Аз суханони Асосгузори сулњу вањдати миллї – 
Пешвои миллат, Президенти Љумњурии Тољикистон, 
муњтарам Эмомалї Рањмон дар ситоиши Наврўз

 КАЛОМИ ПЕШВО

Њамватан, Наврўзи ту пирўз бод!
Эй Ватан, њар рўзи ту Наврўз бод!

Модарону бонувон ва хоњарони 
азиз!

Њамаи шуморо ба ифтихори 
љашни мубораку фархундаи Рўзи 
модар, ки њар сол дар рўзњои на-
хустини фасли зебои бањор таљлил 
мегардад, сидќан шодбош мегўям.

Ба њар яки шумо, пеш аз њама, 
саломатї, хушбахтии оилавї ва 
рўзгори ободу босаодат орзу ме-
намоям.

Ба оѓози бањор ва давраи 
омодагї ба Наврўз рост омада-
ни Рўзи модар рамзи њамоиши ду 
неруи бузурги зиндагиофар аст. 
Зеро агар Наврўз оѓози эњёи таби-
ат бошад, Зан – Модар офарандаи 
њаёти инсонї мебошад. Ба ибораи 
дигар, зиндагии ањли башар аз до-
мони поки модар ва шири сафеду 
љонбахши ў сарчашма мегирад.

Тамоми бузургони оламро, 
ки хизматњои барљастаи таърихї 
анљом додаанд ва инсоният бо 
ному корномаи онњо ифтихор ме-
кунад, модар ба дунё овардааст ва 
дар оѓўши пурмењри худ парвари-
дааст.

Бо самимияту дўстдорї ва 
муњаббату ќадршиносї љашн ги-
рифтани Рўзи модар дар кишвари 
мо нишонаи эътибору эњтироми 
давлату Њукумат ва мардуми мам-

лакат ба модар ва ќадру манзалати 
шоистаи ў мебошад.

Модар мураббии нахустини ин-
сон, субњи гулафшони бањор, хур-
шеди ишќу муњаббат, паёмовари 
сулњу сахо ва дарёи бепоёни мењр 
аст. Мањз ба њамин хотир, модар-
ро дар адабиёти љањонї «фариш-
таи мењр» ва «мављуди муќаддас» 
номидаанд.

Мехоњам бо ифтихор хотирни-
шон намоям, ки кўшишу талоши 
модари тољик ба хотири рушди 
маънавиёти оила ва љомеа, таш-
кили оилаи солим, тарбия кардану 
ба камол расонидани фарзандони 
солиму солењ, соњибмаърифату 
соњибкасб ва созандаву обод-
гар, воќеан, ќобили ситоишу 
ќадрдонист.

Далели бебањс аст, ки симои за-
нони соњибмаърифат, љасуру далер 
ва адолатпарвари тољик аз паси 
садсолањо дар лањзањои њассоси 
таърихи халќамон ба мардуми мо 
тавону неру мебахшад.

Занону бонувон ва хоњарону 
духтарони мо имрўз бо рафто-
ру гуфтори нек, андешаи солим, 
нангу номус ва мањорату кор-
донии худ дар ободиву пешраф-
ти Тољикистони соњибистиќлол 
сањми басо арзишманд доранд.

Њукумати мамлакат, бо дар-
назардошти наќши муассири за-
нону бонувон дар њаёти сиёсиву 
иќтисодї ва иљтимоиву фарњангии 
кишвар, таъмини њуќуќу 
манфиатњои занону модаронро яке 
аз самтњои муњимтарини сиёсати 
худ ќарор додааст.

Мо њамеша ба масъалаи 
бењбудии вазъи занону бонувон 
таваљљуњи хосса зоњир карда, 
ташаббусњои созандаашонро пай-
васта дастгирї менамоем ва ба-
рои амалї гардидани иќдомњои 
неку наљиби онњо заминаву 
имкониятњои мусоид фароњам ме-
оварем.

Аз љумла, ба хотири њимояи 
њуќуќи занон њоло тамоми замина-
ву имкониятњои муосири ќонунї 
фароњам оварда шудаанд.

Дар замони соњибистиќлолї 
беш аз 60 санади меъёрии њуќуќї 
ќабул карда шуд, ки амалисозии 
онњо боиси бамаротиб бењтар шу-
дани вазъи иљтимоии занону дух-
тарон гардид.

Илова бар ин, тибќи супоришњои 
дар паёмњои ќаблии Роњбари дав-
лат гузошташуда танњо дар ду соли 
охир ду њуљљати муњим – Стратеги-
яи миллии фаъолгардонии наќши 

Паёми шодбошии Асосгузори сулњу вањдати миллї - Пешвои миллат, Президенти 
Љумњурии Тољикистон, муњтарам Эмомалї Рањмон ба муносибати Рўзи Модар

Эй Ватан, њар рўзи ту Наврўз бод!

Иди Наврўз, ки дар њамаи давру замонњо аз љумлаи 
бузургтарин љашнњои муќаддаси миллї ва оини 

зиндагисози мардум ба њисоб меравад, њамчун рамзи корњои 
бањорї ва файзу баракати сол, пеш аз њама, ба кишоварзон 
неруву илњоми тоза ато мекунад. Наврўз бо наќши созандаи 
хеш ба шудгор ва кишту кори замин, пошидани донаи умед, 
шинондани нињол ва гулу гулбуттањо, хуллас, оѓози њама 
корњои мавсими бањор њидоят менамояд.

***

Халќи тољик Наврўзро бо хурсандиву арљгузории 
беандоза таљлил карда, бењтарин орзуву ормонњои 

худро бо Наврўзи хуљастапай пайванд медонад. Тамоми 
оинњои ибратомўзи наврўзї, ки моњиятан сарчашмаи 
бузурги ахлоќиву тарбиявї ва бундёкориву созандагї 
мебошанд, имрўз низ барои њар фарди огоњу солимфикр 
чун манбаи умеду ормонњои наљибу созанда ва василаи 
худшиносиву љањоншиносї хизмат мекунанд.

***

Љашни Наврўз, ки зодаи хирад, андеша, љањонбинї 
ва тафаккури гузаштагони бузурги мо мебошад, дар 

замири худ љавњари некї, накукорї, бахшишу мењрубонї, 
покизагии руњонї ва љисмонї, созандагию бунёдкориро 
дорад.

***

Наврўз яке аз ќадимтарин ва азизтарин љашнњои 
миллии мардуми ориёинажод буда, бо мурури 

замон ба иди дар њаќиќат халќї мубаддал шудааст. Халќи 
мо бењтарин орзуву умеди худро ќабл аз њама бо Наврўз, 
яъне, Соли нави анъанавии аљдодии хеш пайванд медињад. 
Наврўз пайки шодиву сурур, шукуфоиву зебої, оѓози кишту 
кори бањорї, паёми эњёи табиат мебошад ва гардише дар 
руњу љони одамон падид меорад.

***

Наврўз барои миллати тољик китоби сарнавишт буда, 
ниёгони мо, њатто, дар даврањои мушкилтарини 

таърихї ин љашни муќаддас ва хуљастаи худро њимоят 
мекарданд ва бо Наврўз дубора зинда мешуданд. Наврўз 
њамчун љавњари тобнок ва нишонаи љовидонаи тамаддуни 
халќи тољик њамеша нигоњдорандаи мардум, забон, расму 
оин, фарњангу таърих ва нињоят, Ватан будааст.

***

Наврўз чун рамзи пайванди азалии инсон бо табиат 
дар шабу рўзњои эътидоли бањориву иваз шудани сол 

фаро мерасад ва бо расидани он рўзгори куњан зиндагиро аз 
сар мегирад, табиату њастї рахти нав ба тан мекунанд ва 
дар руњу љони одамон гардише падид меояд.

***

Бигзор, Наврўзи хуљастапай дўстиву њамдилии моро 
боз њам пойдортару бобаќо гардонад!

Бигзор, сарсабзиву шодкомии иди Наврўз ба њама пиру 
љавони кишвари азизамон, њар як хонадони мардуми тољик 
ва њамзабонони хориљии мо насиб гардад!

Бигзор, зиндагии мо њамеша чун бањор сарсабзу хуррам, 
зебою пуртароват бошад!

(Аввалаш дар сањ.1)

занон дар Љумњурии Тољикистон 
барои солњои 2021 – 2030 ва Бар-
номаи давлатии тарбия, инти-
хоб ва љобаљогузории кадрњои 
роњбарикунанда аз њисоби за-
нону духтарони болаёќат барои 
солњои 2023 – 2030 ќабул карда 
шуд.

Фароњам овардани замина ва 
шароити зарурї барои инкишоф 
ва истифодаи њарчи бештари 
ќобилияти занону бонувон дар 
њамаи соњањои иќтисоди миллї 
ва бо њамин роњ таъмин намуда-
ни рушди устувори љомеа њадафи 
асосии њуљљатњои зикршуда ме-
бошад.

Њамчунин, аз љониби 
Њукумати мамлакат љињати 
амалї намудани њадафњои Стра-
тегияи миллии рушди Љумњурии 
Тољикистон барои давраи то 
соли 2030, ки дар он то ба 30 фоиз 
расонидани шумораи хизматчиё-
ни давлатї ва ба 25 фоиз расони-
дани кадрњои роњбарикунанда 
аз њисоби занону духтарони 
болаёќат пешбинї гардидааст, 
андешидани тадбирњои зарурї 
идома дорад.

Имрўз занону бонувони тољик 
њамчун аъзои Њукумат ва ва-
кили парламент, инчунин, дар 
маќомоти њокимияти судї ва 
њифзи њуќуќ масъулияти идора-
куниро бошарафона иљро меку-
нанд.

Онњо дар баробари ин ки 
сиёсатмадор, омўзгору табиб, 
муњандис, энергетик ва варзишга-
ранд, њамчун олиму ихтироъкор, 
њунарманду эљодкор, хољагидору 
соњибкор ва муњофизи Ватан фа-
ъолият доранд.

Њоло 25 фоизи хизматчиёни 
давлатии кишвар, аз љумла, 20 
фоизи кадрњои роњбарикунанда 
аз њисоби занону бонувон мебо-
шанд.

Занону бонувон дар соњањои 
маориф, тандурустї ва њифзи 

иљтимоии ањолї, фарњанг, хизма-
трасонии иттилоотї, бонкдорї 
ва дигар бахшњо аксариятро таш-
кил медињанд.

Дар бунёди иншооти муњимми 
аср – неругоњи барќи обии 
«Роѓун» 900 нафар занон ба-
робари мардон зањмат кашида 
истодаанд. Њамчунин, 25 фои-
зи соњибкорони инфиродї ва 
23 фоизи роњбарони хољагињои 
дењќонї занону бонувон мебо-
шанд.

Занону бонувони тољик дар 
замони соњибистиќлолї собит 
намуданд, ки дар эњёи њунарњои 
миллї, таъсиси коргоњу 
корхонањои истењсолї, руш-
ди њунарњои мардумї, косибї 
ва соњаи кишоварзї таљрибаву 
мањорат ва малакаву ќобилияти 
баланд доранд.

Мо хуб дарк мекунем, ки мо-
дари озоду солим ва донишманду 
эљодгар сарчашмаи хонаи обод, 
љомеаи солим, манбаи рушди 
илм, омили ташаккули хиради 
халќи эљодгар ва кафили сулњу 
суботи устувори мамлакат мебо-
шад.

Соњиби саводу маърифат ва 
илму дониш будани занону бону-
вон асоси оилаи солим ва албат-
та, омили муњимтарини пешраф-
ти љомеа ба њисоб меравад.

Яъне њар чї ќадар, ки духта-
рон ва занону бонувон босаводу 
соњибмаърифат бошанд, оилањо 
солиму мустањкам, фарзандон 
таълиму тарбиядида ва љомеа 
пешрафта мегардад.

Дини мо, њидоятњои хирад-
мандонаи бузургони мо ва та-
биати њуќуќии давлатамон моро 
вазифадор кардаанд, ки барои 
саводнокии духтарону бонувон 
дар баробари мардон чораљўињо 
намоем.

Мањз ба њамин хотир, мо ба-
рои тањсили духтарон ва афзои-
ши шумораи мутахассисони маъ-
лумоти олидор аз њисоби онњо, 
хусусан, духтарони ноњияњои 

дурдасти кўњистон тамоми шаро-
ити заруриро муњайё кардаем.

То имрўз садњо њазор на-
фар духтарон, аз љумла дањњо 
њазор тибќи квотаи президентї 
муассисањои тањсилоти олии 
кишварро хатм намуда, њоло дар 
соњањои гуногун бо азму талош 
ва ташаббусњои созанда фаъоли-
ят карда истодаанд.

Натиљаи чунин дастгириву 
ѓамхорињои давлату Њукумат аст, 
ки њоло танњо дар соњаи маориф 
ва илми мамлакат њазорон нафар 
занону духтарон муваффаќона 
кору фаъолият доранд.

Донишомўзии духтарон 
муњимтарин манбаи рушди дав-
лат ва неруи бузурги пешрафти 
љомеа мебошад.

Раванди баргузории озмунњои 
љумњуриявї як нуктаи бисёр 
муњимро собит менамояд, ки 
дар натиљаи муносибати љиддии 
модарону бонувони мо дар 
масъалаи китобхонии фарзан-
дон, хусусан, аз байни духта-
рон истеъдодњои нодир ба воя 
расида истодаанд ва мо бояд 
онњоро њамаљониба дастгириву 
њавасманд гардонем.

Мо ифтихор дорем, ки дух-
тарони тољик дар мусобиќаву 
озмунњои байналмилалї 
ѓолиб омада, парчами давлати 
тољиконро баланд мебардоранд.

Модарону бонувон як масъа-
лаи муњимро бояд дар хотир до-
шта бошанд, ки мо дар асри пеш-
рафти бесобиќаи илму техника ва 
технологияњо зиндагї дорем.

Агар мо хоњем, ки фарзандона-
мон дар њаёти ояндаи худ азияту 
муњтољї накашанд, бояд ба онњо 
барои омўхтани илму дониш, 
махсусан, илмњои риёзиву даќиќ 
ва аз худ кардани касбу њунарњои 
замонавї шароит фароњам созем.

Ман дар суханронињои худ 
борњо хотирнишон кардаам ва 
њоло мехоњам бори дигар бо иф-
тихор иброз дорам, ки модарону 
бонувон ва духтарони тољик дар 

мушкилтарин рўзњои таърихи 
давлату миллат ва дар сангин-
тарин лањзањои њаёти мардуми 
кишвар бо сабру тањаммул, хи-
раду тамкин ва ватандўстиву 
садоќат такягоњи боэътимоди 
давлат ва љомеа будани худро 
борњо исбот намудаанд.

Модарону бонувон дар 
љомеаи мо, дар њаќиќат, неруи 
бузурги созанда, тарбиякунанда 
ва пешбаранда мебошанд.

Мо ба њунару истеъдод, 
кўшишу ѓайрат, ќобилияти 
ташкилотчигї ва мањорату 
кордонии модарону бонувони 
азизамон тањсин хонда, бо эъти-
моди комил иброз медорем, ки 
онњо дар оянда низ дар татбиќи 
сиёсати давлат ва Њукумати 
мамлакат, пешрафти давлат, 
ободии Ватан ва осудагии 
љомеа наќши шоистаи худро ме-
гузоранд.

Бовар дорам, ки занону бону-
вони мо барои пешгирї кардани 
пањншавии хурофот, андешањои 
ифротї ва расму ойинњои 
фарњангии бегона фаъолона сањм 
мегузоранд.

Дар ин рўзи саид ба мода-
рону бонувони азизи кишвар 
мурољиат карда, мехоњам хотир-
расон намоям, ки амонати ваз-
нини инсонсозї, яъне ташакку-
ли инсони солењу солим мањз ба 
дўши шумо гузошта шудааст.

Бинобар ин, кўшиш намоед, 
ки ин рисолати зиндагисозро бо 
масъулияти баланд дар назди 
имрўзу ояндаи љомеа ва давлат 
ба иљро расонед.

Дар шароити нињоят мурак-
кабу њассоси минтаќа ва љањони 
муосир муносибати бисёр љиддї 
зоњир кардан ба тарбияи фар-
зандон, аз роњи бад, махсусан, 
љинояткорї ва пайвастан ба 
гурўњу њаракатњои ифротї бар-
гардонидани наврасону љавонон, 
пеш аз њама, вазифаи модарону 
занон мебошад.

Њамчунин, мушкилоти во-

баста ба таѓйирёбии иќлим, 
хушксолї ва камобии паёпай, 
ки инсониятро бо душворињои 
љиддии таъминоти мањсулот, 
аз љумла маводи ѓизої рў ба 
рў кардааст, модарону бо-
нувони арљмандро њушдор 
медињад, ки ба масъалаи сарфаю 
сариштакорї, худдорї кардан аз 
зоњирпарастиву намоишкорї ва 
риояи њатмии талаботи ќонуни 
танзим эътибори љиддї зоњир на-
моянд.

Бовар дорам, ки дар шароити 
љањонишавї модарону бонуво-
ни тољик барои њифзи забон ва 
таъриху фарњанги миллї, рас-
му ойинњо ва либосу анъанањои 
халќамон, ки тањти фишори 
омезиши фарњангї ќарор гириф-
тааст, беш аз пеш саъю талош 
хоњанд кард.

Дар робита ба ин, бо ифтихо-
ру ќаноатмандї ёдовар мешавам, 
ки занону модарони мо ба ќадри 
истиќлолу озодї, сулњу оромї, 
суботи сиёсї ва вањдати миллї 
бештар мерасанд ва ин неъмати 
бебањои бадастовардаи давлату 
миллатро мисли гавњараки чашм 
њифз мекунанд.

Мо вазифадорем, ки модаро-
ну бонувонро њамчун чароѓи хо-
надон ва нигоњдорандаи гармии 
њар як хонаву кошона дўст дорем, 
ба ќадри муњаббату бедорхобї 
ва зањмату талошњои онњо расем, 
эњтиромашонро ба љо оварем ва 
кўшиш намоем, ки модарону бо-
нувон ва хоњарону духтарони мо 
њамеша саломат, хушбахт ва сао-
датманд бошанд.

Бори дигар тамоми зано-
ну модарони азиз ва бонувону 
хоњарони арљманди кишварро 
ба ифтихори љашни фархундаи 
Рўзи модар табрику тањният гуф-
та, ба њар яки онњо тандурустиву 
хушбахтї, бахту иќболи нек ва 
рўзгори ободу осуда орзу мена-
моям.

Рўзи модар муборак бошад, мо-
дарону хоњарони азиз!

Модар хуршеди нурбахш ва дарёи мењр аст

БУНЁДКОРЇ

Ифтитоњи «Мактаби љањон»
13 март Асосгузори сулњу вањдати 

миллї – Пешвои миллат, Президен-
ти Љумњурии Тољикистон, муњтарам 
Эмомалї Рањмон ва Раиси Маљлиси 
миллии Маљлиси Олии Љумњурии 
Тољикистон, Раиси шањри Душанбе, 
муњтарам Рустами Эмомалї дар ноњияи 
Фирдавсии пойтахт ба фаъолияти муас-
сисаи тањсилоти умумии ѓайридавлатии 
«Мактаби љањон» (Global school) 
ифтитоњ бахшиданд.   

Муассисаи нави таълимї бо 
љонибдорї аз сиёсати маорифпар-
варонаи Сарвари давлат, муњтарам 
Эмомалї Рањмон бо маќсади амалї на-
мудани иќдомот дар самти рушди соњаи 
маориф, хоса баланд бардоштани сатњи 
донишомўзии насли наврас аз љониби 
роњбарияти Љамъияти дорои масъули-
яти мањдуди «Глобал Лизинг» таъсис 
дода шудааст.

Мактаби замонавї дар дои-
раи омодагињо ба љашни 35-сола-
гии Истиќлоли давлатии Љумњурии 
Тољикистон бунёд гардида, аз 5 ошёна 
иборат мебошад ва дар масоњати беш аз 
27 садяк замин љойгир шудааст.

Бинои таълимї дорои 28 синфхо-
наи муљањњаз, 6 хуљраи корї, толори 
фарњангї бо 80 љойи нишаст, ошхона 
барои 110 нафар дар як баст, китобхона, 
толори хониш, толори варзиш ва май-
дончаи варзишии тобистона мебошад.

Њамчунин, дар назди мактаби нав му-

ассисаи томактабї бо тамоми шароити 
зарурї барои 60 нафар таъсис дода шу-
дааст.

Кўдакистон дар ошёнаи якуми ин-

шоот љойгир буда, дорои шаш синф-
хонаи машѓулиятњо ва њуљрањои хобу 

истироњат барои дўстрўякон мебошад. 
Таълимгоњи «Мактаби љањон» дар 

якљоягї бо кўдакистон барои 560 на-
фар пешбинї гардида, бо системаи 

гармидињї пайваст мебошад.
Бо таъсис ва ба фаъолият оѓоз кар-

дани муассисаи нави таълимї дар пой-
тахти мамлакат беш аз 70 нафар, аз 
љумла, 23 мутахассис ба њайси омўзгор 
ва мураббї бо љойи кор ва маоши хуб 
таъмин гардиданд.

Раванди таълим дар ин боргоњи маъ-
рифат бо забонњои хориљї, аз љумла, 
русию англисї дар асоси барномањои 
давлатии таълимии соњавї ва ба тариќи 
шартномавї ба роњ монда шудааст. Хо-
нандагон ба муассисаи таълимї бо роњи 
суњбат ќабул карда мешаванд. 

Пешвои миллат, муњтарам Эмомалї 
Рањмон зимни шиносої аз муасси-
саи нави таълимї иќдоми роњбарияти 
Љамъияти дорои масъулияти мањдуди 
«Глобал Лизинг»-ро шоистаи 
дастгирї арзёбї намуда, хонандагону 
омўзгоронро ба истифодаи босамар 
аз имконоти муњайёгардида роњнамої 
карданд. 

Таълими босифат, ташаккули шах-
сият, омўзиши донишњои муосир 
ба хонандагон ва тарбияи онњо дар 
руњияи ватандўстиву хештаншиносї аз 
њадафњои асосї дар самти таъсиси муас-
сисаи тањсилоти умумии ѓайридавлатии 
«Мактаби љањон» дар шањри Душанбе 
арзёбї мешавад.

Ќањрамони Тољикистон Бобољон Ѓафуров: «Модари арљмандам њамеша аз таќдири китоби «Тољикон» мепурсид». 

ТАЉЛИЛ

ЊАМКОРЇ

Њамоиш ба ифтихори Рўзи Модар

Мулоќоти судманд 

6-уми марти соли љорї дар толо-
ри Донишкадаи љумњуриявии такми-
ли ихтисос ва бозомўзии кормандони 
соњаи маориф њамоиши идона бахши-
да ба Рўзи Модар баргузор гардид. Дар 
он Рањим Саидзода, вазири маориф 
ва илми Љумњурии Тољикистон, муо-
винони вазир, кормандони дастгоњи 
марказї ва зерсохторњои вазорат иш-
тирок намуданд.

Дар оѓоз вазири маориф ва 
илм таъкид намуд, ки дар сиёсати 
Њукумати Љумњурии Тољикистон 
Зан-Модар љойгоњи мењварї дорад. 
Барои дар сатњи баланд ба роњ мон-
дани фаъолияти занону модарон дар 
муассисањои гуногуни кишвар шаро-

ити созгор фароњам оварда шудааст. 
Имрўз дар тамоми корхонањои дав-
лативу хусусї занон дар баробари 
мардон фаъолияти босамар доранд 
ва барои пешрафти мамлакати азиза-
мон сањми шоиста мегузоранд.

Сипас, аз љониби Рањим Саидзода 
ба њамаи бонувони дастгоњи марказї 
ва зерсохторњои Вазорати маориф 
ва илм туњфањои хотиравї супорида 
шуд.

Дар идома аз љониби ансамбли 
фарњангии «Љавонї»-и Донишгоњи 
давлатии молия ва иќтисоди 
Тољикистон барномаи мукамма-
ли фарњангї - фароѓатї ба њозирин 
пешнињод шуд.

9-уми марти соли љорї вохўрии 
муовини якуми вазири маориф ва 
илм Љамшед Љўразода бо сафири 
Шоњигарии Белгия дар Тољикистон 
љаноби Анри Вантингем баргузор гар-
дид.

Зимни суханронї муови-
ни якуми вазир иброз намуд, 
ки вохўрии имрўза дар рушди 
њамкорињо дар соњаи маориф ва 
илм миёни Љумњурии Тољикистон ва 
Шоњигарии Белгия заминаи мусоид 

хоњад гузошт ва ќадами муњиме дар 
роњи табодули таљрибаву дониши 
тарафњо хоњад буд. 

Сипас, сафири Шоњигарии Белгия 
дар Тољикистон омодагии љониби 
Белгияро љињати дар сатњи хубтар ба 
роњ мондани њамкорињо иброз наму-
да, оид ба рушди њамкории тарафњо 
дар самти тањсилоти олии касбї 
ва табодули таљрибаву дониши 
донишљўёну устодон андешаронї 
намуд.

Маркази матбуоти Вазорати
маориф ва илми

Љумњурии Тољикистон

БОЗДИД

СОЗАНДАГЇ

Сохтмони мактаби нав

Таълимгоњи нав дар Уртабуз

Литсейи равияи табиию
риёзї дар донишгоњ 

9-уми марти соли равон 
мењмонон, муовини Раиси Де-
вони вазирон - вазири корњои 
хориљии Туркманистон Рашид 
Мередов ва сафири Љумњурии 
Туркманистон дар Љумњурии 
Тољикистон ба ноњияи Дўстї 
сафар карданд. Онњоро му-
овини Сарвазири Љумњурии 
Тољикистон Сулаймон Зиё-
зода, раиси вилояти Хатлон 
Давлаталї Саид, вазири мао-
риф ва илм Рањим Саидзода, 
сардори Раёсати маорифи ви-
лояти Хатлон Ѓазалшоњ Са-
фарзода, раиси ноњияи мазкур 
ва дигар масъулон њамроњї 
карданд. Онњо аз мавзеи 
сохтмони муассисаи таъ-
лимии ба номи Махдумќулї 
боздид намуда, дар намоиши 
њунарњои мардумї иштирок 
карданд. Инчунин, бо сокинон 
ва фаъолони ноњия мулоќот 
баргузор  шуд. 

Иттилоъ дода шуд, ки 
дар ноњияи Дўстї 5 муасси-
саи таълимї бо забонњои 
ўзбекї ва туркманї фаъоли-
ят дорад. Дар муассисањои 
таълимии ноњия 251 нафар 
омўзгори туркманзабон кор 
мекунад.

Муаррифии лоињаи анго-

равии сохтмони муассисаи 
таълимї баргузор гардид. 

Ёдовар мешавем, ки 
тибќи Созишнома бай-
ни Њукумати Љумњурии 
Тољикистон ва Њукумати 
Љумњурии Туркманистон 
аз 2 ноябри соли 2017 
«Дар бораи сохтмони би-
нои мактаби тањсилоти 
миёнаи умумии ба номи 
Махдумќулї дар хољагии 
ба номи Эргаш Султоно-
ви ноњияи Љиликўл» дар 
дењаи Ѓалабаи Љамоати 
дењоти Љиликўл корњои 
омодагї ба сохтмони муас-

сисаи таълимии нав идома 
дорад.

Барои сохтмони муас-
сисаи таълимии мазкур 
ќитъаи замин иборат аз 3 га 
људо шуда, њуљљатгузории 
он ба расмият дароварда 
шудааст.

Бино иборат аз 2 ошёна 
барои 540 љойи нишаст дар 
як баст сохта мешавад. Ба-
рои сохтмони бино 8 350 000 
доллари амрикої пешбинї 
шудааст. 

Ифтитоњи муассисаи таъ-
лимии номбурда дар соли 
2024 пешбинї гардидааст.

Бо иштироки Сарвазири мамла-
кат Ќоњир Расулзода ва раиси 

вилояти Хатлон Давлаталї Саид би-
нои муассисаи тањсилоти ибтидоии 
№66-и дењаи Уртабузи ноњияи Фар-
хор дар доираи наќшаи чорабинињо 
оид ба корњои ободонию бунёдкорї 
ба муносибати љашни 35-солагии 
Истиќлоли давлатии Љумњурии 

Тољикистон  мавриди истифода 
ќарор дода шуд.

Дар рафти ифтитоњи муасси-
саи мазкур вазири маориф ва илми 
Љумњурии Тољикистон Рањим Саид-
зода ва сардори раёсати маорифи 
вилояти Хатлон Ѓазалшо Сафарзода 

низ иштирок доштанд.
Сарвазири мамлакат аз 

синфхонањо дидан намуда, бо хонан-
дагон суњбат кард ва ба онњо барои 
такмили донишомўзї муваффаќият 
таманно намуд.       

Дар сохтори муассисаи мазкур 
сехи дўзандагї, ошхона, 24 синфхо-
наи иловагї (барои 500 љойи нишаст 

дар як баст), маљлисгоњ ва китобхона 
мављуд мебошад.  

Сарвазири мамлакат, инчунин, бо 
њайати омўзгорони муассисаи мазкур  
мулоќот намуд. 

Хадамоти матбуоти
раёсати маорифи вилояти Хатлон

13 март дар шањри Душанбе Асосгузори 
сулњу вањдати миллї-Пешвои миллат, Пре-
зиденти Љумњурии Тољикистон, муњтарам 
Эмомалї Рањмон ва Раиси Маљлиси миллии 
Маљлиси Олии Љумњурии Тољикистон, Ра-
иси шањри Душанбе, муњтарам Рустами 
Эмомалї бинои нави литсейи равияи таби-
ию риёзии Донишгоњи миллии Тољикистонро 
мавриди бањрабардорї ќарор доданд.

Бинои нави замонавї аз чор ошёна 
иборат буда, барои 1280 нафар хонанда 
пешбинї гардидааст.

Сарвари давлат, муњтарам Эмомалї 
Рањмон бо шароити мављуда шинос гарди-
да, барои баланд бардоштани савияи до-
нишу корбарии дуруст бо хонандагон ба 
масъулин маслињатњои муфид доданд.

Иттилоъ дода шуд, ки иншооти мазкур 
дорои 47 синфхонаи замонавию барњаво 
буда, барои таълиму тарбияи хонандагон 
синфхонањо бо тамоми аёниятњои дарсї 
муљањњаз гардонида шудаанд. Дар лит-
сей 10 синфхонаи алоњидаи фаннї барои 
омўзиши химия, физика, биология, мате-

матика ва геометрия ташкил гардида, ба-
рои гузаронидани таљрибаву озмоишњо 
имконияти мусоид фароњам оварда шуда-
аст. Дар бинои нав 3 синфхонаи алоњидаи 
омўзиши касбу њунар барои писарон ва 
духтарон ташкил гардидааст. 

Бинои нав, њамчунин, дорои ошхона бо 
216 љой ва маљлисгоњ мебошад. 

Дар литсей толори варзиш ва дар назди 
бино ду майдони алоњидаи футболу волей-
бол ташкил гардидааст. 

Бинои нави литсейи равияи табиию 
риёзии Донишгоњи миллии Тољикистон 
бо пайгирї аз сиёсати бунёдкоронаи Сар-
вари давлат, муњтарам Эмомалї Рањмон 
аз љониби соњибкори ватанї Абдухалил 
Ѓуломов бунёд гардидааст. 

Бунёди бинои нави литсейи равияи та-
биию риёзї аз љумлаи тадбирњо вобаста 
ба татбиќи “Бистсолаи омўзиш ва рушди 
фанњои табиатшиносї, даќиќ ва риёзї дар 
соњаи илму маориф” мањсуб мешавад. 

Prezident.tj

Бар чењраи гул насими Наврўз хуш аст,
Дар сањни чаман рўи дилафрўз хуш аст.   Хайём

Намояндагињои Тољикистон ва Нидерланд дар Љумњурии Корея ба муносибати Конфронси оби СММ њамоиш баргузор намуданд.

4 ТАЊНИЯТ

Таљлили иди рўзноманигорон
ЌАДРДОНЇ

Дар  Китобхонаи  мил-
лии  Тољикистон бо 

иштироки  васеи ањли ќалам 
– рўзноманигорону  олимон, 
муњаќќиќони соњаи матбуот, 
устодони   макотиби  олї ва 
хонандагону ихлосмандони 
ин соња  ба муносибати 111 
- солагии матбуоти  тољик  
њамоиши  идона баргузор гар-
дид. Мушовири бахши ёрдам-
чии  Президенти Љумњурии 
Тољикистон    оид ба 
масъалањои иљтимої ва  роби-
та бо  љомеа  Масрур  Абдул-
лозода  аз  наќши  матбуоти 
тољик дар пешрафти соњањои 
мухталифи љомеа суханронї 
намуд. Мавсуф аз нахустин  
рўзномаи  тољикии «Бухорои 
шариф» ёдовар  шуда, афзуд, 
ки анъанаи неки  саромадо-
ни матбуоти тољик тайи беш 
аз сад соли ахир  идома ёфта, 
ќаламкашони  баъдї дар шу-
куфоии мамлакат њиссаи сазо-
вор мегузоранд. 

Ба таъкиди Пешвои мил-
лат, муњтарам Эмомалї 
Рањмон «Манфиатњои 
миллї ва суботу оромии 
љомеа таќозо менамоянд, 
ки воситањои ахбори оммаи 
ватанї на танњо дастгоњи та-
вонои хабарї бошанд, балки 
дар муборизаи иттилоотї ба-
рои њифзи манфиатњои миллї, 
алалхусус, амнияти давлат ва 

љомеа хизмат кунанд». 
М. Абдуллозода дар ро-

бита ба ин њушдори Прези-
денти мамлакат, њамчунин, 
аз  мушкилоти  мављуда  дар 
соњаи  матбуот ёдовар гарди-
да, рўзноманигоронро барои 
инъикоси фаврии матолиб, ки 

бањри сулњу рифоњ дар мам-
лакат мусоидат менамояд, 
даъват намуд. 

Зулфия Давлатзода, ва-
зири фарњанги Љумњурии 
Тољикистон аз наќши мат-
буоти тољик дар њаёти мам-
лакат сухан ронда, афзуд, ки  
матбуот њамеша дар саргањи 
инъикоси воќеањои сиёсиву 
иљтимої, фарњангї ќарор 
дошта, њамеша бањри њимояи 
манфиатњои миллї љањду 
љадал намудааст. 

Раиси Иттифоќи журна-
листони Тољикистон Зинатул-
ло Исмоилзода аз фаъолияти 
солонаи иттифоќ сухан гуф-
та, барандагони Љоизањои 
ба номи Абулќосим Лоњутї, 

ба номи Воњид Асрорї ва 
ба номи  Асадулло  Саъдул-
лозодаро дар соли 2022 эъ-
лон кард. Рўзноманигорони 
маъруф Муртазо Зайнид-
динзода, Исматзода Саъдї 
Мањдї, Далери Абдулло 
ва Карим Њайдаров  ба-

рандагони Љоизаи ба номи 
Абулќосим Лоњутї муайян 
шуданд. Њамчунин, як ќатор 
созмонњои эљодї, журналис-
тони рўзномаву маљаллањо  
бо  мукофоту  инъомњои  
соњавї ќадршиносї гарди-
данд. Аз љумла, нашрияи 
«Омўзгор» барои иштиро-
ки фаъолона дар инъикоси 
рўйдодњои муњимми сиёсї, 
иќтисодї ва иљтимоию 
фарњангии мамлакат, таблиѓи 
дастовардњои Истиќлоли дав-
латии Тољикистон бо Сипос-
номаи  Вазорати  фарњанги 
Љумњурии Тољикистон 
ќадрдонї шуд.

Њотами ЊОМИД,
«Омўзгор»  

ШОДБОШЇ

Нафаси тозаи Наврўз муборак бошад!
Устодон ва шогирдони 

арљманд!
Муњтарам ањли маориф!
Диёри мањбубу босафои мо 

– Тољикистони соњибистиќлолу 
вањдатошёнро боз фасли зебову 
гуворои сол - бањори нозанин 
ба оѓўши гарму нарми хеш ка-
шиду фархундаљашни Наврўзи 
оламафрўз фаро расид. Акнун 
кишвари сулњпарвару хурше-
дии мо боз њам пуршукўњтару 
дилработар гаштаасту аз њама 
љо садои хушу дилнавоз, оњанги 
нишоту шодмонї ба гўш ме-
расад. Воќеан «олами пир ди-
гарбора љавон гардидааст»-у 
«боди сабо атрфишонї меку-
над». Њама хурраму болидарўњу 
шукуфтахотиранд ва пайваста 
шукр мегўянд: «Ба бањори нав 
расидам, зи бањор шукр гўям!». 
Файзу баракат ва шукўњи бањор 
аз фаро расидани љашни Наврўз 
боз њам меафзояд. Наврўз 
маќбултарину бостонитарин 
љашни тољикон аст, љашнест, ки 
њазорсолањо боз таљлил мешава-
ду оламиёнро суруру нишот ме-
бахшад. Солиёни зиёдест, ки до-
нишмандону абармардони мил-
лат ситоиши Наврўз мекунанд, 
ба он арљ мегузоранд. Дар ашъ-
ори дилпазиру беназири устод 
Рўдакї, дар «Шоњнома»-и без-
аволи Фирдавсї, дар сурудањои 
дилошўбу љовидонии Хайё-
му Саъдию Низомї, Њофизу 
Љомию Бедил… ва дар осори 
адибони имрўзии тољик Наврўзи 
хуљастапай дар сатњи баланд ва 
хеле самимона мадњу тавсиф 
ёфтааст. Њама ќадами мубора-

ки Наврўзро ба љон пазируфта, 
садои хушњолию фарањмандї 
баланд кардаанд: 

Омада Наврўз њам аз бомдод,
Омаданаш фарруху фархунда 

бод!

Асосгузори сулњу вањдати 
миллї – Пешвои миллат, Пре-
зиденти Љумњурии Тољикистон, 
муњтарам Эмомалї Рањмон, 
ки эњтирому таваљљуњи хосаву 
њамешагї ба фарњангу тамад-
дун, ба арзишњои маънавии 
халќи азизи худ доранд, дар ир-
тибот ба аслу моњият ва хилќати 
Наврўз гуфтаанд: «Наврўз ба-
рои миллати тољик китоби сар-
навишт буда, ниёгони мо њатто 
дар даврањои мушкилтарини 
таърихї ин љашни муќаддас ва 
хуљастаи худро њимоят мекар-
данд ва  бо Наврўз дубора зин-
да мешуданд. Наврўз њамчун 
љавњари тобнок ва нишонаи 
љовидонаи тамаддуни халќи 
тољик њамеша нигањдорандаи 
мардум, забон, расму оин, 
фарњангу таърих ва нињоят, Ва-
тан будааст». 

Њар сол Пешвои муњтарами 
миллат ба муносибати љашни 
Наврўзи љањоноро ањли киш-
варро бо камоли эътиќоду 
эњтиром табрик мегўянд ва 
изњори таманниёти нек меку-
нанд. Сарвари кишвар бата-
крор таъкид менамоянд, ки 
Наврўз љашни бостонист, асо-
лати ориёї дорад ва бо таъри-
хи миллат, орзуву ормонњои 
мардумї ва маънавияти воло 

пайванди љовидонї пайдо кар-
дааст. Ин њумоюнљашн њамчун 
рамзи пирўзии рўшної бар зул-
мот, рамзи эњёи табиату танта-
наи зебої, рамзи фаровонию 
хайру баракат, рамзи бартарии 
дўстию вањдату рафоќат, рамзи 
накукорию хайрхоњї эътироф 
гардидааст. Наврўз њамагонро 
ба иттињод  меоварад, кинањоро 
аз дилњо мерабояд ва рўзгорони 
босафову дилрабо эњдо меку-
над.

Истиќлоли давлатии 
Тољикистон марњалаи наву 
фарањбореро дар таърихи 
Наврўз ифтитоњ бахшид ва ба 
таљлили бештар пуршукўњу 
оммавии он мусоидат кард. Гу-
зашта аз ин, Наврўз ба як рукни 
муњимми Истиќлоли давлатї 
табдил ёфту шиносномаи мил-
лат гашт. Дар ин давра њодисаи 
мондагору пурфурўѓе дар 
њошияи ин љашни фархунда ба 
вуќуъ пайваст: бо ќарори махсу-
си Созмони Милали Муттањид 
љашни Наврўз ба фењристи 
арзишмандтарин мероси 
фарњангии башарият ворид кар-
да шуд ва 21 март Рўзи байнал-
милалии Наврўз эълон гардид. 
Мо, тољикон, ифтихор аз он 
дорем, ки барои чунин маќому 
эътибор ва эътирофи баланд 
дарёфтани Наврўз Асосгузори 
сулњу вањдати миллї – Пешвои 
миллат, Президенти Љумњурии 
Тољикистон, муњтарам Эмомалї 
Рањмон бо азму иродаи усту-
вор ва талошњои пайгиронаи 
худ њиссаи сазовор гузоштанд. 
Соњиби маќоми олї гардидани 

Наврўзро Сарвари кишвар чу-
нин шарњ додаанд: «Аз љониби 
Маљмаи умумии Созмони Ми-
лали Муттањид ба њайси љашни 
љањонї пазируфта шудани 
Наврўз гувоњи он аст, ки њанўз 
дар замонњои ќадимтарин ниё-
гони мо бо холисии ният ва ор-
мони олї љашнеро падид овар-
да буданд, ки паёми вањдату 
муњаббат, покию садоќат, зебо-
ию нафосат ва бедорию зањмат 
будааст». 

Акнун солњост, ки Наврўзи 
оламафрўзи мо дар пањнои 
љањон барои таќвияти њусни 
тафоњуми байни миллатњову 
давлатњо, тањкими сулњу вањдат, 
рушди робитањои фарњангї ва 
пешрафти тамаддуни башарї 
хидмати барљаставу файзбор 
мекунад.

Љашни Наврўзро ањли мао-
рифи мамлакат њамасола дар 
сатњи баланд ва бо барномањои 
рангину дилнишин таљлил мена-
моянд. Дар тамоми муассисањои  
томактабї, таълимгоњњои 
тањсилоти умумї, дар мактабњои 
миёнаи махсусу олї ва тамоми 
идораву муассисањои соњаи мао-
риф тантанањои наврўзї шукўњу 
шањомати дилпазир доранд.

Вазорати маориф ва илми 
љумњурї аз Наврўзи пешин то 
ба Наврўзи навин фаъолияташ-
ро вусъат бахшида, дар татбиќи 
сиёсати маорифпарваронаи 
Пешвои миллат, муњтарам 
Эмомалї Рањмон ќадамњои 
устувор ба пеш мегузорад. 
Њар сол дар арафаи фарора-
сии Наврўз дар саросари киш-

вар биноњои нави таълимгоњњо 
ба истифода дода мешаванд, 
таљњизоти муассисањои таълимї 
мукаммалтар мегардад, обо-
донии мактабњо вусъат меёбад 
ва ин њама дар маљмуъ ба боз 
њам боло рафтани сатњу сифати 
таълиму тарбия мусоидат меку-
нанд.

Њамчунин, ба ифтихори 
љашни Наврўз ањли маориф 
њашарњои њамагонї ороста, 
дар тозаву пероста кардани 
њудуди таълимгоњњо ва дар ка-
будизоркунию нињолшинонї 
њиссагузорї мекунанд.

Яке аз анъанањои дерину ху-
шоянд вобаста ба љашни Наврўз 
ибрози таманниёти нек аст. 
Њамбаста ба ин, таманно дорем, 
ки зиндагии мо њамеша пурни-
шоту самарбор бошад, кулли 
мушкилоти мављуда, аз љумла, 
дар соњаи маориф тадриљан 
бартараф шаванд, рўњияи ифти-
хори ватандорї, њувияти миллї 
ва бунёдкорию созандагии ањли 
мамлакат боз њам боло равад, 
рўзгоронамонро њамеша хай-
ру баракат, шодию фарањ ва 
дўстию њамдилї фарогир бо-
шад, њама пиндору гуфтору 
рафтори нек дошта бошанд.

Наврўзи хуљастапай ва 
љањоноро муборак бод! 

Паёми табрикии вазири маориф ва илми Љумњурии Тољикистон Рањим Саидзода ба ифтихори Љашни байналмилалии Наврўз

ПОДОШ

Рўзи матбуот дар Вазорати маориф ва илм

10 марти соли љорї дар маљлисгоњи Вазорати маориф ва илми Љумњурии 
Тољикистон њамоиши идона ба муносибати Рўзи матбуот баргузор гардид. Дар 
он Љамшед Љўразода – муовини якуми вазири маориф ва илм, Зиёдулло Абдул-
зода – муовини вазири маориф ва илм, Саъдї Мањдї – директори Академияи 
воситањои ахбори оммаи Тољикистон, Бахтиёр Ќутбиддинов – декани факул-
тети журналистикаи Донишгоњи миллии Тољикистон, Далер Абдулло – муови-
ни сармуњаррири рўзномаи “Садои мардум”, сардорони раёсат, шуъба ва бахши 
дастгоњи марказї, роњбарони муассисањои тобеъ, сармуњаррирони њафтанома 
ва маљаллањои соњавии вазорати маориф ва илм иштирок намуданд.

Љамшед Љўразода намояндагони воситањои ахбори оммаро ба Вазорати 
маориф ва илм хушомадед гуфта, онњоро аз номи вазири маориф ва илм Рањим 
Саидзода ба иди касбиашон табрик намуд. Дар идома муовини якуми вази-
ри маориф ва илм дар мавриди таърих ва наќши матбуоти соњавї дар рушду 
нумуи соњаи маорифи кишвар, њамчунин, таъсиргузории воситањои ахбори 
омма, махсусан, телевизиону матбуот ба афкори љомеа суханронї кард.

Сипас, сардабири нашрияи «Омўзгор» Дилафрўз Ќурбонзода дар мав-
зуи “Истиќлол ва нашрияи “Омўзгор” ва Бахтиёр Ќутбиддинов дар мавзуи 
“Наќши матбуоти соњавї дар пешрафти маорифи кишвар” маъруза карданд. 
Дар идома иштирокчиёни њамоиш фикру мулоњизањои худро баён намуданд.

Дар охир маросими супоридани нишони “Аълочии маориф ва илми 
Тољикистон” ва Ифтихорномаи Вазорати маориф ва илми Љумњурии 
Тољикистон баргузор гардид. Њамчунин, фаъолони маљаллаву њафтаномањои 
Вазорати маориф ва илм аз љониби Иттифоќи касабаи кормандони маориф ва 
илм бо Ифтихорнома сарфароз гардонида шуданд.

Маркази матбуоти
Вазорати маориф ва илми Љумњурии Тољикистон

Ба муносибати Рўзи Модар байни духтарони идораву муассисањои давлатии шањри Хоруѓ мусобиќаи волейбол доир гашт.

МАВЗУИ РЎЗ

ОЛИМПИАДА

ШУРОИ МИЛЛИИ ТАЊСИЛОТ

24 роњхат ба даври љумњуриявї

Бознигарии китобњои дарсї

Зимни сухани ифтитоњї Зиёдулло 
Абдулзода иброз дошт, ки соњаи 

маориф дар сиёсати Њукумати Љумњурии 
Тољикистон ва Президенти Љумњурии 
Тољикистон, муњтарам Эмомалї 

Рањмон яке аз соњањои афзалиятнок ва 
калидї эълон гардидааст ва њадаф аз 
баргузории чунин олимпиадањо, пеш аз 
њама, дарёфти хонандагони боистеъдод, 
њавасманд намудани омўзгорони 
эљодкору навовар ва дорои малакањои 
баланди касбї мебошад, ки дар омода 
намудани шогирдон ба олимпиадањо 
сањм доранд.  

Дар олимпиадањои мазкур 178 
хонанда аз шањрњои Роѓун, Вањдат, 
Њисор, Турсунзода, ноњияњои Рашт, 
Лахш, Тољикобод, Нуробод, Сангвор, 
Файзобод, Рўдакї, Варзоб, Шањринав 
иштирок намуда, (85 хонанда дар 
олимпиадаи «Spelling Bee» ва 93 хонанда 
дар олимпиада оид ба шоњмот) байни 
њам сабќат оростанд.

Аз рўи љамъбаст ва натиљагирии 
даври сеюми олимпиадаи “Spelling Bee” 
аз фанни забони англисї ѓолибони 
љойи якум Ороста Рањимова - хонандаи 
муассиаи тањсилоти миёнаи умумии 
№2-и ноњияи Файзобод, Муњаммад 
Камолов - хонандаи гимназияи №1-и 
шањри Њисор, ѓолибони љойи дуюм 
Севинч Одинаева - хонандаи муассисаи 
тањсилоти миёнаи умумии №20-и шањри 
Турсунзода, Шањноза Исломова – 
хонандаи муассисаи тањсилоти миёнаи 
умумии №15-и ноњияи Рўдакї, Мењрдод 
Дурманов – хонандаи гимназияи №1-и 
шањри Њисор, Мухлиса Одилљонова - 
хонандаи литсей барои хонандагони 
болаёќат дар шањри Турсунзода ва 
ѓолибони љойи сеюм Фирўза Туманова 
- хонандаи мактаби Президентї барои 
хонандагони болаёќат дар шањри Њисор, 
Хатича Бењрўззода - хонандаи литсей 
барои хонандагони болаёќат дар ноњияи 
Шањринав, Раъно Низомова - хонандаи 
литсей барои хонандагони болаёќат дар 
шањри Турсунзода, Зафарљон Абдуносир 
– хонандаи муассисаи тањсилоти миёнаи 
умумии №17-и шањри Турсунзода, Марям 

Шуњратзода - хонандаи муассисаи 
тањсилоти миёнаи умумии №1-и ноњияи 
Файзобод, Мадина Мирзоева - хонандаи 
муассисаи тањсилоти миёнаи умумии 
№19-и ноњияи Шањринав дониста 

шуданд.
Натиљаи даври сеюми олимпиада 

оид ба шоњмот барои хонандагони 
муассисањои тањсилоти умумии шањру 
ноњияњои тобеи љумњурї низ љамъбаст 
гардида, ѓолибони љойи якум  Муњиба 
Очилдиева – хонандаи  муассисаи 
тањсилоти миёнаи умумии №15-и ноњияи 
Шањринав, Осия Њусейнова – хонандаи 
муассисаи тањсилоти миёнаи умумии 
№15-и ноњияи Шањринав, ѓолибони 
љойи дуюм Русланбек Пиратов – 
хонандаи муассисаи хусусии таълимии 
«Роњи дониш» дар шањри Турсунзода, 
Муњамадљони Сулаймон – хонандаи 
литсейи хонандагони лаёќатманд ва 
соњибистеъдоди ба номи Темур Собиров 
дар шањри Вањдат, Алиљон Шарипов – 
хонандаи муассисаи хусусии таълимии 
«Роњи дониш» дар шањри Турсунзода, 
Аюб Урунбоев – хонандаи литсей 
барои хонандагони болаёќат дар шањри 
Турсунзода ва ѓолибони љойи сеюм 
Мењрона Њайдарова – хонандаи муассисаи 
тањсилоти миёнаи умумии №15-и ноњияи 
Шањринав,  Фирўз Икромї - хонандаи 
муассисаи тањсилоти миёнаи умумии 
№74-и ноњияи Рўдакї, Амир Сайфутдинов 
– хонандаи филиали муассисаи таълимии 
хусусии литсей-интернати тољикї-
русии «Њотам ва ПВ» - и шањри Њисор, 
Азаматулло Муњиддинов – хонандаи 
муассисаи тањсилоти миёнаи умумии №13-
и ноњияи Лахш, Самир Кириев – хонандаи 
филиали муассисаи таълимии хусусии 
литсей-интернати тољикї-русии «Њотам 
ПВ» - и шањри Њисор, Марзияи Љамшед 
– хонандаи муассисаи тањсилоти миёнаи 
умумии №73-и шањри Турсунзода дониста 
шуданд.

Мувофиќи љамъбаст 24 хонанда ба 
даври чоруми (љумњуриявї) олимпиада 
роњхат гирифтанд.  

Сайфиддин МУРОДОВ,
 «Омўзгор»

4-уми марти соли равон дар литсей барои хонандагони болаёќат дар шањри Ду-
шанбе даври сеюм (минтаќавї)-и олимпиадаи «Spelling Bee» ва олимпиада оид ба 
шоњмот байни хонандагони муассисањои тањсилоти умумии 13 шањру ноњияи тобеи 
љумњурї баргузор гардид. Дар расми ифтитоњи он муовини вазири маориф ва 
илми Љумњурии Тољикистон Зиёдулло Абдулзода,  директори Маркази љумњуриявии 
дарёфт ва рушди истеъдодњо Нусратулло Саломиён иштирок ва суханронї карданд.

6-уми марти соли љорї дар Вазорати 
маориф ва илми Љумњурии Тољикистон 
тањти раёсати муовини якуми вази-
ри маориф ва илм Љамшед Љўразода 
љаласаи навбатии Шурои миллии 
тањсилот бо иштироки муовини вазири 
маориф ва илм Зиёдулло Абдулзода, 
сардорони раёсату шуъбањои дастгоњи 
марказї ва муассисањои зертобеи ва-
зорат, раисони гурўњњои њамоњангсози 
барномаву китобњои дарсї, муаллифону 
мураттибони адабиёти таълимии барои 
баррасї пешнињодшуда баргузор гардид.

Дар љаласаи нав-
батии Шурои 

миллии тањсилот дирек-
тори Маркази тањия, 
нашр ва муомилоти 
китобњои дарсї, илмию 
методї Н. Зайниддинзо-
да дар мавзуи «Бознига-
рии китобњои дарсї дар 
заминаи маќолаи про-
фессор С. Ятимов – «Та-
воно бувад, њар ки доно 
бувад», президенти 
Академияи тањсилоти 
Тољикистон М. Саломиён «Оид ба таъси-
си Шурои тањия ва экспертизаи адабиёти 
таълимї дар назди Академияи тањсилоти 
Тољикистон», котиби масъули Шурои 
миллии тањсилот Ф. Рањмонзода дар мав-
риди адабиёти таълимии барои баррасї 
пешнињодшуда суханронї намуданд.

 Н. Зайниддинзода зимни суханронии 
худ  аз  таъкиду   роњнамоињои  Пеш-
вои  миллат, Президенти Љумњурии 
Тољикистон, муњтарам Эмомалї  Рањмон, 
ки фарогири ѓояњои давлатдории 
миллї будан ва дар заминаи арзишњои 
њувиятсози халќи тољик таълиф шудани 
адабиёти таълимиро борњо зикр карда-
анд, ёдовар шуд. Сипас, зимни тањлили 
маќолаи тањќиќиву тањлилии доктори 
илмњои сиёсатшиносї, узви вобастаи 
Академияи миллии илмњои Тољикистон, 
профессор С. Ятимов – «Тавоно бувад, 
њар ки доно бувад» аз тањияи барнома-
ву китобњои дарсї, рушди мактаби мил-
лии таълифи адабиёти таълимї њамчун 
як сањифаи дурахшон дар таърихи мао-
риф дар замони соњибистиќлолї ёдовар 
шуда, изњор дошт, ки бо дарназардошти 
авзои сиёсии дохиливу хориљї, ки зару-
рати таќвияти андешаи миллиро таќозо 
мекунад, дидгоњи худро ба масъалаи 
таълифи китобњои дарсии муассисањои 
тањсилоти умумї бояд таѓйир дињем. Дар 
њама адабиёти таълимї масъалаи њувият 
ва хештаншиносии миллї ва ватанхоњию 
ватандўстї дар навбати аввал меистад. 
Аз ин рў, дар маќолаи профессор С. Яти-
мов дар баробари муњимтарин масоили 
давлатдорї, мавзуи таълиму маориф, аз 
љумла, вазъи кунунии китобњои дарсии 
фанњои љомеашиносї бо тањлилњои амиќ 
ва бањогузории мунсифона арзёбї шуда-
аст, – гуфт Н. Зайниддинзода.

Дар идома президенти Академияи 
тањсилоти Тољикистон М. Саломиён доир 
ба таъсиси Шурои тањия ва экспертизаи 
адабиёти таълимї дар назди Академияи 
тањсилоти Тољикистон ёдовар шуда, таъ-
кид дошт, ки иќдоми мазкур дар њошияи 
андешањои профессор С. Ятимов, ки аз 
маќолаи тањлилии «Тавоно бувад, њар ки 
доно бувад» бармеояд, бо маќсади бозни-
гарии мазмуну муњтавои китобњои дарсї 
роњандозї гаридааст.

Сипас, рољеъ ба масъалаи мавриди 
назар аъзои Шурои миллии тањсилот 
фикру назари худро баён доштанд. Аз 
љумла, муовини якуми вазири маориф ва 
илми Љумњурии Тољикистон изњор дошт, 

ки камбудњоеро, ки рољеъ ба муњтавои 
китобњои дарсї дар маќолаи мавриди на-
зар зикр гардидааст, бояд эътироф кунем 
ва дар оянда китобњои дарсиеро таълиф 
намоем, ки мафкураи миллиро дар нињоди 
наслњои оянда ба вуљуд оварда тавонанд.

Инчунин, пешнињод гардид, ки мин-
баъд тамоми маќолањое, ки вобас-
та ба вазъи адабиёти таълимї дар 
сањифањои матбуот ба табъ мерасанд, 
дар љаласањои Шурои миллии тањсилот 
мавриди баррасї ќарор дода шаванд. 
Дар баробари бењтар кардани мазму-
ну муњтавои китобњои дарсї, доир ба 
тањрир, тасњењ, тарроњї ва ороиши гра-
фикии китобњои дарсї низ аз љониби 
њозирин пешнињодњои судманд ироа гар-

дид.
Дар идомаи љаласа, њамчунин, 34 

номгўй китоби дарсї ва дастурњои 
методї мавриди баррасї ќарор дода шуд. 
5 номгўйи китоби дарсї барои такмил ва 
бознигарї ба мураттибон бозпас гардо-
нида шуд.

Аз љониби муовини якуми вазири 
маориф ва илм Љамшед Љўразода ба 
роњбарони муассисањои зертобеи Ва-
зорати маориф ва илм дастур дода 
шуд, ки адабиёти таълимии барои 
баррасї ва тасдиќ пешнињодшавандаро 
аз нигоњи методї, мазмуну муњтаво, 
хусусиятњои дидактикї, мутобиќ будан 
ба стандартњои таълим љиддан мавриди 
арзёбї ќарор дињанд.

Дар љаласа, њамчунин, раисони 
гурўњњои њамоњангсози барнома ва 
китобњои дарсии Шурои миллии тањсилот 
барои ду соли фаъолият (солњои 2023 – 
2025) тасдиќ ва аъзои нави он муаррифї 
шуданд.

Њамзамон, 38 номгўйи китоби дарсї,  
ки илова ба «Наќшаи чопи китобњои дарсї 
барои муассисањои тањсилоти умумї дар 
соли 2023» чопи онњо аз љониби Марка-
зи тањия, нашр ва муомилоти китобњои 
дарсї, илмию методї ба наќша гирифта 
шудааст, мавриди баррасї ќарор дода 
шуд.

Ба директори Маркази тањия, нашр 
ва муомилоти китобњои дарсї, илмию 
методї дастур дода шуд, ки бо њамкории 
муассисањои зертобеи Вазорати маориф 
ва илм ва гурўњњои њамоњангсози бар-
нома ва китобњои дарсии Шурои мил-
лии тањсилот китобњои дарсиро барои 
пешнињод ба чоп омода созад.

Дар охир аз љониби муовини яку-
ми вазири маориф ва илми Љумњурии 
Тољикистон Љамшед Љўразода љињати 
бо дарназардошти талаботи имрўза ва 
дигаргунињои соњањои маориф ва илм 
бознигарї намудани механизми тањия 
ва таълифи барномањои таълим, љиддан 
арзёбї намудани мазмуну муњтавои 
китобњои дарсии муассисањои тањсилоти 
умумї ва иљрои сариваќтии ќарорњои 
ќабулшуда ба мураттибону муаллифон ва 
роњбарони муассисањои зерсохтори Вазо-
рати маориф ва илм дастуру супоришњои 
мушаххас дода шуд.

Фаридун РАЊМОНЗОДА,
котиби масъули Шурои

миллии тањсилот

ЊАМОИШ

Рўнамоии китоб
Дар бинои Китобхонаи миллии 

Тољикистон ба муносибати Рўзи 
матбуоти тољик рўнамоии китобнома - 
фењристи адабиёти «Инъикоси фаъоли-
яти Президенти Љумњурии Тољикистон 
дар Рўзномаи «Љумњурият» (2019-2021)» 
баргузор гардид. 

Љаласаро директори Китобхонаи мил-
лии Тољикистон Љ.Файзализода оѓоз 
намуда, аз наќши рўзномањо, хусусан, 
рўзномаи «Љумњурият» дар инъикос ва 
тарѓиби таърих, рўйдодњои олам, фа-
ъолияти Президенти кишвар, муњтарам 

Эмомалї Рањмон дар сањифањои ин 
рўзнома ёдовар шуд. 

Дар љаласа мушовири калони бах-
ши Ёрдамчии Президенти Љумњурии 
Тољикистон Н.Оќилзода, сардори ра-
ёсати таъбу нашр ва матбуоти Вазо-
рати фарњанги Љумњурии Тољикистон 
Рањмоналї Мирализода, сармуњаррири 
нашрияи «Љумњурият» Ќурбоналї 
Рањмонзода, раиси Шурои ВАО Њуринисо 
Ализода, сардабири њафтаномаи «СССР» 
Сайёфи Мизроб, сармуњаррири рўзномаи 
«Минбари халќ» Суњроб Рауфзода ва на-
мояндагони дигар рўзномањо ибрози ан-
деша намуданд.

Салима МЎСОЕВА,
“Омўзгор”

Дар 5 соли ахир 51 духтар аз Данѓара тибќи квотаи Президентї соњиби маълумоти олї ва касбу њунар гардиданд.

Фасли Наврўз аст, меояд њавои тозае,
Булбулу гулро шуда баргу навои тозае.   СайидоМАКТАБИ ОЛЇ

ДАР ПАРТАВИ ПАЁМ ПЕШРАФТ

Дар Паём махсус ќайд гардида-
аст, ки Тољикистон давлати 

демократї, њуќуќбунёд ва иљтимої 
буда, масъалањои њифзи иљтимої, 
тандурустї, баланд бардоштани илму 
фарњанг ва таълиму тарбияи насли на-
врасро њамчун самти афзалиятноки сиё-
сати давлатї дар маркази таваљљуњи худ 
ќарор додааст.

Пешвои миллат зикр намуданд, ки 
масъалаи мактабу маориф, таълиму 
тарбия, рушди илму фарњанг аз оѓози 
соњибистиќлол гардидани Тољикистон 
дар мењвари таваљљуњи хоси давлат ва 
њукумати кишвар ќарор дошта шуда, 
амалї гардида истодаанд, зеро насли 
наврас ояндаи давлату миллат, неруи 
пешбарандаи љомеа ва захираи тиллоии 
давлат ва љомеа мебошад.

Пешвои миллат иброз доштанд, ки 
«бунёди миллати мутамаддин аз мак-
табу маориф, таълиму тарбияи насли 
наврас, маърифатнокиву донишмандии 
он, аз омода намудани мутахассисо-
ни касбии зинањои ибтидої, миёна ва 
олї аз њисоби љавонон барои соњањои 
гуногуни њаёти мамлакат, дастгирї 
ва ѓамхорї дар њалли мушкилоти ин 
ќишри иљтимої сарчашма гирифта, 
воситаи асосї бањри баланд бардош-
тани тарбияи ватандўстї ва њуввияту 
хештаншиносї ба шумор рафта, инки-
шофи имрўза ва ояндаи Тољикистонро 
муайян менамояд».

Дар Паём дастур дода шуд, ки 
муассисањои тањсилоти олї, миёнаи 
махсус ва илмиву тадќиќотиро зарур 
мебошад, ки бо  истифода аз  имко-
ноте, ки давлат ва њукумат дар љодаи 
таълиму тарбия фароњам овардааст, бо 
истифода аз усулњои муосири таълимї 
ва технологияи инноватсионї дар 
инкишофи мактабу маориф, таъли-
му тарбияи насли наврас ва љавонон 
бояд сањмгузор бошанд. Омўзгоронро 
низ зарур аст, ки хонандагонро дар 
руњияи ватандўстиву инсонпарварї, 
худогоњиву хештаншиносї ва арљгузорї 
ба арзишњои миллї тарбия намуда, ба 
камол расонанд.

Яке аз љанбањои асосии Паём-
ро ѓамхорї ва дастгирии Давлат ва  
Њукумат бобати муњайё намудани ша-
роит барои тањсил, маблаѓгузорї ба ин 
соња, бунёди муассисањои таълимї ва бо 
тамоми таљњизоту лавозимоти таълимї 
таъмин намудани муассисањои соњаи 
маориф ташкил медињад.

Мењрангези ЗУЊУРЗОД, 
муовини директори мактаби №175, 

ноњияи Рўдакї

Паёми Асосгузори сулњу вањдати миллї 
– Пешвои миллат, Президенти мам-
лакат, муњтарам Эмомалї Рањмон ба 
Маљлиси Олии кишвар (аз 23.12.2022) 
фарогири масъалањои њаётан муњими 
соњањои гуногуни кишвар буда, барно-
маи комилан асоснок бањри  татбиќи 
њадафњои стратегии кўтоњмуддат ва 
миёнамуњлати давлат ва њукумат ба 
шумор меравад.

Шогирди хуб боиси ифтихори 
устод аст ва њадаф аз таъли-
му тарбия низ он бувад, ки 
шогирдон соњибхираду тавоно, 
њунарманду хушодоб гарданду 
ба халќу Ватан хидмати шо-
иста бикунанд, соњибмаќому 
обрўманд бошанд. 

Асосгузори сулњу вањдати миллї – Пешвои 
миллат, Президенти Љумњурии Тољикистон, 
муњтарам Эмомалї Рањмон дар мавриди 
татбиќи њадафи чоруми стратегии кишвар-
саноатикунонии босуръати мамлакат дар 
мулоќот бо кормандони соњаи саноати киш-
вар зарурати бунёди корхонањои истењсолї, 
таъсиси љойњои нави кор, дарёфти роњњои 
пурсамари рушди саноатро махсус таъкид 
карданд. 

Рањнамои 
таълиму тарбия

Илм бо амал зебост
Пешвои миллат зикр намуданд, ки 

“дар баробари ќонеъ намудани  
соњаи саноат бо воситањои  молиявї, 
инчунин, бо кадрњои баландихтисос ва 
хусусан, муњандисону технологњо ва 
барномасозон  таъмин намудани он яке аз  
масъалањои муњим ба њисоб меравад. Чунки 
бидуни мутахассисони кадрњои болаёќат 
истењсол кардани мањсулоти раќобатпазир 
ѓайриимкон мебошад”.

Таъкид карда шуд, ки сабаби асосии ба 
вуљуд омадани бисёр масъалаву мушкилоти 
соња нарасидани кадрњои баландихтисос 
мебошад. Бино бар ин, масъулинро водор 
сохтанд, ки ба ин масъала  ањамияти љиддї 
дода шавад.

Вазифаи асосии имрўзаи њар яки мо 
набзи имрўзаи истењсолотро омўхта, 
мутахассисонро ба  он дараљае тайёр 
намоем, ки онњо љавобгўи талаботи имрўзаи 
бозори мењнат ва техникаю технологияи 
муосир бошанд. Аз ин рў, моро зарур аст, 
ки муносибати худро дар тайёр кардани 
мутахассисони љавобгўи замона дигаргун 

намоем.
Донишкадаи кўњию металлур-

гии Тољикистон ягона донишкада дар 
љумњурист, ки мутахассисони варзидаро дар 
соњаи саноати кўњї ва маъданшиносї  тайёр 
мекунад.

Дар ин љода Донишкадаи кўњию 
металлургии Тољикистон низ оид ба 
омодасозии љавонон ва њавасмандгардонии 

онњо ба корњои илмї-тадќиќотї корњои 
назаррасро ба сомон расонидааст. Интихоби 
донишљўёни болаёќат ва љалб намудани 
онњо ба фаъолияти илмї тариќи мањфилњои 
илмии донишљўён хуб ба роњ монда шудааст. 
Ташкили филиалњои кафедраи тахассусї, 
марказњои таљрибаомўзї дар корхонањои 
саноатї таќвият бахшидан ба корњои 
илмию амалї ва ба истењсолот наздик 
намудани онњо бо љалби муњаќќиќони љавон 
самарањои хеле хуб дода истодааст.

Аз љумла, дар назди кафедраи геология 
ва корњои нафту газ филиали кафедра дар 
корхонањои соњавї таъсис дода шудааст. 
Дар филиали Корхонаи воњиди давлатии 
“Экспедитсияи комплексии геологии 
Ќайроќќум” синфхонањо бо мизу курсї, 
тахтаи синфї, рафњо барои минералњо 
муљањњаз шудааст ва он њамчун аёниятњои 
таълимї дар раванди дарс истифода бурда 
мешавад.

Аз оѓози соли хониши 2019-2020 гузаштан 
ба системаи нави таълим бо дарсњои сиклї 
дар донишкада як силсила таѓйироти љиддї 

ба вуљуд омадаанд ва сохтори таълимї низ 
комилан дигар шуд, ки ин њам як ќадам ба 
сўи муваффаќият мебошад. Донишљўёни 
бахши 3-юми ихтисоси 510101 “Геология 
ва иктишофи конњои канданињои фоида-
нок” дарсњои сиклиро аз фанни петрогра-
фия дар филиали кафедра, дар корхонаи 
воњидии “Экспедитсияи комплексии геоло-
гии Ќайроќќум” мегузаронанд, ки аз тарафи 

мудири шуъбаи геологї Н.Усмонов ба роњ 
монда шудааст.

Дар филиали кафедра донишљўён аз 
тарафи мутахассисони соњавї сохти геологї 
ва  сарватњои зеризаминии Тољикистонро бо 
истифода аз усулњои нави геологї, геофизикї 
ва геокимиёвї омўхта, дар оянда барои 
инкишофи илми геология ва кашфи конњои 
нав њиссаи арзандаи худро мегузоранд.

Чизи дигаре, ки мехоњам ин љо ёдрас 
шавам,   бењтар шудани робитаи донишкада 
бо корхонањои истењсолї мебошад, зеро дар 
як давраи кўтоњ дар бисёре аз корхонањои 
истењсолї филиали кафедрањо боз карда 
шуд, ки мутахассисон бевосита дар он љо 
ба донишљўён дарс мегўянд ва ин албатта, 
барои донишандўз хеле муфид аст ва 
алоќаи илмро бо истењсолот мустањкамтар 
менамояд ва дар оянда барои донишомўз ва 
олими љавон таљрибаи бузурге мешавад.

А. ОЛИМОВ,
профессори кафедраи геология ва корњои 

нафту гази  Донишкадаи кўњию
металлургии Тољикистон

 ВАРЗИШ

Нияти нек неруи тавоност

Декани факултети тар-
бияи љисмонии До-

нишкадаи тарбияи љисмонии 
Тољикистон ба номи 
С.Рањимов, номзади илмњои 
педагогї Њусейн Файзуллозода 
чун њар як устоди маърифатои-
ну ѓамхори љавонон дар бораи 
шогирдони худ бо ифтихор, 
хеле самимона сухан мегўяд ва 
комёбињои онњоро тафсир ме-
бахшад. Аз љумла, дар бораи 
яке аз шогирдони муваффаќаш 
Умар Расулов мегўяд:

- Донишљўи фаъол асту боо-
доб. Соли сеюм аст, ки дар фа-
култаи мо тањсил дорад ва дар 
намуди варзиши људо тамрин 
мекунад. Дар чанд сабќати бо-
нуфуз ба пирўзї расидааст. 

Бовар дорем, ки дар оянда 
дар сафи номвартарин варзиш-
гарони тољик љойгоње шоиста 
хоњад дарёфт.

… Умар Расулов дар рустои 
зебоманзару овозадори шањри 

Њисор – Лолагї ба дунё омада, 
аз хурдї ба варзиш таваљчуњ 
пайдо кардааст. Бо њидояти 
устодону дастгирии волидо-
наш дар давраи тањсил дар 
мактаби дења рўзњои истироњат 
ва фориѓ аз дарсњо ба шањри 
Њисор омада, зери рањбарии 
варзишгари номвар Аъзам-
шо Расулов ба машќу тамрин 
машѓул мешуд ва нозукињои 
људоро меомўхт. Дилбастаги-
яш ба варзиш пайваста  беш-
тар мегашт ва ин буд, ки пас аз 
хатми мактаби миёна ќотеъона 
пой ба даргоњи Донишкадаи 
тарбияи љисмонии Тољикистон 
ба номи С.Рањимов гузошту 
донишљўи ин боргоњи маъру-
фи алоќамандони  варзиш шуд 
ва бо њамин ба арсаи васеи 
варзишї ќадам нињод. Акнун 
дар баробари омўзиши фанњои 
таълимї њар рўз бо гурўње аз 
дўстону њамсабаќонаш ба об-
утоби бадан ва ба машќи људо 
машѓул мешуд. Ба ин минвол 
ду сол сипарї шуд ва њоло 
Умар Расулов дар курси сею-
ми донишкада  тањсил мекуна-
ду њамчун варзишгари комёб 
шинохта шудааст. Нахустин 
муваффаќиятњояшро дар људо 

ў соли 2021 соњиб гаштааст. 
Дар ин соли барояш хеле бо-
барор нахуст дар Чемпиона-
ти љумњурї оид ба људо дар 
шањри Душанбе сазовори љойи 
сеюм (дар вазни 81 кг) шуд. 
Сипас, дар сабќати бонуфуз – 
Љоми Президенти Љумњурии 
Тољикистон оид ба људо, ки 
маќоми байналмилалї дошт 
(дар он пањлавонони беш аз 
дањ давлати љањон ширкат вар-
зиданд), дар сафи ѓолибон љой 
гирифт.

Оѓози соли равон низ барои 
Умар Расулов бобарор гашт. 
Ин љавони љасуру ѓайратманд 
дар Чемпионати Љумњурии 
Тољикистон оид ба људо (дар 
шањри Душанбе) ба дарёфти 
љойи сеюм муваффаќ шуд ва яке 
аз љоизањои асосии мусобиќаро 
ба даст овард…

Њоло Умар Расулов машќу 
тамринашро боз њам вусъ-
ат бахшидааст, робитааш бо 
устодонаш ва бо варзишга-
рони ботаљриба фарогиртар 
шудааст. Њадафаш он аст, ки 
дар омўзиши њамаи фанњои 
таълимї муваффаќ бошад ва 
дар айни замон ба пирўзињои 
бештаре дар мусобиќоти бону-

фуз оид ба људо шарафёб гар-
дад. Ў узви Федератсияи људои 
Тољикистон  (раиси ин нињод 
М.Исмоилов) буда, ба њайати 
дастаи мунтахаби  љумњурї оид 
ба људо дохил гардидааст.

- Чун њар як варзишгари 
ватандўсту бошараф мехоњам, 
ки дар сабќатњои љањонї шир-
кат варзида, ба пирўзї расам 
ва ба ифтихори комёбии ман 
Парчами Ватани азизам ба-
ланд бардошта шавад. Он гоњ 
ман худро хушбахттарин одам 
дар олам хоњам донист,-мегўяд 
Умар Расулов.

Дар урфият мегўянд, ки ни-
яти нек касро ба маќсад мера-
сонад. Ин љавони ояндадори 
тољикро ният нек аст ва яќин, 
ба фатњи ќуллањои мурод 
муваффаќ хоњад гашт.

М. АБДУРАУФ,
«Омўзгор»

Ѓолибони озмуни байналмилалї
КОМЁБЇ

5-уми марти соли 2023 дар шањри Тошканди Љумњурии 
Ўзбекистон, байни кишварњои узви Иттињоди Давлатњои 
Мустаќил озмуни байналмилалии “Бењтарин маќолаи илмї-
2023” баргузор гардид.

Дар ин озмун директори литсейи №2 барои хонандагони 
болаёќати шањри Душанбе Љамолиддин Сирољзода,  
омўзгорони технологияи иттилоотї Низомиддин Љумаев, 
забон ва адабиёти рус Арзу Манафова ва химия Гулноз 
Наботова ва магистранти ихтисоси идораи давлат ва њуќуќи 
академияи идоракунии давлатии назди Президенти Љумњурии 
Тољикистон Додхудо Шарифзода иштирок намуда, дар сафи 
ѓолибон љой гирифтанд ва соњибмукофот гардиданд. 

Дар маљмуъ, дар озмуни мазкур аз 8000 нафар иштирокдор 
200 нафар бо љоизањо ќадрдонї карда шуданд.

«Модар - фурўѓи мењр». Тањти ин унвон дар шањри Душанбе Рўзи Модарро ботантана таљлил намуданд.

ИДЕОЛОГИЯ Боз ин чї љавонист заминрову замонро,
Наврўз бадал кард ба дил пиру љавонро! Анварї

Воќеан, имрўзњо дар шароити љањонишавї ва муносибатњои гуно-
гуни байналмилалї минтаќаи Осиёи Марказї наќши басо муњим 
дошта, арсаи муборизаи шадиди дохилї ва байналхалќї гардида-
аст, ки манфиатњои кишварњои гирду атроф ва њамсояњои наздикро 
фаро мегирад. 

 ЊУШДОР

Аслан экстремизм, 
ифротгарої ва сўиќасду 

кушторњои бењуда дар њамаи 
мамлакатњои хурду бузург ба 
назар мерасанд. Ифротгаро-
ии сиёсї  махсусан дар бай-
ни љавонон яке аз муаммоњои 
марказии њаёти љомеаи  имрўза 
аст, ки оќибатњои он њамеша 
вайронкорию бесуботист. Ме-
тавон зикр намуд, ки хавфи 
ифротгарої дар байни љавонон 
бо истифода аз  технологияњои 
муосири иттилотї имрўзњо  
натанњо ба тартиботи љамъиятї 
хатар дорад, балки бештар 
љиноятњои вазнинро низ ба 
миён меорад, ки онњо терро-
ризм ва бетартибињои оммавї 
мебошанд.

Яке аз самтњои афзали-
ятноки мубориза бар зидди 
зуњуроти экстремистї њифзи 
љавонон аз ѓояњои зарарова-
ри ифротгароии динист. Тер-
роризм ва ифротгарої яке аз 
зуњуроти номатлуб дар замо-
ни имрўза ба шумор меравад, 
зеро он боиси ба миён омадани 
оќибатњои нохуш - тањдид ё ис-
тифодаи зўроварї, расонида-
ни зарари вазнин, бенизомї, 
таѓйири сохти конститутсионї 

дар мамлакат, талош ба-
рои њокимият, барангехта-
ни низои миллї, иљтимої ва 
динї мебошад. Экстремизм 
як падидаи иљтимоиест, ки 
дар љомеа аз замонњои ќадим 
вуљуд доштааст. Ифротгарої 
ба зўроварї алоќаманд аст, ки 
ѓояњои террористиро пањн ме-
намояд ва хушунат ќисми тар-
кибии ифротгароии динист. 
Терроризм аз нуќтаи назари 
њуќуќ содир намудани амалњое 
мебошад, ки ба одамон хатари 
маргро пеш меоварад. Исти-
фодаи он бо маќсади љисмонї 
бартараф кардани раќибони 
сиёсї, вайрон кардани беха-
тарии љамъиятї, тарсонидани 
ањолї ё расонидани таъсир ба-
рои аз тарафи њокимият ќабул 
кардани ќарорњо мебошад. 
Дар Тољикистон низ исломи 
сиёсї дар байни баъзе љавонон 
фаъол гардида, экстремизму 
терроризми динї замоне  ављ 
гирифта буд, ки аксарияти 
онро тариќи ВАО-и кишвар 
мушоњида карда будем.

Таърих гувоњ аст, ки бар зид-
ди терроризм, экстремизм ва 
тундгароии динї њеч кишвар 
танњо мубориза бурдан намета-

вонад. Президенти кишварамон 
муњтарам, Эмомалї Рањмон дар 
суханронињои худ борњо таъ-
кид мекунанд, ки њукуматњо, 
ташкилотњои байналмилалї, 
муассисањои махсус бояд 
дастаљамъона бар зидди ин 
муаммо, вабои асри ХХ-XXI 
мубориза баранд ва  бояд мута-

шаккилона дар ин самт мубориз 
бошанд. Њамчунин, зикр наму-
данд, ки “Террорист  мазњабу 
миллат ва ватан надорад”.

Созмонњои динии ѓайри-
ќонунї ва   дар љањон амалку-
нанда,  асосан, пинњонї фаъо-
лият мекунанд. Тарафдорони 
онњо  бархе аз љавонони аз 17 
то 35 – сола буда, дар пешбур-
ди назари куллии худ дар бай-

ни ањолии Тољикистон, махсу-
сан љавонон, фаъол мебошанд. 
Маќсади асосии онњо эљоди му-
холифат дар љомеа ва аз байн 
бурдани ягонагии мусулмо-
нон аст. Созмонњои мазкур аз 
хориљи кишвар маблаѓгузорї 
мешаванд, онњо байни љавонон 
аудио ва фиттањои видео, 

вараќањои экстремистї ва ада-
биёти динї пањн менамоянд. 

Бо такя ба суханњои 
Роњбари давлат ањли маъри-
фат, бахусус, омўзгорон, ки 
дорои иќтидори бузурганд,  
барои бењтар намудани сатњи 
њаёти моддию маънавии ањолї, 
васоити танзими муколамаи 
љамъиятї, муносибатњои со-
занда дар байни унсурњои сох-

тори иљтимої ва сиёсии љомеа, 
таъмини сулњу амният  њамеша 
тавассути  омўзишњои мунта-
зами барномањои динї кўшиш 
менамоянд.  Рушди ояндаи 
иќтидори эљодї, тањкими 
њамкорї ва њамдигарфањмї, 
роњнамоии онњо барои таъ-
мини сулњи пойдор ва амният 
дар љомеа вазифаи фаврї ва 
дастаљамъии системаи маъ-
рифатии Тољикистон аст. 
Барои пешгирии ифротгаро-
ии динї омўзгоронро зарур 
аст, стратегияи самаранокро 
пеш гирифта, гуногунрангии 
фарњангию динї, зарурати 
ягонагии мардум ва омўзиши 
таърихи оќибатњои зарар-
ноки њаракатњои иртиљоиро 
омўзанд. Имрўз зиёда аз 60 
фоизи ањолии Осиёи Марка-
зиро љавонони то 25 - сола 
ташкил медињанд. Вазифаи 
мо - омўзгорон огоњ намуда-
ни онњо аз таъриху тамаддуни 
ѓании миллист ва њамзамон, 
роњњои омўзиши динњои 
љањонї, пањлуњои ахлоќии таъ-
лимоти ин ё он дин, омўзиши 
амиќи таълимоти  асосии дину 
оинњост,  то ки  ба њизбњои 
бегонаи сиёсї нагараванд ва 
ба халќу ватани худ содиќона 
хидмат намоянд.

Умринисо НАЉМИДДИН, 
дотсенти кафедраи 

љомеашиносї 
ва забонњои ДБССТ

Ифротгароии динї ва пешгирии он

 ВОКУНИШ

Заминањои худшиносии миллїМуаллифи маќола ба њар як нуктаи 
Паёми Президенти мамлакат, муњтарам 
Эмомалї Рањмон ба Маљлиси Олї 
таваљљуњ зоњир намуда, ањамияти ин 
санади муњимро дар пешрафти мамлакат 
борњо таъкид кардааст. 

Яке аз масъалањое, ки С. Яти-
мов ба он назари хоса дорад, ба 

соњаи маориф, ба таълифи китобњои 
дарсї ва бахусус, таълиму тарбия воба-
ста аст. Албатта, таълиму тарбия раван-
ди  бонизомест, ки дар асоси 
наќшаву барномањои таълимї 
роњандозї мегардад. Њар ќадар 
наќшаву барномањои таълимї 
мукаммалу пурмуњтаво бошанд, 
китобњои дарсї  њамон андоза 
пурмазмун мешаванд,  сифати 
таълиму тарбия њамон ќадар 
бењтару самарабахш мегар-
дад. Масалан, адабиёти тољик 
танњо фанни таълимї нест, он 
саропо ахлоќу адабу тарбия 
аст ва агар шахс аз ин хазинаи 
маърифат комилан бархурдор 
гардад, худшиносиву њувияти 
миллии ў такомул меёбад, зеро 
дар самти њам таълим ва њам 
тарбия дурдонањои назму нас-
ри адабиёти гузашта ва муо-
сир ба зењну афкори њар фард 
таъсири мусбат мерасонанд. Баръакс, 
ноогоњиву бехабарї шахсро ба ботлоќи 
љањолату таассуб гирифтор мекунад. Як 
сабаби ба љанги шањрвандї гирифтор 
шудани кишварро муаллиф дар зери та-
ассуби динї мондани љавонон мебинад 
ва таъкид мекунад: “Мусаллам аст, ки 
агар њар як нафар аз эљодиёти адибону 
олимони классик ва муосири тољик дар 
доираи муњтавои барномаи таълимии 

давр бањравар мегашт, љараёни тарбия 
вазифаи асосии худ – муътаќидкунониро 
иљро карда метавонист, назарияњои 
зиддимиллї аз захирањои эњтимолии 
ќуввањои њаракатдињандаи худ мањрум 

мегашт”. Дар њаќиќат, солњои 90 – уми 
асри гузашта яку якбора нуфуз пайдо 
кардани адабиёти динї ва таъсиргузор 
гаштани руњониён бисёре аз љавононро 
аз роњи дуруст мунњариф сохт.  Муал-
лиф бар ин аќида аст, ки дар њар давлат 
бояд ба тарбияи ягона ва мутамарки-
зу њадафмандонаи љавонону наврасон 
диќќати махсус дода шавад ва дар ин 
масъала бояд тамоми љомеа сањмгузор 

бошад, яъне тарбия фаќат кори як на-
фару ду нафар ё падару модар, ё макта-
бу муаллим нест, он вазифаи њамагон, 
вазифаи ањли љомеа аст, ба ибораи ди-
гар гўем, кори умумимиллист.  Аз ин 

рў, тарбияро аз вазифањои 
муњимтарини давлат дониста-
ни муаллиф асосу сабаби воќеї 
дорад. Тарбия фаъолиятест, ки 
ба арзишњои ахлоќию маънавї 
асос ёфта, на танњо манфиатњои 
њар инсон, балки манфиатњои 
љомеаву давлатро, њисси ватан-
дорию шањрвандиро дар худ 
мегунљонад. Дар ин маврид му-
аллиф чунин хулоса мекунад: 
“Чунин талабот фарогири њама 
ќишрњои љомеа аст. Он чунин 
масъулияти бузургро бар дўши 
падару модар, мактабњои ми-
ёнаву олї, масъулони соњаи 
дин, хулоса, кулли љомеа мегу-
зорад. Муколамаи байни ода-
мон мебояд дар асоси арзишњои 
умумибашарї ба маќсадњои 

рушди миллї созгор бошанд”. Худши-
носии миллї худ ба худ шакл намегирад, 
онро њамаи аъзои љомеа, шањрвандони 
ин ё он давлату миллат ба вуљуд меоран-
ду рушд мебахшанд. Дар Конститутсияи 
љумњурї дарљ шудааст, ки дар кишвара-
мон њуќуќу озодињои шањрванд арзишњои 
олї дониста шудаанд ва онњо аз тарафи 
давлат њифз мешаванд. Љомеа худ ба худ 
бе шањрвандон будан наметавонад, аз ин 

рў, њар яки онњо барои ќисмату таќдири 
ин љомеаву давлат масъулияту љавобгарї 
доранд, њар яки онњо дар рушду пешраф-
ти давлат сањм мегузоранд, айни замон 
давлат вазифадор аст, дар баробари њар 
яки онњо ѓамхорї намояд. Ин аст, ки дар 
чунин як љомеаи муттафиќ тарбияи яго-
наву яксон маќоми муњим пайдо меку-
над. Яъне, њар як узви љомеа ва дар умум, 
аъзои љомеа миёни њам пайванди яго-
наи маънавию ахлоќї ва равонї дошта, 
њадафи ягонаро дунболагирї намоянд.  
Баъди ин хулоса муаллиф савол пеш ме-
гузорад, ки сабаби пайдо шудани ифрот-
гароён, террористон, худкушњо дар чист? 
Ин зуњуротро олими сиёсатшинос ба 
бедонишї, дурї аз маърифат, коста бу-
дани муњити тарбиявї дар муассисањои 
таълимиву корхонањо, муносибат пай-
до кардани љавонон бо афроди ифротї 
рабт медињад. Дар натиља ба амнияти 
миллї хатар зуњур мекунад, аммо таъ-
мини амнияти миллї, аз рўйи хулосаи 
мантиќии С. Ятимов боз ба мактабу ма-
ориф алоќаманд аст, яъне, боз масъалаи 
тарбия, донишу хирад, фазилату фаросат 
пеш меояд, ки бе мављудияти онњо таъ-
мини амнияти њар кишвар зери суол ме-
монад. Муаллиф ба натиљае мерасад, ки 
фарди соњибдонишу бохирад ба амали 
зишт даст намезанад, агар барои љомеа 
коре њам анљом надињад, зараре њам аз ў 
ба он намерасад. 

Љангибеки УЛФАТШОЊ, 
“Омўзгор”, ВМКБ

Мулоњизањо перомуни маќолаи доктори илмњои сиёсї, профессор С.Ятимов “Тавоно бувад, њар ки доно бувад”

 ДУРНАМО

- Муаллими муњтарам, нахуст 
мехостем дар хусуси заминањо 
ва омилњои гузариш ба низоми 
тањсилоти 12-сола маълумот ме-
додед.

-Воќеан, дар тўли зиёда аз 
30 соли Истиќлоли давлатии 
љумњурї дар низоми тањсилоти 
кишвар тањаввулоту таѓйироти 
љиддї ба миён омад, ки он руш-
ди босуботи соњаи ояндасози 
љомеаро таъмин хоњад кард, аз 
љумла, дар самти гузариш аз усули 
анъанавии таълим (тањсилоти ба 
дониш асосёфта) ва муносибати 
босалоњият ба таълим (ташакку-
ли салоњиятњои амалї). Иљрои та-
лаботи асноди муњимму бунёдї, 
бахусус, дастуру њидоятњои 
Асосгузори сулњу вањдати 
миллї – Пешвои миллат, Пре-
зиденти Љумњурии Тољикистон, 
муњтарам Эмомалї Рањмон дар 
Паёмњояшон ба Маљлиси Олии 
Љумњурии  Тољикистон (солњои 
2009, 2010 ва 2011) рољеъ ба 
масъалаи  ворид шудан ба низо-
ми нави тањсилоти љањонї (12-
сола) ва тавассути он фароњам 
овардани шароити мусоид ба-
рои татбиќи ислоњоти соња дар 
самти бозсозии маорифи кишвар 
дар заминаи фарњанги миллї ва 
љањонї, бо дарназардошти ба 
эътибор гирифтани суннатњои 
миллї таъмин мегардад. Дар 
ин росто ворид шудан ба низо-
ми нави тањсилоти љањонї (12-
сола) ба њаёти имрўзаи марду-
ми кишвар, бахусус, мактабу 
маориф дар таъмини тањсилоти 
босифат, рушди маърифати ил-
мию техникии хонандагон ва 
дар маљмуъ, устувор гардидани 
иќтидори иќтисодии мамла-
кат дар шароити рушди илму 
техника мусоидат хоњад на-
муд. Албатта, ворид шудан ба 
низоми тањсилоти 12-сола ва 
таъмини идоракунии самара-
бахши раванди таълиму тарбия 
натанњо ба афзудани донишњои 
академї, балки ба сатњи умумии 
маълумотнокї, рушди мањорати 
иљрои корњои амалї, ташаккул ва 
дарёфти роњњои баромадан аз њар 
гуна мушкилоти њаётї ва васеъ 
намудани имконоти иљтимоии 
шањрвандон таъсири мусбат 
хоњад гузошт.

- Моњияти тањсилоти миё-
наи умумии 12-сола аз рўйи кадом 
принсипњо фањмидаву тавзењ дода 
мешавад? Дар муќоиса бо дигар ма-
молики љањон низоми тањсилоти 
12-сола дар љумњурии мо чї тавр   
ба роњ монда мешавад?

-Ќайд намудан љоиз аст, ки 
мутобиќи Декларатсияи Шурои 
Аврупо (с.1992) тањсилоти 12-со-
ларо 216 мамлакати љањон эъти-
роф намудааст. Мувофиќи ни-
шондоди ЮНЕСКО, тањсилоти 
12-сола дар 32 давлат аз синни 
5, 129 кишвар аз 6 ва 23-тои ди-
гар аз 7-солагї љорї гардида-
аст.  Дар 25 мамлакати љањон 
тањсилоти 13-сола аз 6-солагї 
амал мекунад. Аз љумла,  низоми 
тањсилоти 12-сола дар давлатњои 
ИМА, Канада, Љопон. Фаронса, 
Испониё, Полша љорї буда, дар 
Олмон, Шветсия, Чехия, Ита-
лия, Њолланд низоми тањсилоти 
13 ва 14-сола амал мекунад. Дар 
љумњурињои назди  соњили Бал-
тика (Литва, Латвия, Эстония), 
Молдова, Украина, Армани-
стон, Гурљистон тањсилоти 12-
сола ба роњ монда шудааст. Дар 
Ќазоќистон  ва Ќирѓизистон 
њуљљатњои стратегии зина ба 
зина љорї намудани низоми 
мазкур ба таври умумї тањия 
ва ќабул шудаанд. Љумњурињои 
Беларус (баъди 10 соли тањсилоти 

12-сола) ва Ўзбекистон (баъди 
3 сол) ба тањсилоти 11-сола бар-
гаштанд. Зикр намудан бамаврид 
аст, ки Љумњурии Тољикистон дар 
баргузор намудани ислоњоти за-
мони муосир, аз навгонињои ар-
зишманд дар канор буда намета-
вонад. Аз ин рў, яке аз тадбирњои 
ба сатњи умумибашарї наздик 
сохтани  низоми тањсилот дар 
љумњурї, гузариш ба низоми 
тањсилоти миёнаи умумї (12-
сола) мебошад, ки зарурати 
он соли 1997 дар Созишномаи 
њамкорї оид ба ташкили фа-
зои ягонаи тањсилои Иттињоди 
Давлатњои Мустаќил (ИДМ), 
Низомномаи Шурои њамкорї 
дар соњаи тањсилоти Иттињоди 
Давлатњои Мустаќил Консепси-
яи ягонаи тањсилоти Иттињоди 
Давлатњои Мустаќил  ва 
Паёмњои Президенти Љумњурии 
Тољикистон, муњтарам Эмомалї 
Рањмон ба Маљлиси Олии 
Љумњурии Тољикистон (солњои 
2009, 2010, 2011) таъкид шудааст. 

Принсипњои асосии мазмуни 
тањсилоти муассисањои таълимї 
дар низоми 12-сола:

- ба тамоюли инфиродии хо-
нандагон нигаронидани маз-
муни тањсилот, ташаккули 
ќобилиятњои эљодї, инфиродї 
кардани раванди тањсилот;

- дар мазмуни тањсилоти њар 
як зинаи тањсилот бозтоб наму-
дани тамоми љанбањои фарњанги 
башарї, бунёдгарї, ташаккули 
ќобилиятњои љисмонию зењнї, 
ахлоќию маънавї, эстетикию тех-
нологии хонандагон;

- пойдорї, устувории љузъиёти 
методологии мазмуни тањсилот 
њамчун таъмингари донишњои 
андўхташаванда, омўзиши наза-
рияи асосї, ќонунњо, принсипњо, 
мафњумњо, проблемањои асосї ва 
комёбињои фарњангию таърихии 
эътирофшудаи инсоният, имкони 
татбиќи донишњои андўхта дар 
амал, аз љумла, дар вазъияти нав;

- афзалияти њифзи салома-
тии хонандагон, аз љумла, аз 
њисоби кам намудани сарборї 
(дар мактабњои асосии умумї ба 
њисоби миёна на камтар аз 20%), 
ба танзим даровардани мазму-
ни тањсилот бо дарназардошти 
хусусиятњои синнусолии хонан-
дагон;

- равиясозї ва тафриќакунонии 
мазмуни тањсилот њамчун шарти 
асосии интихоби сатњ ва самти 
омўзиши барномањои тањсилот аз 
љониби хонандагон.

Дар Љумњурии Тољикистон 
мазмуни тањсилоти миёнаи 
умумї (12-сола) тавассути таъ-
лими фанњои забони модарї, за-
бони давлатї, алифбои ниёгон, 
забони русї, забони хориљї, 
адабиёти тољик, адабиёти 
халќњои љањон, таърихи халќи 
тољик, таърихи умумї, њуќуќи 
инсон, асосњои давлат ва њуќуќ, 
математика, алгебра, геометрия, 
технологияи информатика, ал-
гебра, геометрия, технологияи 
информатсионї, технология 
(таълими мењнат), химия, физи-
ка, биология, геог-рафия, санъ-

ати тасвирї, суруд ва мусиќї, 
омодагии ибтидоии њарбї, тар-
бияи љисмонї, асосњои бехата-
рии њаёт ва ѓайра, ки мазмуну 
муњтавои таълими онњо дар 
Стандарти давлатии тањсилот ва 
стандартњои фаннї ифода хоњад 
гашт, амалї карда мешавад.

Тањсилоти умумии 12-сола се 
зинаро дар бар мегирад:

Зинаи якум – тањсилоти уму-
мии ибтидої (синфњои 1-5), да-
вомнокии тањсил-5 сол; 

Зинаи дуюм – тањсилоти уму-
мии асосї (синфњои 6-10), давом-
нокии тањсил – 5 сол; 

Зинаи сеюм – тањсилоти ми-
ёнаи умумї (синфњои 11-12), 
давомнокии тањсил – 2 сол 
(равиявї).

-Ќабул ба синфи 1 аз синни 6 
сурат мегирад;

-умумї (10-сола) тибќи 
тањсилоти 12-сола пешбинї гар-
дидааст;

- таълими равиявї дар синфњои 
11 ва 12 амалї мегардад;

- тањсил дар синфњои 11-12 бо 
дарназардошти интихоби касб 
дар зинаи тањсилоти олии касбї 
сурат мегирад.

- Дар ин замина мехостем ан-
дешаи шуморо дар хусуси њадафи 
гузариш ба низоми тањсилоти 12-
сола ва тадбирњое, ки барои амалї 
намудани ин низом заруранд, 
бифањмем.

- Њадафи гузариш ба низоми 
тањсилоти 12-сола танњо аз зиёд 
намудани як соли хониш ибо-
рат набуда, он ба таври фаъолу 
эљодкорона шароити мусоидро 
барои хонандагон љињати ташак-
кули ќобилиятњои зењнї, тањсил 
аз рўйи шавќу завќи омўзиш, 
тамоюли таълимї (таълим дар 
равияњо) ва тавассути он инти-
хоби бошууронаи касби оянда, 
дарёфти мавќеъ ва маќоми худ 
дар њаёт, оила ва љомеа фароњам 
месозад. Сабабњои асосии таѓйир 
додани њадафњои тањсилот дар 
љои аввал иљрои Паёмњои Пеш-
вои миллат, муњтарам Эмомалї 
Рањмон ба Маљлиси Олии ЉТ 
(солњои 2009, 2010, 20110), 
воридшавї ба низоми љањонии 
тањсилот бо маќсади таъмини 
тараќќиёти њамаљонибаи киш-
вар ва наздик намудани он ба 
кишварњои пешрафтаи љањон, 
љорї намудани тањсилоти 
њатмии 10-сола дар ќаламрави 
љумњурї, мутобиќ кардани  
стандартњои давлатї ва фаннї 
бо стандартњои байналмилалї, 
таѓйир додани сохтор ва маз-
муни тањсилоти миёнаи умумї, 
фаро гирифтани бештари хо-
нандагон ба зинаи сеюми таъ-
лим дар равияњо ба шумор мера-
вад. Бо ин маќсад тадбирњои зер 
бояд амалї карда шаванд;

- инкишофи самарабахши 
тањсилот њамчун омили асосии 
рушди љомеа;

- таъмини таълим дар равияњо 
мувофиќи истеъдоду ќобилият, 
шавќу завќ, тамоюли таълимии  
хонандагон;

- бунёди муњити таълим 
- бунёдгари барќарорсозии 

ќобилият ва истеъдоди шахсияти 
раќобатпазир, мустаќилу љўянда, 
эљодкору созанда, аз љињати 
иљтимої масъул ва фаъол дар ша-
роити афзудани бозори кор;

- ташаккули хусусиятњои 
худшиносї ва тањаммулпазирии 
шањрвандон, рушди тафаккури 
наврасон ва љавонон бањри густа-
риши њамкорињои фарњангї ва 
байналмилалї;

- таъмини ташаккули мањорати 
корњои амалї, фаъолияти балан-
ди эљодї, лоињавї ва камолоти 
маънавии хонандагон;

- кам кардани сарбории хонан-
дагон дар давоми рўз, њафта ва 
соли тањсил аз њисоби зиёд карда-
ни як соли хониш:

- таъмини истифодаи равишњои 
муосири таълим, васеъ намудани 
имкони истифода аз технологияи 
нави педагогї ва методї:

- созгор (мутобиќ кардани)-и 
раванди  таълим ба дархости хо-
нандаву љомеа, тарбият намудани 
мутахассисон, аз љумла, барои 
рушди соњаи техникаву техно-
логия баъди хатми муассисањои 
тањсилоти миёна ва олї;

- кам кардани сарбории аз 
нигоњи иќтисодї зараровар 
дар њамаи зинањои тањсилот та-
вассути љорї кардани таълими 
равиявї;

- ташкил ва пешнињоди систе-
маи назорати сифати тањсилоти 
маќсадноку оптималї ва бањо до-
дан ба он дар њаљми комил;

- рушди ќобилиятњои фар-
дии њар як хонанда дар љараёни 
омўзиш ташакулдињанда;

- арзёбии дониш, малака, 
мањорати хонандагон дар раван-
ди омўзиш ва ѓайра. 

- Вобаста ба масъалаи мазкур, 
афзалият ва мушкилоти гузариш 
ба низоми тањсилоти 12-соларо 
шарњ медодед.

- Афзалиятњои  ќабул ба син-
фи 1 аз 6 - солагї, ташкили зинаи 
тањсилоти ибтидоии 5 - сола ва ба 
роњ мондани таълими равиявї ва 
касбии зинаи тањсилоти миёнаи 
умумї (дар синфњои 11-12)

- фаро гирифтан ба 
муассисањои томактабї бењтар ва 
таќрибан як баробар зиёд мегар-
дад:

- дар зинаи тањсилоти асосї 
(синфњои 6-10) мушкили таъ-
минот бо омўзгорон ва љалби 
харољоти иловагї аз буљети 
давлатї зуњур нахоњад кард;

- имкон фароњам оварда меша-
вад, ки хонандагон дар 17-солагї 
муассисаи таълимиро хатм намо-
янд;

- дар ин синну сол (6-солагї) 
фардияти хонанда ошкор карда 
мешавад:

- хонандагони хурдсол оид 
ба муњити атроф дониши лозим 
њосил карда, хоњиш, шавќу завќ 
ва мањорати хондан дар онњо пай-
до мегардад.

Хонандагони синфи 1 
малакањои хондан, навиштан, 
њисоб, унсурњои тафаккури эљодї, 
асосњои гигиенаи шахсї ва њифзу 
саломатиро фаро мегиранд:

- дар зинаи тањсилоти миёнаи 

умумї (синфњои 11-12) таълими 
равиявї ва инфиродї, яъне зинаи 
омодагї барои соњиб шудан ба ин 
ё он касбу њунар ва идомаи тањсил 
дар зинаи тањсилотии олии касбї 
сурат хоњад гирифт, барои гириф-
тани тањсилоти касбї ва тамоми 
хатмкунандагон имкони баробар 
фароњам хоњад омад, хатмкунан-
дагон дар баробари соњиби ат-
тестати хатм шудан, њамзамон, 
соњиби шањодатномаи тахассус 
(касбу њунар) хоњанд шуд.

Мушкилоти гузариш ба ни-
зоми тањсилоти 12 - сола дар 
Тољикистон иборатанд аз:

1) Дарк нагардида-
ни моњияти асли гузариш ба 
тањсилти 12-сола аз љониби пада-
ру модарон ба сабаби имконоти 
нокофии иќтисодии оила;

2)  Дар як соли хониш як-
бора ба таълим фаро гирифта-
ни хонандагони 6 ва 7 - сола дар 
синфњои алоњида ва таъмини 
љойи нишаст барои онњо;

3) Омода сохтани синф-
хонањои иловагї, озмоишгоњу 
устохонањои таълимї ва бо во-
ситаву таљњизоти зарурї таъмин 
намудани онњо;

4) Нарасидани омўзгорон 
ва мутахассисон барои таълиму 
тарбияи хонандагони 6-сола ва 
сарфи харољоти зиёд барои омода 
намудани онњо;

5) Муљањњаз набу-
дани кабинетњои фаннї ва 
озмоишгоњњо бо асбобу абзори 
техникии муосир љињати таъ-
мини сифати таълим дар зинаи 
тањсилоти равиявї-касбї ва ба-
рои касбомўзї дар сатњи талабо-
ти замон:

6) Давра ба давра аз курсу 
семинарњои омўзишї ва такмили 
ихтисос гузарондани омўзгорон 
бо дарназардошти талаботи 
тањсилоти 12- сола;

7) Њамсола зиёд гардидани 
шумораи хонандагони зинањои 
якум ва дуюми тањсилот ва 
вобаста ба ин зиёд шудани 
маблаѓгузорї;

8) Таъмини эњтиёљоти муас-
сисањои тањсилоти миёнаи умумї 
бо мизу курсї барои синфхонањои 
иловае, ки аз њисоби гузариш 
ба низоми тањсилоти 12-сола ба 
миён меоянд;

9) Харољоти тањия ва чопи 
китобњои дарсї пас аз гузариш ба 
низоми тањсилоти 12-сола;

10) Аз ин рў, зарур аст, та-
моми заминањо ва тадбирњои 
татбиќи низоми гузариш ба 
тањсилоти 12-сола аз љињати 
молиявї - иќтисодї аз тарафи 
коршиносони самти мазкур ба 
таври даќиќ њисобу китоб ва 
бо вазоратњои молия ва рушди 
иќтисод мавриди баррасї ќарор 
дода шавад ва танњо дар сурати 
даст додани имконоти молиявии 
буљети љумњурї ё пайдо кардани 
шарикони рушд мумкин аст, ки 
муассисањои тањсилоти миёнаи 
умумии кишвар ба тањсилоти 12-
сола гузаронида шаванд.

Мусоњиб Шодї РАЉАБЗОД,
«Омўзгор»

Гузариш ба низоми тањсилоти
12-сола: зина ба зина

Мусоњиба бо мудири шуъбаи технологияи инноватсионии таълим ва гузариш ба тањсилоти 12-солаи Пажуњишгоњи 
рушди маориф ба номи Абдурањмони Љомии Академияи тањсилоти Тољикистон Салоњиддин Амонї

 ЊУСНИ БАЁН

 ТАЊСИЛОТИ КАСБЇ

 ПЕШНИЊОД ВА МУЛОЊИЗА

«Забони давлатї»-ро 
медонем?

Омўзиши њунару касбњои гуногун

Истифодаи мафњуми “забони давлатї” ваќтњои охир дар 
матбуот зиёд ба назар мерасад. Оё бо забони тољикї њарф 
задан ё навиштан маънии забони давлатиро медињад ё на? 
Зумрае мутмаинанд, ки агар ба ин забон гуфтугузор карда 
тавонанд, пас, вазифаи шањрвандї ва маънавии худро иљро 
кардаанд. 

Муассисаи давлатии таълимии «Литсейи 
касбии сохтмонии шањри Кўлоб» аз 
соли 1974 дар омода намудани мута-
хассисони соњибтаљриба сањми арзан-
да дорад. Муассисаи мазкур солњои 
пешин ба таъмиру азнавсозї беш-
тар ниёз дошта, бо мурури ваќт бо 
фароњам омадани имконот дар ин 
боргоњи касбу њунар шароити хуби 
таълимї барои устодону касбомўзон 
муњайё гардидааст. 

Дар мустањкамии давлат ва болоравии нуфузи он дар љомеаи љањонї 
омилњои  гуногун таъсиргузор мебошанд. Дар њама њолатњо барои њар 
як давлат ягонагии миллї, худшиносї, дўстдории Ватан ва хоку оби 
он чун пайвандгари тамоми рукнњои давлатдорї фаъолият намудааст 
ва имрўз низ дар њамон поя ќарор дорад. 

Бо ташаббуси бевоситаи 
Асосгузори сулњу вањдати 

миллї – Пешвои миллат, Пре-
зиденти Љумњурии Тољикистон, 
муњтарам Эмомалї Рањмон шу-
руъ аз соли 2023 оѓоз гирифтани 
озмуни љумњуриявии ««Тољикон» 
– оинаи таърихи миллат» 
такондињандаи муњимме дар сам-
ти болоравии хештаншиносии 
мардуми тољик мегардад. Барои 
иштироки фаъолона дар ин озмун 
њама шањрвандони Тољикистон 
имкони хуб доранд, зеро бо та-
шаббуси Роњбари давлат дар тўли 
ду соли ахир тамоми ањолии киш-
вар бо китоби аллома Бобољон 
Ѓафуров “Тољикон” ба таври рой-
гон таъмин гардидаанд. Барои бо 
як низоми муайян ва бо љолибият 
баргузор кардани озмуни мазкур 
маќомоти мутасаддї корњои зи-
ёдеро анљом додаанд. Пешнињод 
кардани саволномањо, рўйхати 
асарњои зарурии мутолиа-
шаванда, шартњои озмун, 
зинањо ва муњлати баргу-
зории даврањои он, ташкил 
кардани њайати њакамони 
марњалањои гуногун ва бисёр 
дигар тадбирњоро дар ин самт 
метавон номбар кард. Новоба-
ста ба ин, озмун чун бори аввал 
баргузор мешавад, пањлуњои зи-
ёди норавшанро барои ишти-
рокчиёни ояндаи худ дорад. Аз 
ин рў, хостам  њамчун омўзгори 
таърих, ки тўли 34 сол дар ин 
самт фаъолият намуда, аз ра-
ванди баргузории олимпиадањои 
сатњи гуногуни мактаббачагон 

огањї дорам, ондешањои хешро 
барои боз њама оммавитар гар-
дидани озмун ба мутассадиён ва 
омўзгорон пешнињод намоям.

Якум, дар натиљабахш 
гузаштани озмун њайати њакамони 
сатњи вилоятї ва ноњиявї наќши 
калон доранд. Фаъолияти онњо 
бояд тарзе ба роњ монда шавад, 
ки бо низоми баргузории даври 
љумњуриявї мувофиќат намояд. 
Дар тартиби муќаррар намудани 
саволномањо (дар назар дорам ба 
кадом пањлуњои мавзуъ таваљљуњ 
намудан, чун дар таљриба борњо 
дидаем, низоми масъалагузорињо 
дар сатњи олимпиадањои 
вилоятию ноњиявї аз даври 
љумњуриявї куллан фарќ дорад), 
тартиби баргузории озмун 
(шифоњї ё хаттї), бањогузорї ба 
саволномањои пешнињодгардида, 
(санаи таърихї, баёни воќеаи 
таърихї, истифодаи сарчашмањои 
таърихї, суханронї, њисси 
ватандўстї ва ѓайра) ягонагї 
ва ё њадди аќал монандї бояд 
бошад. Барои ин, ба фикри ман, 
ба роњ мондани як курси омўзишї 
аќаллан барои раисони њайати 
њакамон зарур мебошад.

Дуюм, дар асоси Низомномаи 
озмун омўзгорони таърихи 
макотиби миёна ва олї њуќуќи 
иштирок кардан надоранд. Ба 
фикри ман, иштироки онњо дар 
озмун барои расидан ба маќсади 
нињої - болоравии худшиносии 
миллї метавонад боз бештар 
манфиатовар гардад. Барои 
дониши васеъ додан ба насли 

наврас дар сатњи баланд ќарор 
доштани дониши омўзгор омили 
њалкунанда мебошад. Мо гуфтан 
наметавонем, имрўз сатњи 
дониши њама омўзгорони таърих 
пурра ќаноатбахш мебошад. 
Барои онњо омўзиши иловагии 
таърихи миллат зарур ва њатмї 
мебошад. Ба даврњои вилоятї ва 
љумњуриявї шогирдони на њама 
омўзгорон роњхат мегиранд, 
ки дар раванди кор бо шогирд 
донишашро боз њам сайќал 
дињад. Аз ин рў, манфиатовар 
аст, ки муаллимони таърих низ 
ба раќобатњои озмунї љалб 
гарданд. Дар ин пешнињод 
афзалият на љињати молиявї, 
балки ба он дода шудааст, ки 
тайёрї ба озмун метавонад 
дониш ва малакаи омўзгоронро 
хеле бењтар намояд.

Давлат ШЕРАЛИЗОДА, 
омўзгори таърих ва њуќуќи 
мактаби Президентї барои 

кўдакони болаёќат дар ноњияи 
Данѓара, Аълочии маориф ва илми 

Љумњурии Тољикистон

Дар роњи
худшиносии миллат

Кор ба дараљае расидааст, ки агар дар кўчаву бозор 
мардум бо ин ё он лањљаву шева њарф зананд, зуд 

хулоса мебарорем, ки онњо забони тољикї ё худ забони 
давлатиро медонанд, њарчанд ки ин тавр нест.

Мафњуми “забони давлатї” маънии васеъ дорад. Яъне, 
забон дар он сурат комилан давлатї њисоб меёбад, ки кулли 
шањрвандони ин ё он кишвар бо ин забон бо дарназардошти 
меъёрњои забони адабї гуфтугў кардаву навишта тавонанд. 

Аммо оё дар мо њама - аз тарбиятгирандагони кўдакистон 
то калонсолон метавонанд бо ин забон озодона, бе 
лакнат, бе хато њарф зананд ё чизе бинависанд? Гумони 
мо дар ин хусус, ки забонамонро комилан аз худ кардаем, 
бо ин забон бе иштибоњ њарф мезанем ва сари мавзуи 
дилхоњ матлабамонро бо риояи меъёрњои забони адабии 
имрўзаи тољикї ва ќоидањои имло рўйи коѓаз ифода карда 
метавонем, нодуруст мебарояд. Њангоме ки мо худ бо ин 
забон мушкил дошта бошем, аз дигарон талаби донистани 
забони давлатї аз рўйи инсоф нахоњад буд. 

Дуруст аст, ки дар тамоми муассисањо ва минтаќањои 
кишвар забонамон корбаст мегардад, вале, аксаран мо дар 
ин ё он минтаќаи мамлакатамон бо лањљае њарф мезанему 
мушт ба сина мекўбем, ки мо забонамонро медонем. Узри 
бисёр, аммо аз шеваву лањља то забони давлатї фосила 
хеле зиёд аст ё худ лањља ё шеваеро наметавон чун забони 
давлатї ќабул намуд, “...бубин, тафовути рањ аз куљост то 
ба куљост”. 

Биёед, ба худ савол дињем: оё мо ќодирем бо ин забон 
сари дилхоњ мавзуе иншо бинависем? Ваќти посух ба ин 

савол дар мемонем.
Хулоса, ваќте ки мафњуми 

“забони давлатї”-ро ба забон 
мегирем, бояд риояи тамоми 

меъёрњои забони адабии њозираи 
тољикї ва дигар ќоидањои илми 

забоншиносиро дар назар 
дошта бошем, дар акси 

њол, лофу газофи мо дар 
хусуси донистани забони 

давлатї кори бењуда 
хоњад буд.

Љангибеки 
УЛФАТШОЊ, 

“Омўзгор”, ВМКБ

Директори литсей А. Абдулњаќов 
иброз дошт, ки айни замон 

46 нафар омўзгору устои таълими 
истењсолї ба 484 нафар хонанда касбу 
њунарњои гуногунро меомўзонанд. 

Дар соли тањсили 2022-2023 дар 
литсейи касбї - техникии сохтмонии 
шањри Кўлоб 325 нафар хонандаи 
синфњои 9-11 аз рўи 14 ихтисос ва 
202 нафар хонанда аз рўи 25 ихтисос 
ба курсњои кўтоњмуддат ќабул карда 
шуданд. Дар литсей Маркази рушди 
њунарњои миллї ва мардумї таъсис 
дода шудааст, ки 75 нафар боную 
духтари мањаллї аз рўи ихтисосњои 
ошпазї, дўзандагї, ќаннодї ва 
коргари мењмонхона дар ин марказ 

ба касбомўзї фаро гирифта шудаанд. 
Дар муассисаи таълимї барои тайёр 
кардани мутахассисони соњибкасб 7 
кабинети муљањњази таълимии фанњои 
табиатшиносї, 7 устохонаи таълимии 
истењсолии муљањњаз бо тамоми 
асбобу васоити муосири техникї, 
3 кабинети технологияи иттилоотї 
иборат аз 68 компютер, 25 ноутбук, 
15  принтер, 5 тахтаи электронї ва 11 
адад видеопроектор мављуд мебошад. 
Толибилмони литсей дар озмунњои 
вилоятию љумњуриявї  фаъолона ширкат 
варзида, сазовори љойњои ифтихорї 
гаштаанд. Аз љумла,  моњи августи соли 
љорї дастпарварони литсей дар озмуни 
даври љумњуриявии «Њунарманди сол», 
ки  дар шањри Кўлоб баргузор шуд, 
иштирок намуда, сазовори љойи аввал 
ва дипломи дараљаи якум гардиданд. 
Муассисаи таълимї дорои 2 хобгоњ, 
ошхона, маљлисгоњ ва толори варзиш 
буда, айни замон дар хобгоњ 120 нафар 
хонанда аз шањру ноњияњои вилояти 
Хатлон будубош доранд. Дар хобгоњ 
толори намоиш, китобхона, њаммом, 
дар ихтиёри муњассилин ќарор дорад. 

Маъмурияти муассиса барои дар сатњи 
баланд ба роњ мондани таљрибаи 
истењсолии хонандагон бо 14 корхонаву 
ташкилоти сохтмонии шањри Кўлоб 
шартнома ба имзо расонидааст. Соли 
тањсили 2021-2022 литсейи сохтмониро 
196 нафар толибилм аз рўи 14 ихтисоси 

сохтмонию техникї хатм намуданд, 
ки 98 нафарашон бо љойи кори доимї 
таъмин карда шуданд. Вобаста ба 
мушкилоти мављуда дар муассиса А. 
Абдулњаќов иброз дошт, ки дар бахши 
таълимї 10 нафар ва дар бахши устои 
таълими истењсолї 4 нафар мутахассис 
намерасад. Маъмурияти литсейи касбии 
техникии сохтмонї барои аз курсњои 

бозомўзии омўзгорон гузаштани 
кормандон бо филиали Донишкадаи 
љумњуриявии такмили ихтисос ва 
бозомўзии кормандони соњаи маориф 
дар вилоят шартнома баставу  мунтазам 
омўзгорон аз рўи рељаи муайян аз 
курсњои такмили ихтисос мегузаранд. 
Барои боз њам бењтару хубтар ба роњ 
мондани раванди таълиму тарбия 
ислоњи як ќатор мушкилот зарур аст. 
Аз љумла, бењтар намудани заминаи 
моддию техникии муассиса (дастгоњњои 
барќии коркарди чўбу оњан,  воситањои 
техникии муосир, дастгоњњои 
кафшергарии барќию газї, мошинањои 
дўзандагї, техникањои кишоварзї 
ва корњои сохтмонї), инчунин, 
таъмини китобњои дарсї ва адабиёти 
методию тахассусї, аз таъмири асосї 
баровардани бинои таълимгоњ ва 
филиали он дар ноњияи Шамсиддин 
Шоњин, бо дарназардошти талаботи 
иќтисоди бозоргонї ташкил ва таъсиси 
ихтисосњои нав дар литсей ва ѓайрањо. 

Шариф АБДУЛЊАМИД, 
«Омўзгор»                 

10 нафар зан соњиби рутбаи полковники Хадамоти гумрук мебошанд.

Фишонд аз савсану гул симу зар бод,
Зињї боде, ки рањмат бод бар бод!  Робиаи Балхї

Н И Ш А С Т И 
МАТБУОТЇ

Омўзиши амиќи 
илмњои даќиќ 

Мусaллам аст, ки имрўз 
масъалањои экологї, њифзи 
муњити зист ва мушкилоти 
марбут ба он аз масоили 
мубрами љањонї ба њисоб 
мераванд, зеро дар назди 
башарият хавфи падид ома-
дани буњрони экологї вуљуд 
дорад. 

Тољикистон – кишвари зебои мо 
 БА ОЗМУНИ «ТОЉИКИСТОН ДИДАНИСТ!»

Дар њалли масъалаи маз-
кур баланд бардоштани 

маърифати экологии љомеа 
наќши муњим мебозад. Био-
сфера сарњад надорад, аз ин 
рў, бисёр масъалањои экологї 
танњо бо саъю кўшиши якљо 
дар доираи њамкорињои 
байналмилалї њал карда ша-
ванд. 

Љумњурии Тољикистон дар 
њалли мушкилоти бисёрљабњаи 
экологї фаъолона ширкат ме-
варзад. Аз љумла, соли 1995 
Тољикистон Конвенсияи СММ-
ро «Дар бораи гуногунии 
биологї» эътироф карда, узви 
комилњуќуќи он гардид. Ѓайр 
аз ин, љумњуриямон то кунун 
дар самти њифзи муњити зист 
Конвенсия оид ба таѓйирёбии 
иќлим, Конвенсия оид ба мубо-
риза алайњи биёбоншавї ва ди-
гар санадњои байналмилалиро 
ќабул намудааст. 

Солњои ахир дар Тољикистон 
як ќатор ќонунњо ва санадњои 
меъёрии њуќуќї оид ба њифзи 

табиат ва истифодаи оќилонаи 
захирањои табиї ќабул шу-
даанд, ки муњимтаринашон 
ќонунњои Љумњурии 
Тољикистон «Дар бораи њифзи 
табиат», «Дар бораи беха-
тарии гуногунии биологї», 
«Дар бораи њудудњои табиии 
махсус муњофизатшаванда ва 
объектњо», «Дар бораи олами 
њайвонот», кодексњои љангал ва 
замини Љумњурии Тољикистон, 
як ќатор барномањои рушди 
соњаи њифзи муњити зист мебо-
шанд. 

Табиат ба Тољикистон 
манзарањои аљиб - аз биёбон 
ва нимбиёбонњо то ќуллањои 
барфию кўњњои баландро 
њадя кардааст. Арчазорњои 
њамешасабзи Тољикистон яке аз 
навъњои асосии љангалзорњо ба 
шумор мераванд, ки масоњати 
имрўзаи онњо  159 њазор гек-
тарро ташкил медињад. Гу-
ногунии олами њайвонот дар 
Тољикистон дар навбати аввал 
ба гуногунии манзарањои табиї 
вобаста аст. Дар  њудуди табиии 
махсус мушоњидашаванда зиё-
да аз 10 њазор навъи њайвоноти 
бесутунмуњра зиндагї меку-
нанд. Дар кўњњо ва ноњияњои 
кўњї 85 навъи ширхорон 
мављуданд, ки дар байни онњо 
гавазни бухорої, гўсфанди 

кўњии бухорої (уриал), бабри 
барфї, силовсин, хирси бўри 
тиёншонї, кафтари рах - рах, 
архари помирї, бузи пармашох 
(морхўр) ва ѓайра њастанд, ки 

намояндагони тањљої ба шу-
мор рафта, ба Китоби сурхи 
Тољикистон ворид карда шуда-
анд. 

Дар њайати њудуди таби-
ии махсус муњофизатшаванда 
чор мамнуъгоњи давлатии 
табиї, як парки миллї, як пар-
ки табиї, як парки табиию 
таърихї, се минтаќаи табиии 
рекреатсионї, зиёда аз бист 
минтаќаи фароѓатию маданї, 

сездањ парваришгоњи давла-
тии табиї ва шасту ду ёдгории 
табиї дохил мешавад, ки дар 
худ экология, таърих, фарњанг 
ва арзишњои тандурустиро 

таљассум менамояд ва моњияти 
умумимиллї дорад.

Солњои пеш ба сабаби 
мањдудияти неруи барќ ва 
њолати душвори иќтисодию 
иљтимої, сарфи назар аз 
тадбирњои пешбинишуда, 
ањолии мањаллї дарахтонро 
барои гармшавї ва тайёр кар-
дани маводи сохтмонї исти-
фода бурданд, ки ин њолат ба 
нобуд шудани љангалњо ва ола-

ми њайвоноту парандагон боис 
шуд. Истифодаи аз њад зиёди 
захирањои табиї ба он овард, 
ки як ќатор навъњои њайвонот 
ва наботот камёб гашта, ќисме 
аз онњо дар њолати нобудї 
ќарор гиранд.

Барои пешгирии чу-
нин њодисањои номатлуб 
нињодњои марбута тадбирњои 
гуногунро оид ба бунёди 
хољагињои нињолпарварї, 
таъсиси марказњои омўзиши 
экологї, тањияи консепси-
яи њудудњои табиии махсус 
муњофизатшаванда, тањияи 
наќшаи дурнамои идораку-
нии њудудњои табиии махсус 
муњофизатшаванда, дарёфти 
манбаъњои алтернативї барои 
зиндагонї бо роњњои ќарздињии 
хурд ба ањолии минтаќа ва 
ѓайраро амалї менамоянд. 

Сарвари давлат аз минба-
ри баланди Созмони Мила-
ли Муттањид љомеаи љањонро 
борњо ба оќилона истифода 
кардани сарватњои табиї даъ-
ват намуданд ва дар ин самт як-
чанд ташаббус нишон доданд. 

Бовар дорем, ки лоињаву 
барномањои дар ин самт амали-
шаванда самаровар мешаванд 
ва табиати кишвари азизамон 
халалнопазир боќї мемонад.   

Робиямо САИДОВА,
омўзгори биологияи  коллељи 

омўзгории ба номи
Хосият Махсумоваи

ДДОТ ба номи С. Айнї

Аттестатсия масъулият таќозо дорад
 МАСЛИЊАТИ МЕТОДИСТ  НУЌТАИ НАЗАР

Фармоиши вазири маориф ва 
илми Љумњурии Тољикистон аз 
21.02.2023, тањти раќами 175 «Оид 
ба анљоми соли тањсили 2022 -2023, 
аттестатсияи аз синф ба синф гуза-
ронидан ва хатм дар муассисањои 
тањсилоти умумии Љумњурии 
Тољикистон» ба тасвиб расид, ки 
тибќи он аттестатсияи аз синф 
ба синф гузаронидан ва хатм аз 
03.06.2023 оѓоз ёфта, то 20.06.2023 
идома меёбад. 

Дар рафти омодагї ба атте-
статсия хонандагон ба донишњои 
илмї, назарї, амалї мусаллањ 
гардида, аз як тараф, ба зиндагї 
омода шаванд, аз тарафи дигар, 
бањри дохил шудан ба муассисањои 
тањсилоти олии касбии кишвар ва 
берун аз марзи он заминаи усту-
вор мегузоранд. Инчунин, дар 
амал татбиќ намудани донишњои 
андўхтаи худро ёд мегиранд. Ат-
тестатсияи хатму гузариш дони-
ши хонандаро љамъбаст намуда, 
ба як ќолаби муайян медарорад. 
Он воситаест, ки масъулияти хо-
нандагонро бењтару бештар кар-
да, сатњи донишу  сифати таъ-
лимро баланд мебардорад, нутќи 
хаттї ва шифоњии онњоро рушд 
медињад, назорати шахсони масъ-
улро низ дар муассисањои таълимї 
пурќувват мегардонад.

Аттестатсия дар муайян на-
мудани сатњу мазмуни дониш, 
амиќ аз худ намудани мавзуъњои 
омўхташуда, ташаккули мањорат 
ва малакаи хонандагон наќши бо-
риз гузошта метавонад. Дар раф-
ти омодагї онњо на танњо ба до-
ниши илмї мусаллањ мегарданд, 
балки дар амал татбиќ намудани 
он донишњоро низ меомўзанд. Ат-
тестатсия воситаест, ки сифати 
кори таълимро баланд мебардо-

рад, хонандаро водор мекунад, ки 
мутолиа намояд, љустуљў кунад, 
эљодкору масъулиятшинос  бошад, 
то ки дар рўзи аттестатсия донишу 
мањорату малакаи худро нишон 
дода тавонаду аз устодон бањои 
хубу аъло гирад.

Бањогузории муаллимону аъ-
зои комиссияи аттестатсионї ба 
донишу малакаву мањорати хо-
нандагон, дараљаи азхудкунї, 
ќобилияти эљодкорї, шавќу 
завќи онњо наќши муассир гу-
зошта, сатњи дониш, фаъолия-
ти таълимии хонанда ва њазми 
барномањои фанниро муайян ме-
кунад. Бањо ба сатњу сифати до-
ниши хонандагон, дар баланд бар-
доштани руњияи онњо мусоидат на-
муда, майлу хоњиши онњоро барои 
гузаштан аз аттестатсияњои баъдї 
ва интихоби дурусти касби оянда 
њавасманд карда, бањри бењтар аз 
худ намудани маводи таълимї ёрї 
мерасонад.

Њангоми бањо додан ба до-
ниши амалию назарии хонан-
дагон мукаммалї, пайдарпайї, 
фаъолиятнокї,  мустањкамї, 
эљодкории онњо ба назар гирифта 
мешавад. Бањогузорї аз омўзгор 
масъулиятшиносї, даќиќназарї, 
њаќиќатнигорї ва воќеъбиниро 
таќозо мекунад. 

Пурсишу санљиши хаттию 
шифоњї яке аз усулњои асо-
сии ба њисоб гирифтани дони-
ши хонандагон дар аттестатсия 
мањсуб мешавад. Љавоби хонан-
да бояд мураттабу мантиќан ду-
руст бошад, мањорату истеъдод, 
ќобилияти эљодкории вай эњсос 
карда шавад. Ба аъзои комисси-
яи аттестатсионї лозим аст, ки 
њангоми бањо додан ба дараљаи 
дониш ва мањорату малакаи хо-

нанда чунин љињатњоро ба назар 
гиранд:

- мукаммалї ва дурустии љавоб;
- дараљаи дониш ва дарки маво-

ди омўхташуда;
- њусни баён ва равонии нутќ, 

љавобгўй будани  нутќ ба талаботи     
меъёрњои забони адабї;
-сањењии афкору андеша, устуво-

рии дониш;
-  хулосабарории амиќи илмї;
- алоќамандии назария бо ама-

лия;
- дарку ќобилияти эљодкории 

хонанда;
- бошуурона будани дониш, 

ѓоянокии он;
- мувофиќати дониш бо барно-

мањои таълимї;
- дониши берун аз барномаи 

таълимии вай;
- малака ва мањорати хонанда;
- исботи фикру андешаи худ бо 

далелу бурњонњои илмии асоснок-
шуда;

- дурустии бањои муаллими 
аттестатсиякунанда.

Хулоса, ба њисоб гирифтани 
сифати дониш, шаффоф баргу-
зор кардани аттестатсияи хатм, 
бањогузории дуруст ба мала-
каву  мањорат ба омўзгор им-
кон медињад, ки муваффаќияту 
камбудњои худро бидонад, барои 
дар оянда ба ин гуна хатоњо роњ 
надодан чорањои зарурї андешад 
ва бањри баланд бардоштани сатњу 
сифати тањсилот аз воситањои гу-
ногуни таълиму тадрис самара-
нок истифода барад, то ки майлу 
хоњиши хонанда, шавќу завќи вай 
ба донишандўзї бештару бењтар 
гардад.

Б. ЊАЙДАРОВ, 
мутахассиси МЉТМ

«Бистсолаи омўзиш ва рушди фанњои табиатшиносї, 
даќиќ ва риёзї дар соњаи илму маориф» эълон шуда-
ни солњои 2020-2040” дар кишварамон иќдоми муњим ва 
сариваќтї буда, пеш аз њама ба омўзиши њар чї бештару 
амиќтари фанњои мазкур, ки дар љањони имрўза барои руш-
ди тамоми соњањои њаёт наќши бориз доранд, мусоидат ме-
кунад.

Ба њама маълум аст, ки Њукумати мамлакат дар 
пеши худ 4 њадафи стратегии муњим гузоштааст, ки 
инњо: амнияти озуќаворї, баромадан аз бунбасти 
коммуникатсионї, истиќлолияти энергетикї ва рушди 

саноат мебошад. Њукумат ва ањолии кишвар ќадам ба 
ќадам ба амалї шудани ин чор њадафи њаётан муњим 
наздик шуда истодаанд. 

Ба фикри инљониб, пеш аз њама, бояд дар њамаи 
муассисањои тањсилоти миёна ва олї синфхонањои фаннї 
ва озмоишгоњњои њозиразамон муљањњаз карда шаванд, 
зеро илм бе  таљриба ва амалия њељ аст.

Сониян, бояд дастурњои замонавї аз тарафи омўзгорони 
навовару пешќадам ва олимон ба чоп расонда шавад. Чопи 
луѓатњои гуногун, донишномањо (ќомусњо), барномањои 
дарсї, китобњои нави ба шароити замони муосир мувофиќ 
бояд ба роњ монда шавад. Нињоят омўзгорони ин фанњо аз 
курси такмили ихтисос ва бозомўзї на ба таври сарсарї 
(барои њисобот), балки љиддї гузаранд ва ин курсњо 
самарабахш бошанд.

Вазорати маориф ва илм дар њамкорї бо олимони 
Академияи миллии илмњои Тољикистон ва устодони 
донишгоњу донишкадањои кишвар китобњои судманде оид 
ба њаёт ва фаъолияти илмии нобиѓагоне, чун Абуубайди 
Љузљонї, Абдуррањмони Сўфї, Љамшеди Кошонї, Алии 
Ќушчї, Абумуњаммади Хоразмї, Абурайњони Берунї, 
Абумањмуди Хуљандї, Ањмади Фарѓонї, Абунасри 
Форобї, Насируддини Тўсї, Абубакри Розї, Абуалии 
Сино, Умари Хайём ба таври шавќовар ва оммафањм 
навишта, онро зери силсилаи “Аз њаёти одамони наљиб” 
ба чоп расонанд ва ба тамоми мактабњои љумњурї таќсим 
намоянд, то ин ки хонандаи тољик огањї пайдо кунад, ки 
њаммиллатони ў дар илм чи наќши бузурге гузоштаанд ва 
ў њам ба ин ќодир аст. Хонандаи мактаб фањмад, ки тољик 
навовар, љўянда, кашшоф ва муњаќќиќ аст, метавонад 
бо омўхтани илм ва забонњои гуногуни хориљї дар илми 
љањонї чун ниёгони худ парчамбардор бошад.

Хулоса, илм ба рушду инкишофи давлат ва љомеа 
мусоидат карда, њалли проблемањое, ки инсоният дучори 
он гардидааст, бидуни инкишофи он номумкин аст.

Њасан АЛИМЗОДА,
омўзгори МТМУ №10, ноњияи Айнї 

Дар шањри Душанбе Анљумани ректорони донишгоњњои Тољикистон ва Ўзбекистон доир гардид.

Боди сабо даромад, фирдавс гашт сањро,
Орост бўстонро найсон ба фарши дебо.  Кисої

Пайдоиши назарияи иќтисодї 
њамчун илм натиљаи тараќќиёти 
дуру дарози таърихї мебошад. Му-
тафаккири юнонї Арасту аввалин 
иќтисоддоне ба шумор меравад, 
ки мафњумњои «сарфа кардан» ва 
«иќтисод»-ро бо як маъно истифо-
да кардааст.

Пешрафти њар як соњаи илмро бе 
рушди маорифу илму техника тасаввур  
кардан имконнопазир аст. Системаи ма-
ориф, ки асоси пешрафти њар як давлат 
ба њисоб меравад, дар Тољикистони мо 
босуръат пеш меравад. 

Муносибати босалоњият 
самаровар астАрасту аввалин бор дар таърихи 

илми иќтисодиёт њодисањои 
асосии иќтисодиёт ва шаклњои 
љамъияти он замонро тањлил кард.

Илми иќтисод номи худро дар 
асри 17 дарёфтааст. Бори аввал  
истилоњи иќтисоди сиёсиро Антуан 
Монкретен ба адабиёти иљтимоию 
иќтисодї ворид кард. Соли 1615 
«Рисолаи иќтисоди сиёсї»-ро ба нашр 
расонд. Бо ин Монкретен эълон кард, 
ки илми иќтисод бо иќтисодиёт ва 
хољагї дар доираи давлатњои миллї 
сарукор дорад. Бо вуљуди ин, хидмати 
асосии Монкретен дар он аст, ки вай 
масъалањои иќтисодиро њамчун мавзуи 
мустаќили омўзиш људо кардааст. 
Бо њамин ў илми иќтисодро аз дигар 
илмњои љамъиятї људо кард.

Дар тўли якуним аср, пас аз Мон-
кретен иќтисоди сиёсї, пеш аз њама, 

њамчун илм дар бораи хољагии давлатї 
ба назар гирифта мешуд. Танњо пас аз 
ба вуљуд омадани мактаби классикии 
иќтисоддони сиёсии буржуазї, ки асос-
гузори он иќтисодчии англис Адам 
Смит буд, характери он таѓйир ёфт ва 
умуман, ба илми ќонунњои хољагї таб-
дил ёфт.

А.Смит аввалин шуда доктринаи 
иќтисодиётро њамчун системае, ки 
дар он ќонунњои ѓайримуташаккил 
амал мекунанд, инкишоф дод. (Ба 
ибораи дигар, «дасти ноаён»-е, ки 
бо ёрии он «тартиботи табиї» ва 
тараќќиёти самарабахши иќтисодї 
ба даст оварда мешавад). Ў собит 
кард, ки иќтисодиёт дар асоси 
механизми ѓайримуташаккили худсоз 
ва худтанзимкунї инкишоф меёбад. 
А.Смит дар асари асосии иќтисодии 
худ «Тадќиќот оид ба табиат ва 
сабабњои сарватмандии халќњо» (1776) 
мењнати умумиеро, ки дар доираи 
таќсимоти љамъиятии мењнат мављуд 
буд, њамчун манбаи неъматњои моддї 
муайян мекунад. Назарияи ў оид 
ба арзиши мењнат, ки мувофиќи он 
арзиши мол аз рўи миќдори мењнати 
сарфшуда муайян карда мешавад, аз 
њамин љо бармеояд.

То ибтидои асри 19 иќтисодиёти 
сиёсиро, асосан, илми англисњо њисоб 
мекарданд ва донишљўёну коромўзони 
иќтисодиёти сиёсиро «Смитиён» 
меномиданд.

Карл Маркс, ки аввалин шуда 
усули диалектикаи материалистиро 
дар тањлили њодисањои иљтимоию 
иќтисодї татбиќ намуда буд, дар 

инкишофи назарияи иќтисодї 
сањми калон гузошт. Ин ба вай 
имкон дод, ки на танњо иќтисодиёти 
сиёсии собиќро мавриди танќиди 
амалї ќарор дода, њамаи нуктањои 
назаррасеро, ки олимони пешин баён 
карда буданд, љамъбаст кунад, балки 
инчунин, ќонунњои њаракати системаи 
капиталистиро аз мавќеъи синфи 
коргар ошкор намояд.

Дар охири асри XIX - ибтидои асри 
XX коркарди принсипњои умумии 
иќтисодиёти сиёсї ба омўхтани 
проблемањои гуногуни амалиявии 
иќтисодї иваз карда мешавад; тањлили 
сифатї ба тањлили миќдорї мегузарад. 
Дар назарияи иќтисодї усулњои 
тадќиќоти математикї васеъ истифода 
мешаванд. Номи назарияи иќтисодї 
«иќтисоди сиёсї» ба «экономика» 
(экономикс) иваз карда мешавад.

Намояндаи бузургтарини тамоюли 
нав дар илми иќтисодиёт иќтисоддони 
англис Алфред Маршалл мебошад. 
Ў омўзиши проблемањои иќтисодиро 
бо микротањлил пайваст кард. 
Дар таълимоти ў диќќати асосї ба 
шахсият, озодии интихоби шахсият 
ва ба њалли масъалањои амалї равона 
карда шудааст. А.Маршалл аввалин 
шуда дар назарияи иќтисодї аппарати 
математикиро истифода бурд.

Ин донишманд яке аз асосгузорони 
тамоюли маржиналистї дар 
иќтисодиёт мебошад (маржа - 
мањдудият). Фаслњои нави иќтисодиёт 
бо назарияи фоидаи маржиналї ва 
арзиши маржиналї алоќаманданд. 
Самти маржиналистї дар маркази 
мавзуи назарияи иќтисодї масъалаи 
интихоби оќилонаро мегузорад.

Асари Љон Кейнс «Назарияи 
умумии шуѓл, фоиз ва пул», ки соли 
1936 чоп шуда буд, дар соњаи назарияи 
иќтисодї инќилоберо ба миён овард. 
Номи ў ба пайдоиши як самти нав дар 
афкори иќтисодї - кейнсизм алоќаманд 
аст. Љ.Кейнс ва пайравони ў назарияи 
иќтисодиро ба макроиќтисод табдил 
дода, њама мушкилотро иљтимої 
ва миллї мешумориданд. Хидмати 
Љ.Кейнс дар он аст, ки ў аввалин шуда 
наќши муњимми давлатро нишон 
дод, ки тавассути сиёсати пулию 
ќарзї фаъолияти самараноки низоми 
бозорро таъмин менамояд.

Дар охири солњои 50-ум ва аввали 
солњои 60-уми асри XX самти 
муќобили Кейнсизм – монетаризм ба 
вуљуд омад. Пешвои он иќтисоддони 
амрикої Милтон Фридман дар 
асари худ «Пул ва рушди иќтисодї» 
(1973) собит кардааст, ки механизми 
асосии фаъолияти иќтисод бозор 
ва соњибкории озод буда, дахолати 
давлат ба иќтисодиёт танњо бо соњаи 
пулї мањдуд аст.

Њамин тавр, таърихи илми 
иќтисод мактабњо ва равияњои зиёде 
дорад, ки бар мафњумњои гуногун 
асос ёфтаанд. Мављудияти мактабњои 
гуногуни илмї ба инкишофи умумии 
афкори иќтисодї мусоидат мекунад. 
Муваффаќияти мактаби муайяни 
илмї на ба дуруст будан ё набудани 
он, балки аз андозаи алоќамандии он 
ба воќеияти таѓйирёбанда вобаста 
аст.

Фирўзљон НАСРИДДИНОВ,  
профессор, мудири кафедраи 

назарияи иќтисодии 
Донишгоњи давлатии молия ва 

иќтисоди Тољикистон

Пайдоиши назарияи 
иќтисодї

Эътимод ба омўзгор

Дар ин љода сањми  олимон, мето-
дистон ва омўзгорон бенињоят 

калон аст. Мањз мактабу маориф барои 
босавод гардидани љомеа ва соњибилму 

соњибтарбия ба камол расидани насли 
наврас  маќоми аввал дорад.

Рўз ба рўз дар љодаи илму техника 
навгонињо афзуда, роњњои осону ду-
руст ва муфиди шаклњои  таълим ба 
омўзгорону муаллимон пешкаш гар-
дида истодааст. 

Дар  раванди таълим омўзгорон як-
чанд роњу усул ва тарзњои таълимро 
пешнињод намуданд, ки барои боз њам 
рангоранг шудани дарс ёрї мерасонад. 
Яке аз ин усулњо салоњиятнокї буда,  
тўли чанд  сол аст, ки аз ин усул исти-
фода мекунем ва натиљањои назаррасе 
нишон дода истодааст. Хусусан, корњои 
гурўњї, лоињавї, бозињои дидактикї са-
мараи хуб медињанд.

Дар кори гурўњї њамаи хонандагон 
фаъолона ширкат варзида, дар вуљуди 
онњо њисси дўстию рафоќат, дастги-
рии њамдигар,  мењрубонї ва кўшишу  
ѓайратро бедор намуда,  суханварї ва 
масъулиятшиносиро бедор намудааст.

Кори лоињавї низ ќобилияти 
эљодии хонандагонро сайќал дода, 
мустаќилияташонро мустањкамтар ме-
намояд. Бозињои дидактикї барои бе-
дор кардани шавќу завќи хонандагон 
хеле зарур аст. 

Хулоса, салоњиятнокї  яке аз усулњои 
пешрафтаи таълим буда, барои боз њам 
самаранок ба роњ мондани таълим, 
руњбаланд, бедор кардани шавќу завќ ва 
ќобилияти хонандагон хеле зарур аст.

Мо, омўзгоронро мебояд, бањри 
пешрафти мактабу маориф ва ватани  
бињиштосоямон  аз  усулу шевањои нави 
таълим  самаранок истифода бурда, бо 
тарбияи наслњои созандаву эљодкор ва 
босаводу бомаърифат бањри шукуфо-
ии Тољикистони соњибистиќлоламон 
сањмгузор бошем.

Ќаноат СОБИРОВА, 
омўзгори  синфњои ибтидоии

 МТМУ-и №13,  ноњияи Ашт

Раванди таълим њамеша 
аз муносибати бай-
ни омўзгору хонанда ва 
омўзгору волидайн вобас-
та аст ва агар яке аз ин 
муносибатњо аз байн ра-
вад, таълиму тарбия наме-
тавонад самаранок бошад.

Тадќиќотњо нишон 
медињанд, ки хонан-

дагони синни хурди мактабї 
бештар ба омўзгорони ав-
валини худ бовар доранд 
ва онњоро намунаи ибрат 
мењисобанд. Омўзгороне, 
ки боварии хонандагон-
ро зиёдтар ба даст оварда 
метавонанд, ба њадафњои 
худ зудтар ноил мегарданд.  
Муњаќќиќон ба ин назаранд, 
ки бахше аз бовар  ба омўзгор 
аз муоширати дурусти воли-
дайни хонанда  ба омўзгор 
ташаккул меёбад. Барои ба 
даст овардани боварии хо-
нандагон  чунин амалњоро 
анљом додан муњим аст: 

- таълиму тарбияро танњо 
бо соатњои дарсї набо-
яд мањдуд кард.  (Имрўзњо 
дар бисёре аз кишварњои 
пешрафтаи дунё шогирдон 
метавонанд њар лањза аз 

тариќи интернет ба роњатї 
бо омўзгоронашон иртибот 
барќарор кунанд ва мушки-
лоту ниёзњоеро, ки дар ра-
ванди тарбия ба амал мео-
янд, бартараф созанд). 

- аз њар љињат намуна бо-
шем (шахсияти омўзгор аз 
њар љињат барои хонандагон 
намунаи ибрат мебошад. 
Ва онњо њамеша мекўшанд, 
ки ба омўзгорони худ мо-
нанд бошанд. Бино бар ин, 
бояд муроќиби рафтору 
гуфторњоямон бошем).

- ваќтро дуруст истифода 
намоем (интиќоли иттилоот 
њам аз љињати амалї ва њам 
аз љињати назарї бояд дар 
камтарин  ваќт ва ба таври 
муассир анљом дода шавад. 
Аз ин рў, таќсимот ва исти-
фодаи дурусти ваќт ва тас-
нифоти мунтазами иттилоот 
интиќоли онњоро осонтар 
мекунад).

- ташаббус ва эљодкориро 
аз онњо нагиред  (Агар хо-
нандагон барои њалли масъ-
ала усули мушаххасро ис-
тифода баранд ва ё маводи 
нави назариро  ба омўзиш 
фаро гиранд, ташвиќ кунед. 

- ба хонандагон бо назари 
яксон нигоњ кунем. (Хонан-
дагони доно ва зирак беш аз 
дигар хонандагон мавриди 
таваљљуњ ќарор мегиранд 
ва бояд омўзгор кўшиш ба 
харљ дињад, ки ин таваљљуњ 
боиси нороњатию дилши-
кастагии дигар хонандагон 
нагардад. Бетаваљљуњї ба 
донишомўз яке аз омилњои 
ногувор дар раванди таъ-
лим мањсуб мешавад. Аз 
ин рў, бо муайян кардани 
ќобилияту дониши њар як 
хонанда, кўшиш кунем, ки  
муњаббат ва таваљљуњи ху-
дро ба онњо баробар таќсим 
кунем).

- њељ саволеро бе љавоб на-
гузоред (Њатто агар љавоби 
саволи хонандаро надонем 
њам, ба роњатї ба ў бигўем, 
ки љавоби саволашро наме-
донем). 

Сабоњат НАРЗИЕВА, 
омўзгори синфњои 

ибтидої, 
Мењробиддин ЌУРБОНЗОДА,  

омўзгори таърих ва 
њуќуќи  МТМУ №20-и 

шањри Вањдат

ЉАШНВОРА Зи кўи ёр меояд насими боди наврўзї,
Аз ин бод ар мадад хоњї, чароѓи дил барафрўзї Њофизи Шерозї

Тољикистон ва Ќатар тасмим гирифтаанд, ки Шурои соњибкорон ва Фонди муштараки сармоягузорї таъсис дињанд.

Гулафшон гашт аз нав зиндагонї,
Бишуд Наврўзи фаррухпай љањонї.

     Оини лолачинї

Муборакбодї

 ОИНЊОИ МАРДУМЇ

Оинњои зиёде дар фасли бањор 
мављуданд. Баъзе аз онњо ба 
шукуфтани гулњои бањорї во-
бастаанд.

Наврўз рўзи оѓози сол 
аст. Чун бо омадани 

Наврўз табиат тавоно меша-
вад, мардум љисману руњан 
бедор мешаванд ва аз андоми 
хеш гарди тирагї меафшо-
нанд. Наврўз нишонаи хоти-
раи бузург аз ниёкони сарба-
ланду мењртабор аст: хотираи 
вањдати инсону табиат, далели 
баќои миллати љонсахти мо 
дар пањнои таърих, рўзи љадид 
ва шукуфоист, баёни њастї ва 
бузургдошти вуљуди таърих 
аст.

Дар гузари солиёну асрњои 
тўлонї ва фарозу шеби таърих 
дар оѓози њар бањор милла-
ти тољвари мо бо шўру шавќ 
ба истиќболи ин мењмони 
куњансоли њамешаљавон ме-
равад, шукуфоии гулњову 
сабзањоро мебинад, худ шу-
куфо мешавад, дар љўйњо оби 
равонро мебинад, љавонии 
љањонро эњсос мекунад ва об 
бар сару рўйи хеш мепошад ва 
дар хонаи худ суфраи рангини 
Њафтсину Њафтшин мегузорад 
ва дар лањзањои расидани ин 
мењмони азиз офаридгори бу-
зургро сипос мегўяд.

*** 
Чї афсонаи зебост љашни 

Наврўз, зеботар аз воќеият! Оё 
касе эњсос мекунад, ки нахустин 
рўзи бањор рўзи офариниш аст, 
яъне он рўзе, ки љањонофарин 
љањонро ибтидо кардааст, 

он рўз Наврўз буда. Феълан 
бањор нахустин фасл, фар-
вардин нахустин моњ, Наврўз 
нахустин офариниш будааст: 
дар ин рўз нахустин гулњо ме-
шукуфанд, сабзањо мерўянд, 
чашмањо медаманд, рўдборњо 

мељўшанд, парандањо дар ос-
мони соф парвоз мекунанд, 
боронњои рањмат мерезанд, 
яъне ин оѓози Наврўз аст.

Метавон гуфт, ки руњ дар ин 
фасли сол падид омадааст: ишќ 
дар њамин рўз сар задааст, на-
хустин бор Хуршеди љањонтоб 
дар њамин рўз тулуъ намуда-
аст, замон гўї дар њамин фасл 
оѓоз шудааст.

*** 
Наврўз љашни бозгашт, 

љашни нав шудани замину 
замон аст, рўзи шодмонии 
замину осмон аст, љашни 
шукуфтанњову рустанњост ва 
саршор аз њаяљони рўзи оѓоз 

аст. Наврўзи хуљаста суннати 
дерини мост. Ва дар ин рўзи 
нотакрор агар касеро сиккаи 
зар нест, боке набошад, чунки, 
эй њамватан, гирди хони 
Њафтсину Њафтшин биншину 
косаи оби наботе бардор, бар 
зулоли обии рўшноии оина 
бингар, дар оѓози пуршукўњи 
соли нави миллию таърихии 
хеш шодмона аз љой бархез 

ва дар ќадами мусофири 
аз ќарнњои дур омадаи 
Наврўз мушт аз гулбаргњо 
пур кун ва дар фазои руњ 
соз. Бар гўшаву канори 
хона об пош, панљарањоро 
бештар боз намо ва бубин, 
ки ин мењмон аз пањноњову 
сањроњои асру замонњои дур 
расида ва солеро пушти сар 
нињодааст, монданаш кўтоњ 
аст, то чашм бар њам занї, 
њамебинї, ки он рафтааст. 
Пас, ѓанимат шуморем њар 
нафаси истиќболи Наврўзро 
ва бо изтиробу њаяљон онро 
љашн  гирем ва аз кўлбори  
таърихии ин мењмон ба умед 
зар бардорем ва бар хоки дашту 
сањро бипошем ва бо сипосу 
шўру шавќ нахустин рўзи 
фарвардинмоњро бо сипосу 
ниёиши офаридгор оѓоз кунем, 
ба ѓунчаи гули сурх бўса занем ва 
ѓубор аз таърих бизудоем. Барг-
барги онро менигарему вараќ 
мезанем, радди пои мењмони 
њазорсолаи хешро меёбему 
мегўем: Марњабо, Наврўз, бо 
шукуфтани гулњову ёсуманњо, 
бо нарм-нарм рехтани боронњо, 
бо равшании офтоб, бо бодњои 
гарм, ороста, бошукўњ, љавона, 
сабзаву муаттар, аз бўи борон, 
бўи пуна, бўи хок, шохањои 
шуста, боронхўрда, пок!

Тањияи А. МУРОДЇ,
«Омўзгор»

Эй чашми љањонбин, ба ту Наврўз  муборак,
Эй ботини бекин, ба ту Наврўз  муборак. 
Эй миллати хушбин, ба ту Наврўз муборак, 
Эй якдилу якдин, ба ту Наврўз муборак. 
Эй лоиќи тањсин, ба ту Наврўз муборак,
Эй силсилакўњњои Ватан дар бари њам рост, 
Дар рўи Замин кишвари ман аз њама зебост.

Ин мулки азиз оинапардози назарњост,
Бо фоли наку омади Наврўз њувайдост, 
Эй соњиби оин, ба ту Наврўз муборак.
Эй чашма, ту фаввора бизан аз љигари санг, 
Биштоб ту бар саргањи Роѓун  ба сад оњанг, 
Ин миллати ман, миллату бофазлу бафарњанг,
Берун бикашад нур аз ин об ба сад ранг. 
Эй ќуллаи тамкин, ба ту Наврўз  муборак.
Наврўз муборак ба ту, эй дидаи бедор, 
Наврўз муборак ба ту, эй миллати меъмор,
Наврўз муборак ба ту, эй халќи сазовор!

Раљаб  САИДЇ,
омўзгор, шањри Вањдат                                          

Наврўз рўзи оѓози сол 
аст. Чун бо омадани 

Наврўз табиат тавоно меша-

Лолачинї аз љумлаи 
онњост. Нахуст дар 

бораи гулчинї маълумот 
медињем. Гулчинї як навъ 
саргармї ва бозии вижае буда, 
дар фасли бањор сурат мегирад. 
Баробари шукуфтани гулњои 
бањорї оини гулчинї низ шуруъ 
мешавад. Аввалин марњалаи 
гулчинї баробари шукуфтани 
нахустин гулњои бањорї, ба 
монанди наврўз, сияњгўш, 
бойчечак… оѓоз мегардад. 
Наврасону љавонон гурўњ-
гурўњ дар байни мардум гашта, 
маросими «Гулгардонї»-ро 
баргузор менамоянд ва гулњои 
чидаи худро ба мардум таќдим 
мекунанд. 

Дар дењоти Тољикистон 
хурдсолон, нављавонон ва 
љавонону духтарон дар фасли 
бањор, дар фурсатњои муносиб 
ба гулчинї мебароянд. Онњо 
ба дашту даман, кўњу дара 
рафта, гул мечинанд ва аз 
гул тоќии чанбарак, тасма, 
овезањои гардан ва ѓайра 
тайёр мекунанд. Аз сањро 
гулњои рангоранг чида, ин 
дастагулњоро ба хонаводаи 
худ оварда, ба падару модар 
ва бобою бибияшон таќдим 
мекунанд. Гулњои маќбулро ба 
гулдонњо мегузоранд. Баъзењо 
гулњои чидаи худро  дар боѓ, 
дар замини  њавлї мешинонанд.

Бархе аз љавонон бо бањонаи 
гулчинї ба тафрењ мераванд. 
Бо худ хўрок, созњои мусиќї 
гирифта, бо суруду раќсњои 
гуногун хушњолї мекунанд. Дар 
Хатлонзамин љавонон ба сайри 
гулчинї баромада, аз љумла, 
суруди зерро месароянд: 

Ису гардам, гул чинам,
Усу гардам, гул чинам.
Наќарот:
Эй бачаи бозингар,
Рўта бугардон, бинум.

Гулаш рехт, хораш монд,
Дар сина ѓубораш монд.
Наќарот:
Эй бачаи бозингар,
Рўта бугардон, бинум.

Бозию саргармињои гулчинї 
сол то сол камранг гардида 
бошанд њам, дар сурудњои халќї 
аз онњо ёд мешавад. Дар водии 
Рашт суруди зерро мехонданд, 
ки дар он аз гулчинї ёд шудааст:

Биё, бурем ба гулчаман, гули 
гул ќимате,

Ту гул бичину ман суман, гули 
гул ќимате.

Эй, дар чаман сесад гулай, гули 
гул ќимате,

Сесаду шасту шаш гулай, гули 
гул ќимате…

Оини дигар лолачинакон ё 

лолачинист. Онро дар баъзе 
љойњо «бозии гулчинї» мегўянд. 
Он бозиест, ки баробари 

шукуфтани нахустин гулњои 
бањорї, бахусус, гули лола, дар 
дашту сањро ва домани кўњњо, 
дар байни хурдсолон, наврасон, 
духтарон ва гоње љавонон сурат 
мегирад.

Тарзи бозї чунин аст: Дар 
наздики он љое, ки лолањо 
зиёд шукуфтаанд, макони 
бозиро таъйин мекунанд. Агар 
бозигарон зиёд бошанд, ба 
ду гурўњ људо шуда, ду давра 
мекашанд. Бозигарон кам 
бошанд, як давра мекашанд. 
Маъмулан, як нафар вазифаи 
довариро иљро менамояд. Агар 
ду гурўњ бошанд, њар гурўњ 
дар доираи худ барои бозии 

лолачинї омода мешавад ва 
довар шарти бозиро мегўяд. 
Шарт ин аст, ки њар кас як 

даста лола чида, бояд давида 
ба давраи худ баргардад. Бо 
машварат муайян мекунанд, ки 
дастаи њар лолачин аз чанд дона 
лола иборат бошад (маъмулан 
аз 5 то 10 адад).

Баробари «тозед», «давед», 
«бидавед» гуфтани довар 
њама барои лолачинї ба 
лолазор медаванд ва дастаи 
лолањоро чида, ба доираи худ 
бармегарданд. Кадом гурўње, 
ки зудтар ояд, ѓолиб дониста 
мешавад. Агар бозигарон кам 
бошанд, байни касони људогона 
мусобиќа сурат мегирад ва 
баробари «давед», «тозед» 
гуфтан њар кас ба лолазор 

давида, 10-тої лола чида, ба 
љои таъйиншуда бармегардад. 
Дар ин њолат касе, ки аввал 
шуда ба давра расад, барояш 
љойи аввал, касе дуюм расад, 
љойи дуюм ва касе сеюм расад, 
љойи сеюмро таъйин мекунанд. 
Дар баъзе дењањои мавзеи 
Ромит духтаракон баъди бозии 
лолачинї (ё лолачинакон) 
шодмонї карда, ин сурудро 
мехонданд:

Ана гули лола, мана гули лола, 
гули лола,

Акнун, ки ман мехонам,
гули лола.

Илму њунар медонам,
гули лола,

Хандат мара мефора,
гули лола.

Дар кокулот ситора,
гули лола.

Бозии лолачинї дар 
гузаштањо роиљ буда, аз он 
дар сурудњои мардумї низ ёд 
шудааст. Суруди машњури «Се 
духтаракон будем, лолачинакон 
будем» аз љумлаи онњост. 

Одатан, дар охири бозии 
«Лолачинї» маѓлубњо 
ѓолибонро ба пушти худ савор 
карда, то љои муайяни дашти 
лолазор мебурданд. Ин бозї 
дар минтаќањои водии Њисор, 
Ромит, ноњияњои Бойсун, 
Дењнав, Сариосиёи вилояти 
Сурхондарёи Љумњурии 
Ўзбекистон бештар роиљ буд. 

Равшан РАЊМОНЇ,
профессори ДМТ

Фасли эњё

     Оини лолачинї

«Илм - фурўѓи маърифат». Барои баргузории ин озмун дар шањри Душанбе беш аз 2 миллиону 800 њазор сомонї људо карда шуд.

Љањон аз боди наврўзї љавон шуд,
Зињї зебо, ки ин соат љањон шуд!

Мењрнома

 ПАЖВОК  ВАСФИЯ

 ЭЉОД

 ТАРОНА

Дар оѓози моњи марти соли равон дар «Фейсбук» 
наворе бо «амри маъруф»-и «шариатпаноњ»-е аз як 
кишвари мусалмонии хориљї муддате чарх зад. Ин 
«шорењ»-и зиштгуфтор бо њарорату љањолат тафсир 
мекард, ки Наврўз њаргиз љашн нест, таљлили он аз 
гумроњию ноогањист, оне, ки ба ин љашн эътиќод 
оварад, њаргиз мусалмон набувад. 

Љашне бостонию љовидонї

Њадиси Наврўз

Хуш омадї!

Ў бо як навъ танаффури танзомез мегуфт, ки 
Наврўз овони аз хок рўидани сабзаву алафу 

гиёњ аст ва мо, ки алафхор нестем, чаро ба ифтихори 
сабзидани рустанї љашн ороем! Бигзор, говону харон, 
ки алафхоранд, таљлили Наврўз бикунанд!

Чї љањолате, чї разолате ва чї њамоќате! Ва 
басо нишотбахшу гуворо буд, ки ба раѓми ин 
гуфтањои бебунёду тањќирбори «шариатпаноњ» 
дарзамон садњо нафар огањмандону 
равшанбинон ва соњибдилон садо баланд 
карданду варо шадидан мањкум намуданд ва 
хулоса ин буд, ки Наврўз аз бостонитарин 
љашнњои мардумисту дар фосилањои таърих ба 
бисёр вартањои муњлик бархўрда бошад њам, 
устувору бегазанд мондаву то мо расидааст 
ва љовидонагї насибаш гашта. Њељ неруе, њељ 
талотуму тасодуме натавонад Наврўзро мањв 
кунад, чї расад ба як њамлаи хеле муѓризонаву 
нотавонбинонаи кавдане!

Магар ниёгони барўманду донишвару хушназари 
мо аз гумроњию нодонї тавсифу ситоиши Наврўз 
мекарданд?! Магар аз љањолаташон буда, ки гуфтаанд 
(муште аз хирвор):

Омада Наврўз њам аз бомдод,
Омаданаш фарруху фархунда бод!

***
Наврўз фаррух омаду наѓз омаду њажир
Бо толеи саодату бо кавкаби мунир.
             Манучењрї

*** 
Сањро рухи худ ба абри Наврўз бишуст
В-ин дањри шикастадил зи нав гашт дуруст.
         Хайём 

*** 
Рўзи Наврўзу моњи фарвардин
Омаданд, эй аљаб, зи хулди барин.
    Саъди Салмон

Наврўз бо њама сохтору хилќату њадафу сиришташ 
љашни халќист, орзуву омолу хостањои халќро таљассум 
мекунад, ба халќ шодию нишот, бахту саодат эњдо 
менамояд. Аз ин рў, душмани Наврўз душмани халќ аст ва:

Њар ки бар душмании халќ равон аст чу бањр,
Зуд бошад, ки сари хеш чу гирдоб хурад.

Боре дар бинои Иттифоќи нависандагони 
Тољикистон дар суњбати гурўње аз адибон шунида 
будам, ки мегуфтанд: агар дар таърихи башар њељ дине 
арзи њастї намекард њам, Наврўз њамчун љашн ба миён 
меомаду таљлил мешуд. (Ин љо ишора ба онњоест, ки 
Наврўзро ба оини зардуштї нисбат медињанд). Ман бар 
ин ќазовати ќотеонаи адибонамон комилан мувофиќам. 
Наврўз љашнест табиї ва хеле шукўњманд. Бо фарорасии 
он оламу одам таѓйир меёбад, замину замонро суруру 
нишот фаро мегирад. Њаво гарму мувофиќ ба кишту 
кор ва табиат бедор мешавад, аз љўши гулњо љањонро 
зебої фаро мегирад, парандаю чарандањо ба гардиш 
меоянд, одамон њарфи шукр ба лаб аз хонањо берун 
мераванд, аз муњосираи сармо озод мешаванд: «Ба 
бањори нав расидам, зи бањор шукр гўям!» Њатто пирони 
ќоматхамидаву барљомонда «устухонњои танашонро 
љамъ карда», худро ба домани сањро мекашанд:

Бо ќомати хамида равам сўи бўстон,
Наззораи бунафшаву райњон ѓанимат аст!

Агар гуфтањои пучу бемаѓзи он тафсиргари «як дарза 
риш»-ро ѓараз манофеи динї бошад, пас, маълумаш бод, 
ки ба таъкиди донишмандони худбохабари воќеъбин, 

Наврўз ба дини ислом ва дини ислом ба Наврўз њељ 
мухолифате надорад. Аз нахустдавраи домангустарии 
дини ислом ба Аљам хулафои ин дини мубин Наврўзро 
пазируфтаву дар таљлили он бо халоиќ даромехтаанд 
ва низ таъкид кардаанд, ки њар амали созгор ба тафрењу 
шодмонии мардум (ба љуз маводи мускир) ба Худованд 
писанд аст, зеро Худованд бандагонашро дўст дорад.

Бо тамасхуру эътироз ишора ба «алафхору 
гиёњхор» набудани инсонњо кардани «шариатпаноњ» 
низ бисёр манфуру асафбор аст. Љои бањс набуда, ки 
нахустхўриши инсонњо мањз гулу гиёњњо будаанд. Алафу 
гиёњњо дармонбахши одамонанд, аксари дорувори 
муфид аз онњо тањия мешаванд. Алафу гиёњњо ба гунаи 
хамирмояанд барои тамоми хўрокњои бањории мардум. 
Алафу гиёњњо заминаи њамешагиянд барои кулли 

таомњо. Мегўянд, ки њар ќадар аз алафу гиёњњои бањорї 
бештар истеъмол намої, то бањори нав сињњатманд 
расидани ту кафолат дода мешавад. Ба хўриши гуворову 
дармонбахшу неруафзо будани гулу гиёњу алафњо осори 
гаронмояи Ибни Сино, «Гиёњнома»-и Ибни Муќаффаъ, 
ишорањо дар ашъори шоирони бузурги тољик, «Канзи 
шифо»-и Њ.Зоњидов… гувоњї медињанд. Абулќосими 
Фирдавсии њамосасаро гуфта:

Куљо буд алафзору оби равон,
Фуруд омад он љойгањ пањлавон.

Ин байт аз Хољуи Кирмонист:

Валекин бад-ин домани кўњсор
Бувад манзиле хурраму сабзазор.

Лоиќи хушсухан дар хитоб ба Наврўзу бањор сароида:

Дар раги њар майсаат маљрои ризќ
Бањри абнои башар, шод омадї!

Наврўз нишотбахши њамагон, љавонии љањон, 
иттињодбахши халќњо, заминагузори ояндаи нек, 
сарманшаи ризќу рўзї, оѓози субњи саодат, љавлонбахши 
њусну зебої, барњамдењи сармову зиштї, полоишгари 
дилњо, њидоятгар ба кору амали писандида, мунодии 
дўстиву осоиш, таблиѓгари тозагиву озодагї… ва бисёр-
бисёр накукорињои дигар аст. Ин њама хисоли њамидаи 
хоси Наврўзро дини мубини ислом низ љонибдориву 
њидоятгарї мекунад. Ва ин њама тавсифоти Наврўз 
мутобиќу бозгў ба ормонњои тамоми миллату халќњои 
сайёраи бузурги меоянд. Аз ин љост, ки Наврўзро 
љањониён пазируфтанд ва ин љашни ориёиасл маќоми 
байналмилалї пайдо кард.

Донишманди варзида ва санљидагўй Алии Шариатї 
дар ситоиши Наврўз овардааст: «Агар рўзе Худованд 
љањонро оѓоз кардааст, мусалламан он рўз ин Наврўз 
будааст. Мусалламан бањор нахустин фасл ва фарвардин 
нахустин моњ ва Наврўз нахустин рўзи  офариниш аст».

Ба ин гуна дар мадњу тавсифи Наврўз аз гуфторањои 
бисёр хирадмандону накудоварон иќтибосњо метавон 
овард, ки њар яке муште ба дањони кинатўзону 
нотавонбинони ин њумоюнљашн хоњад буд.

Аслан, њарзагуфтори ашхосе чун он «шариатпаноњ» 
кирои посух гуфтан њам намекунад, зеро «дарё палид 
менашавад аз дањони саг». Вале тањаммул њам наметавон 
кард, чун Наврўз ба гунаи фарзанди азизи Тољикистон 
аст ва њар гоњ ки ба фарзанди азиз санги туњмату надомат 
меафкананд, хомўшу бетафовут биншастан норавост, 
балки имкон надорад…

Абдурауф МУРОДЇ,
«Омўзгор»

Эй бањори љонфизо, бар ин љањон хуш омадї!
Шод кардї пиру барно, шодмон хуш омадї!
То наљўям ман туро дар ќуллаи Боми Љањон,
Худ сари ваќт омадї, бо гулфишон хуш омадї!
Њар бањори умри одам бебањо ганљинаест,
Бо бањори умри дигар ин замон хуш омадї!
Њамватанро мекунам табрик  бо љашни хушат,
Нури дида, тољи сар, бар ин макон хуш омадї!
Ин чаман бишкуфта зебо аз сахову файзи ту,
Бо љањони файзу эњсон дилситон хуш омадї!.
Ањли олам дўст дорад љашни Наврўзи туро,
Омадї, бо љашни Наврўзи љањон хуш омадї!

Саидмурод РАСУЛЇ

Бирафт айёми сармо,
Расид айёми гармо.
Табиат гашта дигар,
Тамошобоб њама љо.

Бойчечаки беќарор –
Пайѓомовари бањор.
Дар пуштаву доманкўњ
Мерўяд ќатор-ќатор.

Расида моњи њамал,
Омада ваќти амал.
Дењќон ба кор сар кард
Бо азму љањду љадал.

Ояд зи њар сў навид:
Наврўз омад падид.
Љавониву тароват
Ба олам он бубахшид.

Мири наврўзї дигар
Ба дунё гашта сарвар.
Њама љо пурнишот аст,
Њама љо тозаву тар.

Бо љилвааш табиат
Моро кунад ишорат:

Бояд зи кибру кина
Тоза намуд сират.

Раќсу шодию сурур
Муњити мо карда пур.
Ранљу дарду уќубат
Аз мо бодо дигар дур!

Деги суманак дар љўш
Ба кафчазанї мекўш!
Њама ранљи зимистон
Бояд намуд фаромўш…

Эй мардумони дилшод,
Кошонаатон обод!
Бар кулли халќи олам
Наврўз муборак бод!

Абдулњай САИДЌОСИМ,
омўзгор, шањри Панљакент

Бирафт айёми сармо,

(Дар њавои сурудњои халќї)

Пуштањои дењаи ман гулфишон
Њар бањорон чун арўсон арѓувон.

Дилрабо, пероста љавлон зананд
Дар канораш мањлиќою дилбарон.

Чун ливои Тољикистони азиз
Акс дорад тобиши тирукамон.

Медињад алвонљ, меорад ба ёд
Коваи пиру дирафши Коваён.

Эй Шарора, шањраки мењру сафо,
Дўст дорам ман туро аз сидќу љон.

Чун шарору нури хуршеди бањор
Бош рахшон дар љањони бекарон!

Бибииззат СОЛЕЊОВА,
шањри Њисор

Дўст дорам ман туро аз сидќу љон.

Хидмат ба Ватан уњдадорист. Дар Прокуратураи њарбии гарнизони Душанбе масъалаи даъвати бањории наваскарон баррасї гардид.

Об занед роњро, њин, ки нигор мерасад,
Мужда дињед бодро, бўи бањор мерасад.  Мавлавї

  АНЪАНАЊОИ ИДОНА

Бозињои варзишии наврўзї

Наврўз - куњантарин љашн

Ба таъкиди маъхазњо, ки замони пайдоиши Наврўз 
даќиќан маълум нест. Аммо ин љашн таърихи зиёда аз 
сењазорсола дорад ва куњантарин оини миллї дар љањон 
ба шумор меравад. Дар баъзе аз ривоятњои куњан, аз 
љумла, «Шоњнома»-и Њаким Фирдавсии Тўсї, «Таърихи 
Табарї», «Ат-тафњим», «Осору-л-боќия»-и Абурайњони 
Берунї ва «Наврўзнома»-и Умари Хайём шоњ Љамшед ё 
Каюмарс њамчун поягузори Наврўз муаррифї шудаанд. 

АСПСАВОРЇ
Аспсаворї миёни мардуми ориёї хеле маъмул 

буду шуњрат дошт. Тавре ки аллома Бобољон 
Ѓафуров зикр кардааст, мардуми ориёї аз њунарњои 
варзишї, љавонмардию пањлавонї, аспсаворї 
бархурдор буданд.

Бозињои дастхобонї, аз болои асп тир парондан, 
шамшер задан, гўштини болои асп дар њолати 
бесилоњї махсус таълим дода мешуд. Парвариш ва 
тарбияи асп боис гардид, ки наслњои нави асп ба 
миён оварда  шаванд. Махсусан, аспњое, ки барои 
љанговарон мувофиќ буданд, дар мењвари таваљљуњ 
ќарор доштанд.

       ГЎШТИНГИРЇ

Њанўз дар давлатњои Суѓд ва Бохтар 
гўштингирї бозии маъмул будааст. Намунаи 
ин гўштингирї «Кураш»-и имрўза мебошад. 
Пањлавонон, асосан, аз неруи даст истифода 
мебаранд. Якдигарро ба оѓўш (гурмушт) 
гирифта, бо зўри бозувон ба пеш ё ќафо тела 
дода, ба тарафи росту чап хам мекунанд. Дар 
ин набард шахси ѓолиб он аст, ки њарифро 
пуштнокї  њалол ба замин афтонад.  

Пайдоиши Наврўз дар «Шоњнома»-и Фирдавсї ин 
гуна ривоят шудааст, ки Љамшед дар њоли гузаштан 

аз Озарбойљон дастур дод, то дар он љо барои ў тахте 
бигузоранд, худаш бо тољи заррин бар рўи тахт бинишаст. Бо 
расидани нури хуршед ба тољи заррини ў љањон нуронї шуд, 
мардум шодмонї карданд ва он рўзро «Наврўз» номиданд.

Бархе аз ривоёти таърихї оѓози Наврўзро ба бобилиён 

нисбат медињанд. Тибќи ин ривоятњо, пайдоиши Наврўз 
дар сарзамини Форс  ба  соли 538 пеш аз мелод, яъне, за-
мони њамлаи Куруши Кабир ба Бобил оѓоз мегардад, ки 
мањз ў Наврўзро љашни миллї эълон кард. Вай дар ин рўз 
барномањоеро барои сарбозон, поксозии маконњои њамагонї, 
хонањои шахсї ва бахшиши мањкумон иљро менамуд. 

Дар замони Ашкониёну Сосониён низ Наврўз љашн 
гирифта мешудааст. Њикояту ривоятњо дар бораи иди Наврўз 
хеле бисёранд. Масалан, Абурайњони Берунї дар китоби 
«Осору-л-боќия» овардааст, ки «чун Љамшед барои худ тахт 
бисохт, дар ин рўз бар он савор шуд ва љинну шаётин онро 
бардоштанд. Ва ба як рўз аз кўњи Дамованд ба Бобил омад. 
Мардум бо дидани ин манзара дар шигифт шуданд ва ин 
рўзро ид гирифтанд».

Аз ин китобњои таърихї, яъне, «Наврўзнома»-и Умари 
Хайём, «Осору-л-боќия», «Ат-тафњим»-и Абурайњони Берунї 
ва дигар асарњо маълум мешавад, ки Наврўз дар даврони 
ќадим ба шаклњои гуногун љашн гирифта мешудааст. Рўзњои 
таљлили ид низ фарќ доштааст.

Баргузории љашни Наврўз дар замони Сосониён чанд 
рўз (на кам аз шаш рўз) тўл мекашид ва ба ду давра таќсим 
мешуд. Наврўзи кучак ё Наврўзи омма, ки панљ рўз буд ва аз 
якум то панљуми фарвардинмоњ гиромї дошта мешуд. Рўзи 
шашуми фарвардин (Хурдодрўз) љашни Наврўзи бузург ё 
Наврўзи хосса барпо мегашт.

Ривоёти дигаре, ки дар манобеи мухталиф аз онњо ёд 
шуда, бешу кам ба њамин таъбирот алоќаманд аст, ки «рўзи 
аввали фарвардин ибтидои бањор аст ва инро «Наврўзи 
кучак», «Наврўзи омма» ва «Наврўзи саѓир» мегўянд. 

Дар њар яке аз рўзњои Наврўзи омма табаќае аз табаќоти 
мардум (дењќонон, руњониён, сипоњиён, пешаварон ва 
ашрофон) ба дидори шоњ меомаданд. Шоњ ба суханони онњо 
гўш медод, барои њалли мушкилоташон чораљўї менамуд. 
Дар рўзи шашум шоњ њаќќи табаќоти гуногуни мардумро 
адо карда, танњо наздикони шоњ ба њузури ў меомаданд. Рўзи 
аввали фарвардинмоњ шоњон ба тахт нишаста, дар сар тољи 
њафтситорадор тўли панљ рўз мардумро ќабул мекардаанд, 
њољати онњоро мебаровардаанд ва њадяњо мебахшидаанд. 
Рўзи шашум «Наврўзи бузург» буд, хонадони шоњї ва 
дарбориён бор меёфтанд. Љашни Наврўз, ки дар гузашта 
баргузор мешуд, њамин панљ рўзро дар бар мегирифт. Дар 
ин маврид Хоља Њофиз ишорае ба ин расм дорад:

Сухан дар парда мегўям, чу гул аз ѓунча берун ой,
Ки беш аз панљ рўзе нест њукми мири наврўзї.

Ба эътиќоди эрониён, рўзи муќаддас рўзи љашни бузурги 
Наврўз аст, ки «Наврўзи хурдодї» ё «Наврўзи бузург» ва 
«Наврўзи хосса» хонда мешавад. 

Дар панљ рўзи нахусти сол њаќњои њашам ва лашкарро 
мегузорданду њољати онњоро раво мекарданд ва чун 
Наврўзи бузург фаро мерасид, зиндониёнро озоду 
муљримонро афв менамуданд ва аз он пас ба айшу нўш 
мепардохтанд. Ин таќсимбандї ба ќавли Љоњиз, дар 
замони Љамшед ва ба ќавли Абурайњон, баъд аз Љамшед ва 
зоњиран дар замони Сосониён њодис шудааст. Мувофиќи 
гуфтаи Абурайњони Берунї, дар ањди шоњони Сосонї 
фарвардинмоњ ба шаш бахш таќсим шуда, чун моњи 
Наврўз љашн гирифта мешудааст. 

Салима МЎСОЕВА,
«Омўзгор»

КАМОНВАРЇ 
Камонварї миёни ориёињо 

хеле ривољ ёфта буд. Шоњону 
асилзодагон, пањлавонњо, 
сайёдњо бо камонѓўлак ба ши-
кор баромада, гавазн, бузњои 
кўњї, оњу, гўрхар шикор мекар-
данд. Ѓайр аз ин, камонварї як 
навъ бозии варзишї буд, ки дар 
баробари мардон занон низ дар 
рўзњои љашн ва хусусан, Наврўз 
њунарнамої мекарданд. 

Мувофиќи маълумоти 
Њеродот, яке аз ќабилањои 
саккої - массагетњо, ки дар он 

сўи Аракс (дарёи Сир) 
зиндагї мекарданд, 
ќабилаи аз њама сер-
шумор буданду дар бо-
лои асп ва њам пиёда 
моњирона љанг мекар-
данд. Њамеша бо худ ка-
мон ва найза доштанд. 
Дионисти Перигит, 
муаррихи Юнонї, ме-
нависад: «Саккоињо ка-
монварони моњиртарин 
њастанд. Њељ тири онњо 
бидуни њадаф паронда 
намешавад».

ШИНОВАРЇ
Шиноварї ё оббозї чун дигар навъњои 

варзиш барои мардуми тољик яке аз њунару 
мањоратњои баланди мардонагї, љасорат 
ва амали шоиста  мебошад. Дар байни халќ 
шиноваронро ба маънои «оббоз», «шиннор», 
шахсе, ки дар ин њунар дасту дилу гурдаи 
ќавї дорад, бањои баланд медињанд. 

Дар даврањои гуногуни таърихї подшоњон 
артиши оббозњо доштанд, ки дар юришњои 
њарбї барои аз об гузаронидани дигарон 
хидмат мекарданд. Шоњони ќадим оббозњои 
махсус доштанд, ки онњо аз ќаъри дарё дурру 
гуњар ва сангњои гаронбањо чида бароварда, 
ба хазина даромад меоварданд. 

ЧАВГОНБОЗЇ
Чавгонбозї ё гўйбозї яке аз бозињои варзишии ќадимии 

тољикон буда, њоло дар тамоми дунё бо номи «Polo» 
машњур аст. Ин бозї, асосан, дар Осиёи Миёна пайдо шу-
дааст. Чавгонбозї ба мисли бозии футбол аст, вале фарќ 
байни футболу чавгонбозї дар он аст, ки дар бозии чавгон 
тўбча (гўй)-ро на бо пой, балки бо чавгон (чўби нимкаљ) 
ба њаракат меоранд.  

Навъи дигари чавгонбозї, ки миёни ориёињо маъмул 
буд, чавгонбозї 
дар болои 
асп мебошад. 
Ин бозї каме 
мушкил ва хатар 
дошт, зеро болои 
асп нишаставу бо 
суръати баланд 
давида, тўбро ба 
дарвозаи њариф 
задан аз бозингар 
њушёриву чолокї талаб мекард. 

Ин бозї миёни ќабилањои саккої маъмул буд ва мардум 
чавгонбозиро бо ду навъ: «гўйбехт» (болои асп нишаста 
бозї кардан), «путбехт» (пиёда бозї кардан) људо карда, 
бозї мекарданд.    

ШОЊМОТБОЗЇ
Дар гузашта мардуми ориёї рўзњои љашни Наврўз ба 

мусобиќаи шоњмотбозї машѓул мешуданд. Подшоњон 
барои шарти бозї мулк ва дигар сарвату дороињоро 
мегузоштанд.

Дар бораи таърихи пайдоиши шоњмот аќидањо 
гуногунанд. Аз рўи баъзе ривоятњо, бозии шоњмот 
замони њукмронии Анўшервони Одил дар давлати 
Сосониён аз тарафи вазири донои ў Бузургмењр ихтироъ 
шудааст.  

Шоњмот бозии варзишї буда, онро «бозии шоњон» 
низ мегўянд. Дар њаќиќат, ин бозї аз шахс аќлу заковати 
баланд ва ќобилияти тањлилї талаб менамояд. Дар ин 
бозї ѓолиб шахсе дониста мешавад, ки «шоњ»-ро дар 
тахтаи шоњмот мањв кунад. 

БУЉУЛБОЗЇ
Буљулбозї яке бозињои ќадимии  

тољикон ба њисоб меравад, ки чандин аср 
пеш дар  Осиёи Миёна ба вуљуд омадааст. 
Аслан, ин бозї як навъи варзиши сабук 
низ шуморида мешавад, ки пайдоиши 
онро ба ќабилањои чорводори ориёї 
нисбат додаанд. Чунон ки маълум аст, 
чорводорон бо худ бузу гўсфанд ва 
говњоро аз як љо ба љои дигар мебурданд. 
Дар њар маконе, ки чорвоеро мекуштанд, 
буљулњои пои он ба кўдакони худ 
медоданд, зеро буљули сафеду тоза барои 
бозии кўдакон мувофиќ буд.

Азбаски чорводорон дар сафарњои 
мавсимї барои кўдакони худ њар гуна 
бозичањо намегирифтанд, буљул барои 
бозии кўдакони онњо бењтарин туњфа ба 
љои зоча мањсуб мешуд.

Аљдоди тољикон дар рўзњои иди 
Наврўз аз рўи ин навъи бозї мусобиќањои 
варзишї ташкил ва баргузор менамуданд.

Тањияи 
Сайфиддин МУРОДОВ,

«Омўзгор»

       ГЎШТИНГИРЇ

Байни Донишгоњи байналмилалии сайёњї ва соњибкории Тољикистон ва Донишгоњи рушди устувори Эберсвалдеи Олмон њамкорї тањким меёбад.

Биорост шањре ба сони бињишт,
Ба њомун гулу сунбулу лола кишт. Фирдавсї

 СУННАТЊОИ АЉДОДЇ

 РЕЗААХБОР

Чор унсур дар НаврўзОТАШ
Оташ аз унсурњои муќаддаси Наврўз 

буда, дар дењањои алоњида њанўз шаб 
гулхан афрўхта, гирдогирди он мардум 
љамъ меоянд, оид ба корњои рўзгор суњбат 
ва сурудхонию раќс мекунанд. Њангоми 
дамидани субњ дар идгоњ (майдон) гулхан 
афрўхта, аловпарак мекунанд. Мардум аз 
болои гулхан љањида, ресмони пашминро 
ба оташ мепартоянд ва мегўянд:  «Ту 
руштї дъэд му пипиц, му зирдэ дъэд ту 
пипиц» ба маънои «Сурхии ту аз ман ва 
зардии ман аз ту».

Рўзи дуюми Иди Наврўз кадбону 
барваќт аз хоб хеста, дар оташдон алов ме-
монад. Аслан дар аввал барои гирондани 
алов аз чўби дарахти арча ё сияњбед исти-
фода мекарданд. Гўё дар ин рўзи муќаддас 
дуди бегона аз равзана ба хонаашон наме-
даромадааст. Як чизро бояд махсус зикр 
кард, ки оѓози њамаи суннатњои наврузї аз  
дуд кардани сипанд оѓоз мешавад ва њар 
он чи барои истифода омода мешавад, ав-
вал ба он орди боќило («бун») мепошанд. 
Бун ба маънои сафедї ва покии њама гуна 
кор дар ибтидои Наврўз аст.

ОБ 
Субњи барваќт дар рўзи такондани хона 

ва рўзи баъди он соњибхоназан зуд аз хоб 
хеста, дар оби чашма ё шаршараи дења 
ва ё дар оби дарё дасту рў шуста, дар ду 
сатил об гирифта, ба хона меорад. Баъди 
дуд кардани сипанд (страхм) обро  ба деги 
сари чагдон рехта, аз Њазрати Хизр барои 
ањли хона умри дароз ва аз модари ќиёмат 
нозу неъматњои худовандиро таманно 
мекунад. 

Дар рўзи ид ва ё баъди он агар борон 
борад, соњибхона сараввал зери равзанаи 
хона дар як зарф орд оварда, се бор 
онро тањи борон давр зада, дуо мекунад: 
«Борони рањмат, дар ин сол ризќу рўзии 

хонадони моро афзун гардон». Баъдан  дар 
зарфи дигар (сиптак) донањои гандумро 
гирифта, се бор зери борон давр зада, дуо 
мехонад: «Борони рањмат, ба бандагони 
Худо њосили фаровони ѓаллаву гандумро 
рўзї кун». Њамин тавр, бо ин оин зери 
борон пашм, мўйина, љињози арўсу 
домодро, ки барои тўй омода шудааст, дар 
даст гирифта, се бор давр мезананд.

Ривояте њаст, ки бо борони рањмат 
арвоњи онњое, ки аз Наврўз то Наврўз 
ин дунёро падруд гуфтаанд, ба замин 
мефуроянд ва ба авлоди хеш аз нав 
мепайванданд. Ордро дар оби борон 
хамир карда,  нон мепазанд ва хурду 
калони хона  онро тановул мекунанд.

Касоне, ки гирифтори 
дарди пўст, сабўсаки 

с а р у 

маризи бод њастанд, худро зери оби борон 
мегиранд, ки аз ин дардњо шифо ёбанд.

Наќл мекунанд, ки дар гузашта 
мардум сари чашма ва рўдхонањо рафта, 
ба њамдигар об мепошиданд, љавонон 
якдигар дошта, ба об мепартофтанд. 
Ин суннатро «гуноњшўён» мегуфтанд. 
Ин расм дар Њинд њанўз њам мављуд аст. 
Дар рўзњои иди мазњабї ба дарёи Ганг 
даромада, гуноњшўї мекунанд.

БОД
Ришсафедон мегўянд, ки боди наврўзї 

аз бўй ва накњати гул атромез буда, нафас 
кашидани он аз сад дору бењтар аст. 

Њикмате њаст:

Аз боди бањор бањра бардор,
Аз боди хазон худат нигањ дор!

Аз Наврўз сар карда, 
самти вазиши бод дигар 
шуда, сардии он гум 
мешавад. Дењќонон аз 

самти вазиши бод вазъи боду њавои 
мањаллаашро низ муайян мекарданд.

ХОК
Яке аз оинњои муњиму асосии 

суннатии иди Наврўз дар Шуѓнонзамин 
«љуфтбаророн» аст. Љуфтбаророн расму 
русуми хоси худро дорад. Љуфти гови 
дењќонеро, ки доимо њосили фаровон 
мегирад,  ба хонаи урфии бадахшонї, 
ки дари он дар њамин соат дар муќобили 
ситораи нањс рў ба рў наистода бошад, 
дароварда, шохи говњоро равѓан 
мемоланд, баъдан ба шакли забон, 
чашм кулчањои пухташударо ба љуфти 
говњо  мехўронанд. Аз хона говњо тарзе 
бароварда мешаванд, ки касе аз пеш 
набарояд. Баъдан дењќони асил  дар  
замини њамвор тухмї пошида, дењќони  
љавон дар  се хати доирашакл, ба сурати 
нони гирда  шудгор мекунад. Пиру 
љавон бо шодию хурсандї сари ин замин 
атола (кочї), ширбиринљ ва ширравѓан 
оварда,  њамагон давра шишта, онро 
тановул мекунанд.  

Тањияи Љ. ЌОЗИБЕКОВ,
«Омўзгор»

Ноњияи Роштќалъа аз замони 
Шуравї бо омўзгорони варзидаю 
хушсалиќаи худ шуњратёр буд. Яке аз 
омўзгорони нахустини ин диёр Охон 
Шоњфутури Муњаббатшоњзода аст, 
ки чун шоир ва олим низ соњибном 
буда, дар њаммуаллифї бо Охон Су-
лаймон китоби “Таърихи Бадахшон” 
– ро нигоштааст. Аз наслњои баъдї 
Лаълљубаи Мирзоњасан, Айнулло 
Лутфуллоев, Ќарача Ќарачаев, Наза-
рамон Махсутов, Зайдулло Хайбаров 
номбардори диёри худ гаштанд.

Аз соли 1991 то соли 2021 ба ун-
вони “Аълочии маорифи Љумњурии 
Тољикистон” 44 нафар лоиќ дониста 
шуда, 66 нафар ба гирифтани Ифти-
хорномаи Вазорати маориф ва илми 
Љумњурии Тољикистон шарафёб шу-
данд. 

Њамчунин, аз соли 1991 то соли 
2021  бистуяк нафар дар озмуни вило-
ятии “Муаллими сол” ширкат наму-
данд, ки аз онњо метавон Давлатќул 

Мамадрањимов, Њаётбегим Наврўз-
бекова, Лаълљубаи Мирзоњасан, 
Азиз Ѓаёсов, Рисолат Броимшое-
ва, Эраљ Љонмирзоев, Булќиёр Бо-
дурхонов, Бекмамад Ватаниевро 
ном бурд, ки дар пешаи омўзгорї 
ба натиљањои баланд даст ёфтанд. 
Дар даври љумњуриявии ин оз-
мун Давлатќул Мамадрањимов, 
Њаётбегим Наврўзбекова, Азиз 
Ѓиёсов, Лаълљубаи Мирзоњасан, Ри-
солат Броимшоева, Сардорбек Азо-
рабеков ширкат карданд. 

Соли 2021 омўзгори фанни ма-
тематика Эраљ Љонмирзоев ва 
омўзгори фанни химия ва биоло-
гия Алидод Абдолбеков, ки њар ду 
зодаи ин ноњия њастанд, дар озмун 
барои гирифтани Љоизаи Президен-
ти Љумњурии Тољикистон муваффаќ 
шуданд. 

Љангибеки УЛФАТШОЊ, 
“Омўзгор”, ВМКБ

 Мењри модар

Синфхонаи 
инноватсионїНоњияи Роштќалъа аз замони Мамадрањимов, Њаётбегим Наврўз-

Омўзгорони диёр

Дарњои кушод

Муассисаи тањсилоти иловагии 
минтаќаи Кўлоб ба ифтихори Рўзи 
Модар бо иштироки кормандон, аъзои 
мањфилњо ва волидони толибилмон 
њамоиш ботантана баргузор кард.

Ин њамоиш тањти унвони «Мењри 
модар» баргузор шуда,  директори 
муассиса Њайдар Њайдарзода дар 
ситоиши Зан-Модар сухан гуфт. 
Гуфта шуд, ки  Зан-Модар офарандаи 
њаёт, тарбиятгари наслњо, њидоятгари 
наврасону љавонон ба роњи нек ва 
омили пойдории оила мебошад.

 Роњбарони мањфилњо ва толибилмон 
дар васфи модар ва муњаббату 
самимияти ў суханронї кардаву шеърњо 
хонданд.

Хадамоти матбуоти
Раёсати маорифи вилояти Хатлон

Дар Донишгоњи давла-
тии њуќуќ, бизнес ва сиёсати 
Тољикистон Рўзи дарњои кушод 
баргузор гардид. 

2000 хатмкунанда њамроњ бо 
устодони худ аз мактабњои шањру 
ноњияњои вилоят бо маќсади 
шиносої бо вазъи таълиму тар-

бия, шароити тањсил, имконо-
ту, ихтисосњо ва факултетњои 
донишгоњ дар Рўзи дарњои ку-
шод иштироки фаъолона наму-
данд. 

Хатмкунандагон аз дасто-
вардњои устодону донишљўёни 
донишгоњ ва дарсњои намунавии 
устодон дидан карда, бо шарои-
ту имконоти Маркази тањсилоти 
раќамии донишгоњ ошно шу-
данд.

Хатмкунандагони ноњияњои 
дурдасти вилоят ва шањри Ду-
шанбеву ноњияњои вилояти 
Хатлон тариќи онлайн дар ин 
чорабинї иштирок намуданд.

Ба Рўзи дарњои кушоди Донишкадаи иќтисод 
ва савдои ДДТТ аз муассисањои тањсилоти миё-
наи умумии вилояти Суѓд зиёда аз 1200 нафар хат-
мкунанда ва омўзгорони муассисањои таълимї 
омада, бо шароити тањсил, рафти машѓулиятњо, 
лабораторияњои таълимї, марказњои забономўзї, 
байналмилалї, соњибкорї, синфхонаи таълимии 
махсуси бонкї, веб-студияи сабти машѓулиятњои 
онлайнї, китобхона, синфхонањои компютерї ва 
имконоти тањсил дар хориљи кишвар тавассути 
барномањои байналмилалии амалкунанда аз на-
здик ошно шуданд. 

Инчунин, хатмкунандагон бевосита тариќи 
онлайн дар Маркази байналмилалї ва иртиботи 
мутаќобилаи љањонї бо донишљўёни донишкада, 
ки айни њол дар донишгоњњои бонуфузи Авру-
по тањсил доранд, дар тамос шуда, саволу љавоб 
анљом доданд.

Нуъмон РАЉАБЗОДА,
“Омўзгор”

Ориёиён ба чор унсур эътиќоду эътимоди бузург зоњир менамуданд

Пирўзї дар олимпиадањои љањонї
Дар муассисањои таълимии 

шањру дењоти Кўлоб  шарои-
ти мусоид барои таълиму тарбия ва 
донишандўзии толибилмон фароњам 
оварда шудааст. Дар суњбат бо мо ди-
ректори маркази рушди истеъдодњои 
назди шуъбаи маорифи Маќомоти 
иљроияи  њокимияти давлатии шањри 
Кўлоб И. Иззатуллоев иброз дошт, 
ки соли сипаригашта дар олимпиа-
даи фаннии вилоятии мактаббачагон 
118 нафар ѓолиби даври шањрї иш-
тирок намуда, 18 медали тилло, 23 
медали нуќра ва 77 медали биринљї 
ба даст оварданд. Дар олимпиадањои 
љумњуриявї хонандагони мо соњиби 
103 медал ва 15 Ифтихорнома  гарди-
данд, ки нисбат ба њамин давраи соли 
гузашта 57 љой зиёд мебошад. Бояд 

тазаккур дод, ки иштироки хонанда-
гони муассисањои таълимии шањру 
дењоти Кўлоб дар олимпиадањои 
байналмилалї назаррас мебошад. Аз 
љумла, онњо дар соли 2022 186 љойи 
ифтихорї ба даст оварданд, ки аз он 
18 медали тилло, 68 медали нуќра ва 
100 медали биринљї мебошанд.

Њамзамон, мудири шуъбаи маорифи 
шањри Кўлоб Давлатљон Ѓаффорзода 
афзуд, ки хонандагони литсейи №1 
Ш.Ализода, Акбари Зафар ва литсейи 
№2 Абубакри Њофиз дар даври нињоии 
олимпиадаи байналмилалї дар шањри 
Анталияи Туркия сазовори љойи якум 
ва соњиби диплом гардиданд.

Шариф АБДУЛЊАМИД,
 «Омўзгор»      

Ба ифтихори 111-солагии матбуоти тољик дар шањри Гулистон мулоќот доир карда шуд.

ТАЪЛИМУ ТАРБИЯ Дар гирди хони Наврўз хешу табору ёрон
Дуранд ё ки наздик, бояст љамъ оянд.   Лоиќ

Дар ин навишта сухан дар бораи духта-
рон ва заноне меравад, ки бо сабабњои 
гуногун (асосан иљтимої - оилавї) аз 
тањсил дур мондаанд.
 Аксаран онњо заноне њастанд, ки 
соњиби аз як то панљ фарзанд буда, 
оилавайрон шудаанд. Синну соли баъзеи 
онњо аз 40 гузашта бошад њам, имрўз 
дар дилашон шавќу завќи хондан ва 
соњиби касбу њунар шудан љўш мезанад. 

Таълиму тарбияи насли наврас 
танњо кори мактаб набуда, 
њамкории муназзами мактаб, 
оила, љомеа ва маќомотро 
низ дар бар мегирад. Но-
вобаста ба ин, њамарўза 
шикояти омўзгорон аз оила, 
шикояти оила аз мактаб ва 
шикояти ин ду нињод аз 
љомеа ба гўш мерасад. 

Касбомўзї - 
мароми њамагон

 ПЕШСАФ

 РОБИТАИ МАКТАБ ВА ОИЛА РОБИТАИ МАКТАБ ВА ОИЛА

 ТАЊСИЛОТИ ЃОИБОНА

Аммо надоштани маълумоти 
миёнаи умумї имкони дохил 

шуданро ба муассисањои касбї 
барояшон мањдуд кардааст. Чунин 
занон дорои маълумоти аз синфи 
4 то 8 њастанду бас. Дар рафти 
фаъолият дар маќомоти иљроия 
ва њам ба њайси роњбари якчанд 
муассисаи тањсилоти ибтидої 
ва миёнаи касбї бо чунин занон 
њамсуњбат гардидаам. Бо бовар 
метавон гуфт, ќариб њамаи онњо 
аз нахондан дар мактаб бенињоят 
пушаймонанд ва чунин њолат ѓайри 
хоњиши онњо ба амал омадааст. 

Аксаран онњо заноне њастанд, 
ки дар умри кўтоњи худ њам хиёнат, 
њам тањќиру маломати хонадони 
шавњарро дидаву шунида, бо як 
то панљ фарзанд, чун бори гарони 
зиёдатї, ба хонадони падар 
баргашта, дар ин љо низ рўзи хуш 
надидаанд.

Маълум аст, ки дар назди 
Вазорати маориф ва илм мактаби 
ѓоибона фаъолият менамояд. Аммо 
аз дењањои ноњияњои љумњурї, 
заноне, ки соњиби фарзандони 
ноболиѓанду иљора менишинанд 
ва њам зиндагиашонро базўр 
пеш мебаранд, чї тавр омада дар 
пойтахт тањсил менамоянд?

Дигар, касоне, ки фаќат дорои 
маълумоти синфи чор ё панљ 
њастанд, оё дар мактаби шабона 
имкони тањсил кардан доранд? 
Чун дар мактаби шабона фаќат 
ба синфи 8 ќабул карда мешаванд, 
яъне дохилшаванда бояд дорои 
маълумоти на камтар аз синфи 7 
бошад. Агар дар мактабњои шабона 
имкони аз синфи панљ ќабул кардан 
фароњам оварда шавад њам, оё он 
хоњишмандоне, ки синнашон аз 30 
гузаштааст, метавонанд дар чунин 
мактабњо тањсил намоянд? Фикр 
мекунам, албатта, не. Тасаввур 
намоед, хонанда бояд 4 сол барои 
гирифтани маълумоти асосї ва 
барои гирифтани маълумоти миёна 
чор соли дигар тањсил намояд, ки 
ин аз имкони дур аст. Пас, чї бояд 
кард?

Вобаста ба ин пешнињод 
менамоям, ки:

- дар њар шањру ноњия, дар назди 
муассисањои тањсилоти миёнаи 
касбї шароити хуби тањсил фароњам 
оварда шуда, тибќи иљозатномаи 
Агентии назорат дар соњаи 
маориф ва илми назди Президенти 
Љумњурии Тољикистон фаъолияти 
мактабњои шабона ба роњ монда 
шавад. 

Масалан, агар хонандаи 
мактаби шабона ё ѓоибона баъди 
хатм тањсилашро дар муассисаи 
тањсилоти миёнаи касбї давом 
доданї бошад, дар асоси шартнома, 
масалан дар коллељи мо, тањсил дар 

мактаби шабона - ѓоибона ройгон 
ба роњ монда мешавад;

- барои шањрвандоне, ки синну 
солашон аз сї болост ва маълумоти 
на болотар аз синфи панљ доранд, 
барномаи махсуси таълимї тањия 
намуда, комиссияи махсус бо 
иштироки намояндагони Вазорати 
маориф ва илми Љумњурии 
Тољикистон таъсис дода шуда, њар 
сол як бор дониши онњоро санљида, 
тибќи дониши азхуднамуда ва синну 
солашон ба курсњои на болотар аз 
якум дар муассисањои тањсилоти 
миёнаи касбї ё худ маълумоти 
миёнаи асосї (синфи - 9), ё худ 
маълумоти миёнаи умумї (синфи 
-11)-ро муайян намоянд. Барои 
онњое, ки дар санљиш муваффаќ 
нагардидаанд, тавсияњо барои 
тањсил дар синфњои мутобиќ ба 
дониши доштаашон дар мактабњои 
шабона - ѓоибона пешнињод карда 
шаванд. 

Бояд зикр кард, ки боре чунин 
таљриба дар љумњурї соли 2011 
амалї карда шуда буд. Он ваќт 
барои хонандагоне, ки бо дастури 
Президенти мамлакат аз мактабњои 
динии хориљи кишвар ба Ватан 
баргардонида шуда буданд, дар 
назди муассисањои тањсилоти 
миёнаи умумї ва ибтидоии касбї 
чунин комиссияњо таъсис дода шуда 
буданд ва барои љо ба љо намудани 
хонандагони баргашта шароити 
мусоид фароњам оварда шуда буд. 

Албатта, метавон гуфт, ки имрўз 
дар љумњурї барои гирифтани 
касбу њунар шароити зиёде фароњам 
оварда шудааст. Ќариб дар њамаи 
ноњияњои мамлакат дар марказњои 
шуѓли ањолї курсњои кўтоњмуддати 
касбомўзї, марказњои таълими 
калонсолон, шањодатномакунии 
малакаи касбї ва ѓайрањо 
мављуданд.  Аммо, агар кас хоњишу 
завќи зиёд барои гирифтани 
тањсилоти миёна ва олии касбї 
дошта бошад - чї? 

Фикр мекунам, ба хотири он 
ранљу азобе, ки баъзе занону 
духтарони мо дар зиндагии оилавї 
дидаанд, месазад бањри ба амал 
баровардани орзуи деринаи онњо 
њиссагузор бошем.

Бовар дорам, дар оянда аз чунин 
хоњишмандон мутахассисони хуби 
соњањои гуногун дар бозори кор 
омода карда хоњанд шуд.

 Муассисаи мо љињати коркард ва 
тањия намудани барномаи махсуси 
таълимї барои чунин хонандагон 
дар њамкорї бо Маркази таълимї 
- методии љумњуриявии Вазорати 
маориф ва илми Љумњурии 
Тољикикистон омода аст. 

Мањмадсаид БОЯКОВ,
омўзгори коллељи муњандисї-

омўзгории  шањри Бохтар

Агар кўдак дар љодаи 
тањсил муваффаќ шуд, 

њар кадом худро сањмдор 
ва агар кўдак муваффаќ 
нагашт, якдигарро гунањкор 
медонанд. 

Љињати рафъи ин гуна 
ноњамворињо дар кори таъ-
лиму тарбияи ояндасозони 
кишвар маъмурияти муас-
сисаи давлатии таълимии 
гимназияи №1 барои хонан-
дагони болаёќати шањри Ду-
шанбе иќдоми тозаеро амалї 
намуданд. Тибќи рўйхате, ки 
роњбари синф тањия мекунад, 
падару модарони хонандаго-
ни њамон синф бо навбат ба 
муассисаи таълимї омада, 
давоми рўз дар дарсњо ишти-
рок мекунанд. 

Хурсандиовар аст, ки 
падару модарон низ ин 
иќдомро хуб пазируфтанд ва 
њељ “навбатдор”-е дар кори 

худ таъхир намекунад ва ба 
як нафар дар якуним – ду 
моњ як бор навбат мерасад. 
Аз волидон касе зид нест, 
ки дар якуним – ду моњ як 
рўзи худро ба фарзандон 
бахшад.  Давоми як моњ 
аст, ки дар њамаи дарсњо як 
нафар аз волидайн иштирок 
менамояд ва аз њамзамон 
таассурот, назари худ, каму 
костињои раванди таълим ва 
пешнињодњоро дар дафтари 
“Иштирок ба дарс” ќайд 
мекунад. 

Натиљаи як моњ татбиќ 
намудани лоиња нишон дод, 
ки он њам барои омўзгор, 
њам барои хонанда, њам 
барои волидайн ва њам 
барои маъмурияти гимназия 
муфид аст: Омўзгорон ба 
дарс бештар омодагї дида, 
љињати љолибу рангин 
сохтани дарсњои худ талош 
меварзанд. Волидон зањмати 
онњоро дида, навбате 
ангеза мебахшанду навбати 
дигар мавридњои аз љониби 
оила бе назорат мондани 
кўдаконро дарк мекунанд. 
Хонандагон, ба назар 
мерасад, ки ба дарс бештар 
омода шуда, лавозимоти 
дарсиро ба мактаб меоранд 
ва муносибати љиддї 
менамоянд. Онњо дар њузури 
волидон даступо гум накарда, 

баръакс, кўшиш мекунанд, 
ки худро дуруст муаррифї 
намоянд. Волидон бевосита 
имконоти муассисаи таълимї 
ва неруи зењнии омўзгоронро 
арзёбї карда, масъулияти 
худро бештар дарк мекунанд. 
Њамзамон, дар сурати 
ќонеъ набудан аз донишњои 
фаннї ё усули дарсгузарии 
омўзгор, инро дар дафтари 
махсус зикр мекунанд, 
то маъмурияти муассиса 
чораандешї намояд. Аз 
љониби маъмурият назорати 
раванди таълиму тарбия боз 
њам осон гардид. Акнун ду 
шахси масъул – омўзгор ва 
волидайн мустаќиман робита 
дошта, њар гуна мушкилро 
ба ваќти дигар намегузоранд 
ва онро таъљилан бартараф 
месозанд. 

Ин лоињаи кор дар 
таљрибаи гимназия 
самарабахш будани худро 
нишон дод. Ба андешаи 
худи волидон ва омўзгорони 
гимназия, зарурат пеш 
омадааст, ки барои эљоди 
њамоњангии фаъолияти оила 
ва мактаб механизмњои 
ба ин монанд дар њамаи 
муассисањои таълимии 
кишвар љорї гарданд. 

Нурулло ЃАФУРИЁН, 
рўзноманигор

Иштироки волидон дар
дарс самар меорад

Ќадамњои умедбахш
Ѓоибназар Худоёров омўзгори 

љавони санъати тасвирї, наќшакашї 
ва технологияи МТМУ №21-и шањри 
Хуљанд мебошад. Хатмкардаи факултети 
санъати тасвирї ва технологияи ДДХ ба 
номи академик Бобољон Ѓафуров буда, 
њамзамон дар њамин факултет 
зинаи магистратураро 
низ бомуваффаќият хатм 
кардааст. Ба таълиму 
тарбияи шогирдон машѓул 
гардида, маќолањои илмияш 
дар маљаллањои вилоятї ва 
љумњуриявї ба чоп расидаанд. 

“Касби омўзгориро бе-
нињоят дўст медорам ва 
хушбахтона бо роњнамоињои 
устодони арљманд Ф. Файзиев, 
Г. Неъматов, Ш. Рустамова, Б. 
Содиќова нозукињои ин пешаи 
зањматталаб ва пурифтихорро 
омўхта, бо мењру муњаббат 
ба таълиму тарбияи насли 
наврас машѓулам”, - мегўяд 
Ѓоибназар Худоёров.

Омўзгори љавон роњбари 
синфи хонандагони синфи 8 
буда, бо волидайн робитаи 
мустањкамро ба роњ мондааст, 
пайваста маљлиси падару модаронро 
баргузор карда, мушкилоти мављударо 
дар њамкории судманд бо падару модарон 
њаллу фасл менамояд. Аз суњбати волидайн 
бармеояд, ки сатњи таълиму тарбия ва саводи 
хонандагони синф бењтар гардидааст ва 
албатта, ин пеш аз њама, ба наќши омўзгор 
ва хидматњои муаллими љавон Ѓ. Худоёров 
вобастагии ќавї дорад. 

Бо ибтикори Ѓоибназар Худоёров дањаи 
фаннии санъати тасвирї, наќшакашї 
ва технология бо баргузории озмунњои 

“Техникони наврас”, “Расми бењтарин” дар 
сатњи баланд баргузор гардид. Њамаи ѓолибон 
аз тарафи маъмурият бо ифтихорнома ва 
сипосномањо сарфароз гардонида шуданд. 

Дар озмуни “Расми бењтарин” хонандаи 
синфи 10 Марљона Узоќова сазовори љойи 

аввал гардид. Дар озмуни “Кайњон аз 
нигоњи ман” гурўњи толибилмони муассиса 
дар миќёси шањр бо роњбарии Ѓоибназар 
Худоёров ба гирифтани маќоми аввал 
мушарраф гаштанд. 

Бо вуљуди љавонї, Ѓ. Худоёров бо мењру 
дилбастагии ба худ хос ба пешаи омўзгорї 
машѓул гардида, бањри он талош менамояд, 
ки дастовардњои хешро дар таълиму тарбия 
афзунтар гардондад. 

Нуъмон РАЉАБЗОДА,
“Омўзгор” 

Дар Кўлоб гулњои садбарги пайвандї ва дигар гулу буттањои ороишї шинонида шуд.

МУЊИТИ ЗИСТБа бањори нав расидам, зи бањор шукр гўям,
Ба нигори нав расидам, зи нигор шукр гўям.  Лоиќ

Њангоми сафар гурўњи оли-
монро муовини раиси 

ноњия Рањматуллозода Дилбар 
истиќбол намуд. 

Ноњияи Фархор дар љануби 
Љумњурии Тољикистон 23-юми 
ноябри соли 1930 таъсис ёфта, 
маркази он шањраки Фархор 
мебошад.  Фархор дар соњили 
рўди Панљ љой дошта, дар марз 
бо Афѓонистон, дар шимол бо 
ноњияњои Данѓараву Восеъ, 
дар шарќ бо Мир Сайид Алии 
Њамадонї, дар ѓарб бо Вахшу 

Љалолиддини Румї, дар љануб бо 
Панљ њамсарњад аст. 

Фархор бахше аз вилояти 
таърихии Хуталон буда, номи 
он дар манобеи асрњои миёна 
“Форѓар” ё “Борѓар” омадааст, 
ки дар он замон сарзаминеро, ки 
миёни рўдњои Порѓари Ахшу 
љой дошт, меномиданд. Њаким 
Абулќосим Фирдавсї дар ки-
тоби худ “Шоњнома” аз вожаи 
“Форѓар” дар тасвири љангњои 
подшоњи Турон Афросиёб ёд 
кардааст.

Ёдгорињои таърихии ин мав-
зеъ зиёда аз 100 ададро таш-
кил дињанд њам, ходимони ил-
мии пажуњишгоњ аз мавзеъњои 
муќаддаси ин диёр, аз ёдгорињои 
таърихї, ки арзи њастї  доранд, 
аз љумла, Тамошотеппаи дењаи 

Лолазор, шањраки Теппаи Боѓ, 
Хумдони Кулолии Љамоати 
дењоти Ватан, шањраки Золи Зари 
Љамоати дењоти Дењќонариќ, 
дењаи Золи Зар,  шањраки Ко-
кул, Љамоати дењоти Ѓалаба, 
соњили дарёи  Панљ, Ќабристони 
ќадими Иттифоќ, Љамоати 
шањраки Фархор, дењаи Иттифоќ, 
Ќалъаи Пушќоќи Љамоати дењоти 
Дарќад, дењаи Шараф, Димнаи 

Ѓоибшањиди Љамоати дењоти 
Дарќад, дењаи Мењробод, теп-
паи Шоњи Ањтамљони  Љамоати 
дењоти Ѓайрат, Димнаи 
Шўртеппаи Љамоати дењоти Ва-
тани дењаи Лолазор, шањраки 
Чоргултеппаи  Љамоати дењоти 
Зафар, дењаи Чоргул,  Ма-
скани Макони Мори  
Љамоати дењоти 
Ѓалаба, кор-
в о н с а р о й и 
Оби Тоњир,  

корвонсаройи дењаи Навобод, 
Ќалъаи Хоља Муъмини Љамоати 
дењоти Гулшан, муљассамаи 
Исмоили Сомонї дар шањраки 
Фархор, теппаи «Дугоникњо» 
(ќаблан дугонањо), «Санги 
шикоф» («Санги сўрох» њам 
мегўянд) дар кўњи Ќаратов огањї 
пайдо намуданд.

Ходими илмии осорхонаи 
ноњияи Фархор Њабибуллоњ 
Ѓаффоров, ки шахси дониш-
манд мебошад, ходимони илмии 
пажуњишгоњро  роњбаладї на-
муд. 

Нињоят, њайати гурўњи ко-
рии пажуњишгоњ натиљаи хубе-
ро дар омода намудани инвен-
таризатсияњо, сабтњои овозї, 
видеої ва бардоштани зиёда аз 
390 адад расму нигора ба даст 
оварданд. 

Ш. АБДУЛЛОЕВ,
ходими калони илмии 

Маркази мероси фарњанги
ѓайримоддии тољикон

Гурўњи ходимони илмии 
Пажуњишгоњи илмї-тадќиќотии 
фарњанг ва иттилоот барои 
аз наздик дидан ва маври-
ди баррасї ќарор додани  
ёдгорињои таърихї ва ё табиї 
ба ноњияи Фархори вилояти 
Хатлон сафари хидматї анљом 
доданд. 

Мувофиќи маълумоти  академик В.М. 
Котяков,  пиряхњо метавонанд то 700 
соли дигар дарёњои оламро бо об таъ-
мин намояд. Майдони умумии пиряхњои 
љањон ба 16 млн км2 мерасад. Ба ибораи 
дигар,  пиряхњо 11 фоизи сатњи хушкиро 
ташкил медињанд.  

Пиряхњо - индикатори табиат

Љалолиддини Румї, дар љануб бо Лолазор, шањраки Теппаи Боѓ, Ѓоибшањиди Љамоати дењоти 

Сафар ба шањраки Золи Зар

Љумњурии Тољикистон яке аз 
марказњои бузурги яхбандии  

љањон ба њисоб меравад. Аз рўйи маъ-
лумоти пиряхшиносон дар ќаламрави  
љумњурї  8492 пирях мављуд буда,  май-
дони онњо ба 8,5 њазор км2  мерасад.

 Њаљми оби пиряхњо  475 км3 –ро 
ташкил медињад. Ќисми зиёди пиряхњо  
пиряхњои миёна ва хурд мебошанд. 
Пиряхњои калон 18-то буда, дар 
баландињои  3800 то 5200м пањн шуда-
анд. Аз љињати морфологї пиряхњоро 
ба чор навъ таќсим мекунанд: водигї, 
карагї, овезон ва нишебии кўњњо.

Ќаламрави Тољикистон ба се ноњияи 
яхбандї људо карда мешавад. Ноњияи 
якуми яхбандї ќаторкўњњои Академияи  
илмњо,  Пётри якум, Ванљ ва Дарвозро 
дар бар мегирад. 

Ба  ноњияи дуюми яхбандї 
ќаторкўњњои Паси Олой ва Зулумарт 
тааллуќ доранд.  

Ноњияи сеюми яхбандї минтаќаи За-
рафшонро (ќаторкўњњои Зарафшон, 
Туркистон ва Олой)-ро фаро мегирад.  
Пиряхњо дар њазаи дарёњои Ќаратоѓ, 
Панљ,  Кофарнињон, Сурхоб, Хингоб, 
Муќсу, Ванљ, Язгулом, Бартанг, Мурѓоб, 
Ѓунд,  Ќизилсу ва Зарафшон љойгир шу-
даанд. 

Аз љињати теъдоди пиряхњо њавзаи 
дарёи Ѓунд (1349)  дар љойи якум, да-
рёи Муќсу (1004) љойи  дуюм ва да-
рёи Мурѓоб (879) адад дар љойи 
сеюм ќарор дорад. 

Тањќиќотњои глятсиологї дар 
Тољикистон ба солњои 70-ум ва 80-уми 
асри 20 рост меоянд.

Омўзиши њаматарафаи пиряхњои 
Тољикистон мањз дар солњои 
соњибистиќлолї амалї гардид.

Бо ибтикори Асосгузори сулњу 
вањдати миллї - Пешвои миллат, Прези-
денти Љумњурии Тољикистон, муњтарам 
Эмомалї Рањмон дар Академияи миллии 
илмњои Тољикистон Муассисаи давлатии 
«Маркази омўзиши пиряхњо» (соли 2018) 
таъсис дода шуд. Кормандони ин мар-
каз экспедитсияњои илмї ташкил наму-
да, њолати пиряхњоро доимо мушоњида 
менамоянд. Онњо тавассути аксњои 
кайњонї ва насб кардани таљњизоти на-
вин дар пиряхњо вазъи онњоро тањќиќ 
мекунанд. 

Маълумоти палеогеографї гувоњї 
медињанд, ки дар ќаламрави Тољикистон 
марњалаи яхбандии ќадим (тибќи њисоби 
А.К. Трофимов)  ба ќайд гирифта шуда-
аст. Марњалаи якуми яхбандї Тупчак  ва 
марњалаи дуюм Лахш номгузорї шуда-
анд, ки онњо дар давраи чорумини поёнї 
ва миёна ба амал омадаанд.

Аз рўи њисобу китоби муњаќќиќон 
К.Ф. Станюкович ва В.М. Рейман, 
майдони яхбандии ќадими Тупчак ба 
29570 км2  ва Лахш ба 24860 км2 ме-
расидаст. Яъне, масоњати яхбандии 
ќадим аз имрўза 3 баробар бештар бу-
дааст.  Чї тавре ки муњаќќиќон ќайд 
мекунанд, пиряхњои он даврањо нињоят 
бузург будаанд. Масалан, дарозии пиря-
хи Федченко ва Зарафшони имрўза му-
таносибан 171 км ва 104 км-ро дар бар 

мегирифтааст. 

Майдони яхбандии имрўзаи 
Тољикистон осори ками яхбандии ќадим 
ба њисоб меравад. Дар тўли дањњо њазор 
сол масоњати яхњо кам гардидааст. Ба 
ин тањнишастњои пиряхї (моренањо)  
шањодат медињанд. 

Пиряхњо индикатори табиат буда, 
таѓйирёбии иќлимро муайян мекунанд. 
Таѓйирёбии иќлим ба тамоми унсурњои 
табиат таъсир мерасонад.  Аблятсияи 
(обшавии) пиряхњо гувоњи ин гуфтањост. 

Гарм шудани иќлим бештар дар 
ноњияњои ќутбї ва наздиќутбї эњсос ме-
шаванд. Аз љумла, деградатсияи яхњои 
Арктика идома дорад ва онњо бошиддат 
об мешаванд.

Тањќиќоти олимон ва коршиносон 
гувоњї медињанд, ки майдони яхњо дар 
кўњњои Алп, Тиёншон, Ќафќоз, Тибет, 
Њимолой ва ѓайрањо коњиш ёфтааст.  
Чунин њолат дар љумњурии мо низ  ба 
мушоњида  мерасад. Оид ба ин масъала 
Пешвои миллат, Президенти Љумњурии 
Тољикистон, муњтарам Эмомалї  Рањмон 
дар СММ иброз дошта буданд, ки дар 
садсолаи ахир дар кишвар беш аз 1000 
пиряхи хурд нобуд гардидааст. 

Пиряхи бузургтарини Тољикистон – 
Федченко аз солњои 70 – уми  асри  20 то 
њоло 1-1,5 км2 об шудааст. Пиряхи  Гар-
мо  аз  соли 1932 то 2005 то 7 км кўтоњ 
шудааст. Чунин њодисаи деглятсионї 
дар дигар пиряхњои кишвар ба назар ме-
расад. 

Дараљаи коњиш ёфтани пиряхњо воба-
ста ба баландии сарњади барфї иќлим ва 
мавќеи географиёї гуногун аст. 

Солњои ахир кам шудани майдони 

пиряхњо ва босуръат об шудани онњо 
оќибатњои вазнини иљтимої, иќтисодї 
дошта, норасоии оби ошомиданї, 
паст шудани мањсулоти кишоварзї, 
ављ гирифтани фаќр, доман пањн кар-
дани беморињои сирояткунанда ва 
ѓайрањо номгўйи нотамоми пайомадњои 
иљтимоию иќтисодї ва коњиш ёфтани бо-
суръати пиряхњо ба њисоб меравад. 

Оќибатњои экологии он низ ташви-
шовар аст,  аз љумла, ба амал омадани 
селњо ва обхезињои шиддатнок мисоли 
ин гуфтањост. Бояд гуфт, ки 80 фоизи 
дарёњои Тољикистон аз пиряхњо сар-
чашма мегиранд.  Кам шудани майдо-
ни пиряхњо метавонад ба сарчашмањои 
обии тамоми Осиёи Миёна таъсири 
манфї расонад. 

Дар натиљаи деградатсияи пиряхњои 
кишвар кўлњо ва релефи пиряхї ба амал 
омадаанд. Алалхусус, кўлњое, ки дар 
натиљаи кори геологии пиряхњо пайдо 
мешаванд,  барои мањалњои ањолинишин 
хатароваранд.  Яке аз масъалањои 
муњимми замони муосир, њифзи пиряхњо 
мањсуб мешавад. 

Бањри њифзи пиряхњо тадбирњои зерро 
роњандозї бояд кард:

1. Кам кардани партови газњои 
гулхонаї (парникї) ба атмосфера.

Оид ба ин масъала дањњо њамоиши 
илмї дар сатњи љањонї баргузор  гардида  
ва то њанўз натиљае надодааст.  Маълум 
аст, ки њиссаи Тољикистон дар партоби 
ин газњо ба њаво нињоят ночиз аст, аммо 
табиат сарњад надорад. Љараёнњои њаво 
ба масофаи њазорњо километр ин гуна 
газњоро бурда метавонанд. Бо вуљуди 
ин, дар Тољикистон иќтисодиёти сабз ва 
энергияи сабз роњандозї мегардад. 

2. Афзоиш додани майдони 
љангалзорњо дар њавзањои дарёњо.

3. Истифодаи оќилонаи обњои љорї.
4. Истифода аз иќтисодиёти сабз ва 

энергияи сабз.
5. Љорї намудани обдињии ќатрагї  

дар соњањои кишоварзї.
6. Баланд бардоштани фарњанги исти-

фодаи об.
7. Таъсис додани мамнуъгоњњои 

глятсиологї (пиряхї).
Пиряхњо сарвати бебањои табиат 

буда, ояндаи инсоният мањз ба њифзу 
истифодаи оќилонаи онњо вобастагї 
дорад.

Љумъахон БАРОТОВ, 
номзади илми география,

дотсенти кафедраи география ва 
сайёњии ДДК ба номи А. Рўдакї

Муќсу, Ванљ, Язгулом, Бартанг, Мурѓоб, 
Ѓунд,  Ќизилсу ва Зарафшон љойгир шу-
даанд. 

Аз љињати теъдоди пиряхњо њавзаи 
дарёи Ѓунд (1349)  дар љойи якум, да-
рёи Муќсу (1004) љойи  дуюм ва да-
рёи Мурѓоб (879) адад дар љойи 
сеюм ќарор дорад. 

таносибан 171 км ва 104 км-ро дар бар 
мегирифтааст. 

Солњои ахир кам шудани майдони 

соњили дарёи  Панљ, Ќабристони 
ќадими Иттифоќ, Љамоати 
шањраки Фархор, дењаи Иттифоќ, 
Ќалъаи Пушќоќи Љамоати дењоти 
Дарќад, дењаи Шараф, Димнаи 

Чоргултеппаи  Љамоати дењоти 
Зафар, дењаи Чоргул,  Ма-
скани Макони Мори  
Љамоати дењоти 
Ѓалаба, кор-
в о н с а р о й и 
Оби Тоњир,  

 БА ОЗМУНИ «ТОЉИКИСТОН - САРЗАМИНИ ПИРЯХЊО»

 ЁДГОРИЊОИ ТАЪРИХЇ 



«Омўзгор»
№ 11-12, 16 марти

соли 202318 АФКОР Хуршеди рухат ба оламафрўзї бод,
Њар рўзи туро нишоти наврўзї бод!  Хайём

Дар Боѓи фарњангию фароѓатии «Љавонон»-и шањри Истаравшан корњои сохтмонию навсозї идома доранд.

 МАКТАБШИНОСЇ

Бегонапарастї хоси 
миллати мо нест

Вобаста ба тањлилњое, ки њангоми аз курсњои такмили ихтисос 
гузаштани омўзгорони зинаи аввали тањсилот ва суњбатњои бевоси-
та бо омўзгорони синфњои ибтидої маълум гашт, дар муассисањои 
тањсилоти миёнаи умумї бисёр омўзгорони синфњои ибтидої 
таваљљуњи бештарро ба омўзиши ду фан медињанд. 

Ин ду фан аз нигоњи 
омўзгорони синфњои 

ибтидої дар раванди таълим 
«шоњи фанњо» ба њисоб раф-
та, онњо тамоми ќувва, дониш, 
малака ва мањорати худро ба-
рои таълими ин фанњо равона 
месозанд.  

«Шоњи фанњо» якчанд ху-
сусияти таќдирсоз доранд. 
Аввал ин ки онњо таќдири ди-
гар фанњои таълимиро њал ме-
кунанд. Дуюм, онњо таќдири 
худи омўзгорони синфњои 
ибтидої ва сеюм, таќдири му-
ассисаи таълимї ва маъмурия-

ти мактабро њал карда метаво-
нанд.   

Баъзан маъмурияти 
муассисањои таълимї њам 
нисбат ба оне ки омўзгорони 
синфњои поинї ба «шоњфанњо» 
бештар ањамият медињанд, 
чашм мепўшанд, зеро ба онњо 
низ дар назди санљишгарон 
натиља лозим аст. Обрўйи му-
ассисаи таълимї ва таќдири 
ояндаи маъмурияти он дар 
бисёр мавридњо ба натиљаи 
санљиши «шоњфанњо» 
вобастагї дорад.  

Фикр мекунем, шумо пай-
хас кардед, ки сухан дар бораи 
кадом фанњо меравад. Фанњое, 
ки мо онњоро ба «шоњи фанњо» 
номида, ин ќадар таърифу тав-
сиф кардем, «забони тољикї» 
ва «математика» дар синфњои 
ибтидої мебошанд. 

Моњияти таълими онњо ба-
рои зинаи ибтидоии тањсилот 
хеле муњим аст ва хеле хуб аст, 
ки дар наќшаи таълимї барои 
омўзиши ин фанњо сарбории 
хонандагон њафтае 4-5 соатро 
ташкил медињад. Аммо чанд 
масъалае њаст, ки мебояд сари 
онњо андеша ронем ва бигзор 
омўзгорон онњоро њамчун 
маслињати дўстона ќабул на-
моянд: 

1. Њамагон медонанд, 
ки дар њуљљатњои меъёрї-
њуќуќии соњаи маориф 
маќоми њамаи фанњо баробар 
аст ва дар љараёни таълим 

онњоро ба «якумдараља» ва 
«дуюмдараља» људо кардан ва 
ё ба баъзе фанњо бартарї до-
дан нодуруст аст. Омўзгороне, 
ки бо чунин тартиб кор меку-
нанд, дар маърифатнок шуда-
ни њаматарафаи хонандагон 
монеа эљод мекунанд. Агар 
омўзиши фанне зарурат на-
дошта бошад, Вазорати мао-
риф ва илм онро дар наќшаи 
талим љой намедињад. Инчу-
нин, набояд фаромўш кард, 
ки барои њар як фан гурўњи 
шахсон (муаллифон) зањмат 
кашида, стандарту барнома ва 

китоби дарсї тањия кардаанд, 
давлату њукумат маблаѓи зиёд 
сарф мекунад, аз љумла, барои 
маоши омўзгорон.  

2. Вобаста ба хусусиятњои 
синнусолї, педагогї ва 
психологї табиати хонандаи 
синфњои ибтидоиро асосан 
шўхию бозї, суол ва кунљковї 
ташкил медињад. Њамаи ра-
ванди таълимро дар синфњои 
ибтидої бо дарназардошти 
ин хусусиятњои онњо ба роњ 
мондан зарур аст. Омўзгори 
асил ба хотири хаста нашуда-
ни хонандагон дар давоми њар 
як дарс бояд на кам аз 5-6 бор 
фаъолияти таълимиро иваз 
кунад. Тасаввур кунед, дар-
си навбатї варзиш аст, мо ба 
хонандагон мегўем: «Бачањо, 
имрўз њаво сард аст (ё мо тўб 
надорем) ва мо ба майдони 
варзиши мактаб намеравем, 
ба љойи он мо фанни забони 
тољикї ё математика мегу-
зарем». Мувофиќи љадвали 
дарсї хонандагон ин фанњоро 
навакак хонда буданд ва аз 
хондану навиштан хаста шу-
даанд, онњо мехоњанд каме 
дар њавои тоза ба варзиш 
машѓул шаванд. Чунин раф-
тори омўзгор хонандагонро 
љисман ва руњан хаста меку-
над, ки ин, дар умум, боиси 
паст шудани сифати таълим 
мегардад. 

Тавре ки дар боло ќайд гар-
дид, барои омўзиши фанњои 

забони тољикї ва математика 
дар синфњои ибтидої њафтае 
4-5 соат муайян шудааст, оммо 
барои омўзиши фанњои дигар 
дар як њафта њамагї як ё ду 
соат. 

3. Амалї гардидани «Бист-
солаи омўзиш ва рушди 
фанњои табиатшиносї, даќиќ 
ва риёзї дар соњаи илму мао-
риф» барои солњои 2020-2040-
ро, ки Њукумати Љумњурии 
Тољикистон эълон карда-
аст, чї тавр таъмин кардан 
мумкин аст, агар мо фанни 
табиатшносї (олами атрофи 
мо) ё фанни санъат ва мењнатро 
ба хонандагон наомўзонем? 
Мањз њангоми омўзиши ин 
фанњо дар нињоди хонандагон 
донишу малакаи появї оид 
ба ашё ва њодисањои табиату 
љамъият пайдо мешавад. Дар 
вуљуди онњо малакањои тасвир 
кардан ё сохтани чизе пайдо 
мешавад, ки дар оянда аз ин 
хонанда муњандис ё ихтироъ-
гарро интизор шудан мумкин 
аст. 

4. Санљишгарони хеле зиё-
де, ки аз сохторњои гуногуни 
соњаи маориф (маъмурия-
ти худи муассисаи таълимї, 
шуъбањои маориф, раёсатњои 
маориф, зерсохторњои мао-
риф ва мутахассисони худи 
Вазорати маориф ва илм) ба 
муассисањои тањсилоти миё-
наи умумї меоянд ва дониши 
хонандагони синфњои ибти-
доиро месанљанд, дар баро-
бари фанњои забони тољикї 
ва математика бояд дигар 
фанњоро низ аз санљиш гуза-
ронанд. Ин боис мегардад, ки 
омўзгорон дар муассисањои 
тањсилоти миёнаи умумї 
ба њамаи фанњои таълимї 
ањамияти баробар дињанд. 

Бешубња, мушкилоти маз-
кур ба њамаи омўзгорони 
синфњои ибтидоии муас-
сисањои тањсилоти миёнаи 
умумии љумњурї тааллуќ на-
дорад. Дар минтаќањои гу-
ногуни љумњурї омўзгорони 
зиёде њастанд, ки таљрибаи 
хуби педагогї доранд, ба 
њамаи фанњои таълимї яксон 
муносибат мекунанд, љараёни 
дарсњои худро шавќовар ме-
гузаронанд ва ба фарзанди 
халќ содиќона хидмат ме-
кунанд. Месазад таљрибаи 
чунин омўзгорон мавриди 
омўзиш ќарор дода шуда, дар 
миќёси љумњурї пањн карда 
шавад. 

Набї ЌОДИРОВ, 
мутахассиси пешбари

шуъбаи омўзиши фанњои 
даќиќ ва табиатшиносии 

АТТ, омўзгори калони 
кафедраи табиї - риёзии 

ДЉТИБКСМ

«Шоњи фанњо»-и 
синфњои ибтидої

 ХУДШИНОСЇ
Масъалаи бегонапарастї дар 

суханронињои Асосгузори сулњу 
вањдати миллї - Пешвои миллат, 
Президенти Љумњурии Тољикистон, 
муњтарам Эмомалї Рањмон мав-
риди таваљљуњ ќарор гирифта, аз 
зуњуроти нангин дар љомеаи мута-
маддин ба шумор меравад. Тавре 
Роњбари давлат таъкид намуданд: 
«Сиёсатмадорону сиёсатшиносон, 
фарњангиён ва зиёиёни моро зарур 
аст, ки дар самти фањмондадињии 
моњияти равандњои муосир, мубо-
риза бо хурофоту иртиљоъпарастї 
ва таќлид ба расму оинњои бегона 
миёни љомеа корњои тарѓиботиро 
таќвият бахшида, рисолати сиёси-
ву иљтимої ва фарњангии худро дар 
назди халќу Ватан содиќона иљро 
намоянд».

Табиист, ки бегонапарастї ва 
таќлиди кўр-кўрона, аслан, хоси 

мардуми шарифи тољик нест, вале 
он дар љараёни љањонишавии 
фарњангї ба наслњои ояндасози мо 
асар мекунад. 

Баъзан одамонеро вохўрдан 
мумкин аст, ки дар либоспўшї, 
ришмонї ва њатто дар номгузорї 
ба фарњанги бегона такя наму-
да, аз њад мегузаронанд. Баъзе 
љавонмардон дар баробари занон 
худро ба дигар халќу миллатњо мо-
нанд карда, кулоњњои хориљї дар 
сар ва  ришу мўйи дароз мемонанд, 
ё ки шимњоро кўтоњ мекунанд. 
Аз чунин зоњирпарастї инсони 
солимаќл дар њайрат мемонад, ки 
тавассути ин масир љавонони мо 
то куљо хоњанд рафт? Зеро ин ама-
лу рафтори бевоситаи ифротгароён 
аст. 

Аз ин рў, хубтар мебуд,   либо-
серо ба бар намоянд, ки ба рўзгор, 
хулќу атвор ва фарњанги милла-
ти тољик мувофиќ бошад ва ё он 
симо, урфу одати аљдодї ва дигар 
хусусиятњои миллиро таљассум на-
мояд.

Онњое, ки бо мондани риши да-
розу парешон ва тамизношуда ба 
дигар миллатњо таќлид намуда, 
гумон мекунанд, ки «савоб меги-
ранд», таъкид мекунем, ки садњо 
роњи ба даст овардани савобу са-
мара вуљуд дорад, аз љумла, сари 
ятимеро сила кардан, бенавоеро 

дастгирї намудан, роњу пул, макта-
бу бунгоњи тиббї сохтан бењтарин 
василаи ризогии Худованд аст. 
Бино бар ин, иртиљоъпарастї на-
бояд ба фарњанги мо тањмил шавад, 
зеро мо миллате њастем, ки тамад-
дуни ѓании бостонї дорем ва хуро-
фотпарастиву таќлидкорї хоси мо 
нест. Дар ин мавзуъ чанд аср пеш  
Љалолиддини Балхї гуфта буд:

Халќро таќлидашон бар бод  дод,
Эй дусад лаънат бар ин таќлид 

бод! 

Пас, чаро мо бояд дар 
либоспўшиву номгузорї ба 
фарњанги бегона таќлид кунем, 
дар њоле, ки аз тарафи Вазорати 
фарњанги Љумњурии Тољикистон 
китоби мусавваре ба табъ расид, 
ки дар он намунаи либоси миллї 

барои занон тавсия гардидааст. 
Инчунин, бо ќарори мушова-
раи Вазорати маориф ва илми 
Љумњурии Тољикистон Дастурама-
ли «Либосњои тавсиявии хонан-
дагон» ба тасвиб расидааст. Яъне, 
либосњои тавсияшуда замонавї ва 
зебо буда, барои фаъолият созгор 
мебошанд. 

Набояд фаромўш кунем, 
ки мо дар асри 21-ум, замони 
дигаргунињои бузурги илмиву 
технологї умр ба сар бурда истода-
аем. Аз ин рў, зарур аст, ки барои 
соњиб гаштан ба дастовардњои ил-
миву муосир талош намуда, ба таъ-
лиму тарбияи фарзандон ањамияти 
љиддї дода, аз навоварињои илму 
технология ва фарњанги пешрафта 
истифода барем. Барои васеъ кар-
дани љањонбинии худ саъйю кўшиш 
карда, дар пайи таќлиди унсурњое, 
ки зењни мардумро ба асрњои ми-
ёна мекашонанд, талоши бењуда 
нанамоем. Ифтихор аз он кунем, 
ки имрўз Тољикистонро љомеаи 
љањонї чун кишвари озод эътироф 
кардааст, мо бояд мисли ангуштњои 
як даст, шохоби як рўд, гулњои як 
боѓ, фарзанди як модар амал на-
муда, дар бунёди давлати воќеии 
дунявї сањм гузорем.

Аслишо ЌУРБОНОВ,
корманди шуъбаи маорифи 

ноњияи Роштќалъа  

Комёбињо афзун мешаванд
 ПЕШРАФТ

Дар вохўрї бо намояндагони воситањои  ахбори омма раиси ноњияи 
Муъминобод Лутфия Шарифзода иброз дошт, ки дар соли тањсили 2022 
бањои умумии хонандагони ноњия 3,9 балро ташкил намуда, азхудкунии 
дарсњо ба 96 фоиз расид. Дар ин давра хонандагони муассисањои таълимии 
ноњия дар озмунњои фаннии вилоятї ширкат варзида, соњиби 69 медали 
тилло, нуќра ва биринљї  ва дар озмуни љумњуриявї соњиби 8 љойи ифтихорї 
ва 6 медалї тилло, нуќра ва биринљї гардиданд.

Бинои нави муассисаи тањсилоти умумии  №38 дар Љамоати дењоти 
Балхобии ноњияи Муъминобод дар њамкорї бо сафоратхонаи давла-
ти Япония ба истифода дода шуд. Шуъбаи маориф дар њамкорї бо 
соњибкорони мањаллї сохтмони њафт синфхонаи иловагиро дар назди 
чанде аз муассисањои таълимии ноњия ба анљом расонд. Инчунин, сохтмо-
ни бинои нави муассисаи таълимї дар дењаи Кўлчашма барои 240 љойи 
нишаст дар як баст, бинои нави таълимї дар назди муассисаи таълимии 
раќами 33 ва дар дењаи Чилдухтарон барои 350 љойи нишаст оѓоз гардид.

Дар соли гузашта аз шумораи 1390 хатмкунандаи синфи 11 барои 
дохил шудан ба муассисањои тањсилоти олии касбии кишвар 1134 нафар 
аз ќайди ММТ гузаштанд, ки   беш аз њаштод фоизи онњо ба муассисањои 
тањсилоти олии касбї дохил гардиданд. Имсол 108 нафар хонандаи 
муассисаи таълимии ноњия ба гирифтани стипендияњои Президентї, 
номї, стипендияи раиси вилояти Хатлон, раиси ноњия ва ба номи Соњиб 
Табаров сазовор гардиданд.

Шариф АБДУЛЊАМИД,
«Омўзгор»



«Омўзгор»
№ 11-12, 16 марти

соли 2023 19ШАРАФМАНДОНБоз гул доман ба дасти ошиќони худ нињод,
Ѓунча лаб бикшуду булбулро ба боѓ овоз дод.  Камоли Хуљандї

Маљмааи таърихиву фарњангии «Ќалъаи Хуљанд» бо нигоњ доштани асосу унсурњои таърихї таљдид карда мешавад.

 ОЛИМОНИ МО

 КОРРУПСИЯ - АМАЛИ НОМАТЛУБ

Дар љаласаи сарони 
њукуматњои Шурои ИДМ 

наќшаи чорабинињои Соли за-
бони русї дар фазои иттињод 
тасдиќ карда шуд. 

Дар айни замон муассисањои 
тањсилоти олї ба ташаккули 
тарбияи ахлоќии донишљўён му-
соидат карда, дар њалли мушки-
лоти мутахассисон сањми муай-
ян мегузоранд

Дар давоми 31 соли 
Истиќлоли давлатии Љумњурии 
Тољикистон устодони кафедраи 
кафедраи забони русии МДТ 
ДДТТ тањти роњбарии доктори  
илмњои педагогї, профессор, 
академики Академияи илмњои 
педагогї ва иљтимоии Феде-
ратсияи Россия Умарљон Юл-
дошев дар фаъолияти таълимї-
методї, илмї ва тарбиявї  ба 
дастовардњои намоён мушарраф 
гардиданд.

Мавсуф фаъолияти 
омўзгории худро баъди хатми 
факултети забону адабиёти руси 
Донишкадаи давлатии педаго-
гии шањри Мичурински вилоя-
ти Тамбови Федератсияи Рос-
сия (1980) оѓоз намуда, баъдан 
дар мактаб-интернати махсуси 
ноњияи Хуљанд (1980-1982) идо-
ма бахшидааст. 

Дар кафедраи забони русии 
Донишгоњи давлатии тиббии 
Тољикистон ба номи Абуалї 
ибни Сино ба њайси омўзгор-
ассистент ба кор шуруъ карда, 
хамзамон, дар аспирантураи 
ѓоибонаи кафедраи забони 
русии Донишгоњи давлатии 
Тољикистон ба номи В. И. Ле-
нин (њоло Донишгоњи миллии 
Тољикистон) тањсилашро идо-
ма медињад ва онро соли 1987 
хатм мекунад. Ў дар мавзуи 
«Омўзондани нутќи хаттии русї 
ба донишљўёни соњаи  тиб дар 

шароити дузабонї» (1989) ри-
солаи номзадиашро ба итмом 
мерасонаду онро дар Шурои 
илмии Пажуњишгоњи илмию 
тадќиќотии таълими забони 
русї дар мактабњои миллии 
Академияи илмњои педагогии 
СССР дифоъ менамояд. 

Профессор У. Юлдошев то 
кунун ба њайси мудири ка-
федраи забони русии МДТ 
ДДТТ ба номи Абуалї ибни 
Сино фаъолият дошта, њамеша 
аз пайи љустуљўњои нави илмї 
мебошад. Ў њамчун олими 
пуркор тадќиќоти илмиаш-
ро идома дода, дар Институ-
ти проблемањои маълумоти 
миллии Вазорати маорифи 
Федератсияи Россия  (2000) ри-
солаи доктории худро дар мав-
зуи «Дузабонии тољикї - русї 
њамчун шарти тайёрии касбии 
донишљўёни соњаи  тиб дар 
мактабњои олии Тољикистон» 
њимоя менамояд ва соли 2001 ба 
гирифтани унвони илмии про-
фессори кафедраи забони русии 
донишгоњи номбурда сазовор 
мешавад.

Зикр кардан бамаврид 
аст, ки Њукумати Љумњурии 
Тољикистон  ба масъалањои 
омўзиши забони русї диќќати 
махсус медињад. Аз ин сабаб,  
Ќарори Њукумати Љумњурии 
Тољикистон аз 30 – юми авгу-
сти соли 2019, № 438 дар бораи 
«Барномаи давлатии такмили 
таълим ва омўзиши забонњои 
русї ва англисї дар Љумњурии 
Тољикистон   барои давраи то 
соли 2030»  ба имзо расид.

Барои дар амал татбиќ наму-
дани ин асноди расмии давлатї 
аз тарафи устодони кафедраи 
забони русии донишгоњ корњои 
зиёде ба анљом расонида шу-
данд.

Натиљаи фаъолияти илмии 
ин олими пуркор бо теъдоди 
зиёда аз 460 номгуй,  аз љумла, 
1 монография, 4 китоб, 10 ки-
тоби дарсї, 7 дастури таъли-

мию методї,  зиёда аз 40 бар-
номаи таълимї ва 30 силлабус 
доир ба методикаи таълими 
забони русї барои мактабњои 
олии Тољикистон барои 
њамаи факултетњои тиббї, 273 
маќола, 65 тезиси маърузањои 
илмї дар конференсияњои ил-
мию мизњои мудаввар бар-
расишуда ва зиёда 50 маќола 
дар рўзномањои даврї оид ба 
тарбияи ахлоќию маънавии 
донишљўёни мактабњои олии 
Љумњурии Тољикистон рўйи 
чоп омадааст. 

Ќобили зикр аст, ки 35 сол 
боз дар дарсњои амалї аз фан-
ни забони русї донишљўёни 
Донишгоњи давлатии тиббии 
Тољикистон ба номи Абуалї 
ибни Сино аз рўи маводи тањия 
ва таълифнамудаи профессор 
У.Юлдошев таълим мегиранд. 

Бояд гуфт, ки самараи кори 
бисёрсолаи илмию педагогї 
ва тадќиќотии профессор 
У. Юлдошев монографияи 
доктории ў «Асосњои 
лингвометодии омўзондани 
забони русї дар тайёрии касбии 
донишљўён - табибон дар 
шароити дузабонии тољикї 
- русї» (Душанбе, 2000) ба 
шумор меравад. Монография 
ба донишљўёни тахассуси 
тиббї пешбинї гардидааст. 
Барои боз њам хубтар ба роњ 
мондани љараёни таълим 
У. Юлдошев якчанд китоби 
дарсї таълиф кардааст. Бо 
зањмати ў китоби дарсии 
«Инкишофи нутќи касбии 
русии донишљўён дар шароити 
дузабонии русї-тољикї» 
(2008), се китоби дарсї оид 
ба инкишофи нутќи шифоњї 
ва хаттии донишљўёни курси 
2-юми факултетњои тиббї, 
стоматологї ва фарматсевтї 
(2011) ва ду китоби дарсї барои 
донишљўёни курсњои1-2-и њамаи 
факултетњои ДДТТ ба номи 
Абуалї ибни Сино (2017) рўйи 
чоп омадаанд, ки дар љараёни 

таълим фаъолияти омўзгорон 
ва донишљўёнро муназзам 
месозанд. 

Фаъолияти олим ба њайси 
узви Шурои њимояи рисолањои  
номзадиву доктории соњаи 
илмњои педагогии ДДОТ ба 
номи С. Айнї ва Академи-
яи тањсилоти Тољикистон ва 
Донишгоњи миллии Тољикистон  
(2001-2022) хеле  пурсамар буд. 
Хусусан, дар солњои 2004-2015  
ў  њамчун котиби илмии Шурои 
рисолањои докторї ва номзадї 
фаъолият намуда, 27 рисолаи 
докторї ва номзадиро ба дифоъ 
пешнињод намуда, њамчун экс-
перт ба 38 рисолаи докторї ва 
номзадї хулосаи илмї навишт 
ва ба њайси муќарризи расмї 55 
рисолаи докторї ва номзадиро 
дар шуроњои њимоя муаррифї 
намуд.

Бояд гуфт, ки олим ва ме-
тодист У.Юлдошев дар омо-
да намудани мутахассисони 
варзидаи соњаи тиббу педа-
гогика сањми арзанда дорад. 
Тањти роњбарии ў 10 нафар 
унвонљў рисолањои номзадї 
дифоъ намуда, се нафари ди-
гар рисолањояшонро барои 
дифоъ пешнињод карданд ва 
чор нафар унвонљўи кафедраи 
забони русии донишгоњи маз-
кур корњои илмияшонро тањти 
роњбарии ў идома медињанд.

Бо супориши Вазорати 
маориф ва илми  Љумњурии 
Тољикистон мавсуф аз фанни 
забони русї барои синфњои 
8-9-и мактабњои тољикї ду 
стандарти таълимї (2013) 
тањия ва пешнињод карда, дар 
њамкорї бо профессорони фа-
култети филологияи руси ДМТ 
М.Наѓзибекова Г.Њољиматова 
ва Г.Мухаметов   «Барно-
маи таълимї аз фанни забони 
русї»-ро (барои донишљўёни 
донишгоњњои ѓайрифилологї 
(Душанбе,2018) низ тартиб до-
дааст. Инчунин, дар асоси бар-
номаи номбаршуда профессор 

У. Юлдошев бо муаллифони 
номбурда  китоби дарсии «За-
бони русї» барои донишљўёни 
донишгоњњои ѓайрифилологї 
(Душанбе,2018)  -ро аз чоп баро-
варданд.

Њоло омўзгор ва олим У. 
Юлдошев узви ду Шурои 
диссертатсионї оид ба њимояи 
рисолањои докторї ва номзадии 
назди ДДОТ ба номи С. Айнї ва 
Донишгоњи миллии Тољикистон 
ва аз 16 апрели 2010 ба њайси 
узви њаќиќии Академияи 
илмњои педагогї ва иљтимоии 
Федератсияи Россия фаъолият 
дорад. 

Хидматњои омўзгор ва олим 
У. Юлдошев бо медали «Хиз-
мати шоиста», инчунин, аз та-
рафи Вазорати маориф ва илми 
Љумњурии Тољикистон бо нишо-
ни «Аълочии маориф ва илми 
Тољикистон» ќадр карда шуда-
анд. 

Профессор Умарљон Юл-
дошев, пеш аз њама, бо 
зањматкашї, њалимї, хоксо-
рию дурандешї, бо љустуљўњои 
пурсамари илмї байни 
њамкорон ва шогирдон сазово-
ри  обрўю эњтиром  гардидаву 
65-умин  солгарди умри  пур-
баракати хешро истиќбол на-
муд. Ба ў рўзгори саодатбор, 
сињатмандии бардавом ва дар 
љодаи илму маориф комёбињои  
навинро  таманно дорем.

М. ЛУТФУЛЛОЕВ, 
И. КАРИМОВА, 
С. ИБОДЗОДА, 
С. ШЕРБОЕВ, 

С. НЕЪМАТОВ 

Фаъолияти ибратбахшТавре ки маълум аст, 18 декаб-
ри соли 2020 дар Шурои сарони 
давлатњои аъзои Иттињоди 
Давлатњои Мустаќил ќарор ќабул 
карда шуд, ки соли 2023 дар  
ИДМ Соли забони русї њамчун 
забони муоширати байни 
миллатњо эълон карда шавад. 

Омўзгор бояд аз њар љињат намуна ва 
соњиби донишу љањонбинии пешрафта 
бошад. Љомеа дар њама давру замонњо, 
новобаста ба шакли њуќуќї, гирифтори 
баъзе нољўрињо мегардад.

Наќши омўзгор бузург аст
Дар љумњурї бо вуљуди тадбирњои 

зиёди давлату њукумат, да-
стуру супоришњои мунтазами Пеш-
вои миллат ва тањияи асноди гуногу-
ни меъёриву њуќуќї, баъзе њолатњое 
рўй медињанд, ки барои мо хушоянд 
нестанд. Дар  муќаддимаи Ќонуни 
Љумњурии Тољикистон “Дар бораи 
Агентии назорати давлатии молиявї 
ва мубориза бо коррупсияи Љумњурии 
Тољикистон” омадааст,  ки ин нињод 
дар истифодаи самарабахши маблаѓњои 
давлатї ва молу милки давлатї ба-
рои таъмини амнияти иќтисодии 
давлат, бо роњи огоњсозї, пешгирї, 
ошкорсозї, рафъи њуќуќвайронкунињои 
коррупсионї, фошнамої, тањќиќ 
ва тафтишоти пешакии љиноятњои 
коррупсионї ва иќтисодии дорои ху-
сусияти коррупсионї ва љиноятњои 
ба андоз алоќаманд чун маќоми вако-
латдор назорати давлатии молиявї ба 
роњ мемонад. Барои амалї гардондани 

њадафњо дар ин самт Ќонуни Љумњурии 
Тољикистон “Дар бораи мубориза бар 
зидди коррупсия” амал мекунад. Ѓайр 
аз ин, Стратегияи давлатии муќовимат 
ба коррупсия дар Љумњурии Тољикистон 
барои давраи то соли 2030, Наќшаи 
чорабинињои амалисозии Стра-
тегияи давлатии муќовимат 
ба коррупсия дар Љумњурии 
Тољикистон барои давраи то 
соли 2030 барои марњалаи 
якум (солњои 2021-2025) низ 
ба тасвиб расиданд, ки њамагї 
барои пешгирї аз њолатњои 
коррупсионї, баланд бардош-
тани донишњои њуќуќии љомеа 
ва маќсаднок истифода бурда-
ни маблаѓњои давлатї равона 
карда шудаанд.

Мушоњидањо нишон 
медињанд, ки надоштани 
донишњои њуќуќї ва иќтисодї 
боиси сар задани бисёр 
иштибоњњо дар ин самт 
мегарданд. Аз ин рў, дар 

љараёни ташкили вохўрињо падару 
модарон иштирок намоянд, боз 
њам хубтар мешавад. Ин маънї дар 
курсњои такмили ихтисоси омўзгорон 
аз забони устодон пайваста таъкид 
мешавад. Аммо бењтар он аст, ки барои 

пешгирї аз ин амалњо аз кўдакистон 
ва мактаби миёна сар карда, то 
мактабњои ибтидої, миёна ва  олии 
касбї ба таълими чунин мавзуъњо 
тавассути фанњои марбута, инчунин, 
тадбирњои гуногуни маърифатї, 

вохўрї бо донишмандони 
соња ва мутахассисони кордон 
ањамияти бештар дињем. 

Президенти кишвар, 
муњтарам Эмомалї Рањмон 
борњо таъкид кардаанд, ки  
баланд гардидани обрў ва 
эътибори омўзгор ва макта-
бу маориф аз бисёр љињатњо 
ба худи устодону омўзгорон 
вобаста аст. Пас, моро мебо-
яд њар чї бештар донишњои 
њуќуќии худро такмил дињем 
ва дар њифзи эътибори худ, 
мактаб ва маорифи кишвар 
мавќеи сазовор дошта бошем.

Манучењр ЊАБИБЗОДА,
корманди ДЉТИБКСМ

соли 202320 ЭЪЛОН Сайри ин гулшан ѓанимат дон, ки фурсат беш нест,
Дар тилисми хандаи гул болу пар дорад бањор.  Бедил

Ба ифтихори маќоми љањонї дарёфтани гўштини миллї дар ДТЉТ ба номи С. Рњимов њамоиш баргузор гашт.

Донишкадаи тарбияи љисмонии Тољикистон

Меъёрњои имтињоноти мањорат  барои ќабули довталабони соли тањсили 2023-2024
дар факултаи омодагии дифои њарбї ва тарбияи љисмонї  (1030202)

Давидан ба масофаи 
3000 метр

Давидан ба масофаи  100 метр
Дар турник овезон шуда, дастњоро 

ќат ва рост кардан
Дар турник овезон шуда, бо дастњо кашида 

чаппагардон шудан 

Ваќт Бал Ваќт Бал Чанд маротиба Бал 
Чанд 

маротиба
Бал 

11.40,0 25 13,5 25 13 25 10 25

12.00,0 15 14,0 15 11 15 8 15

12.45,0 10 14,5 10 8 10 6 10

Меъёрњои имтињоноти мањорат  барои ќабули довталабони соли тањсили 2023-2024 дар факултаи
«Тарбияи љисмонї»   (1030201) (рўзона ва ѓоибона) 

Давидан ба масофаи 
3000 метр Давидан ба масофаи  100 метр Дар турник овезон шуда, дастњоро 

ќат ва рост кардан
Дар турник овезон шуда, бо дастњо кашида 

чаппагардон шудан 

Ваќт Бал Ваќт Бал Чанд маротиба Бал Чанд 
маротиба Бал 

11.40,0 25 13,5 25 13 25 10 25

12.00,0 15 14,0 15 11 15 8 15

12.45,0 10 14,5 10 8 10 6 10

Меъёрњои имтињоноти мањорат  барои ќабули довталабони соли тањсили 2023-2024 
дар факултаи «Фаъолияти варзиши омўзгорї» (1880201)

Давидан ба масофаи 
3000 метр Давидан ба масофаи  100 метр Дар турник овезон шуда, дастњоро 

ќат ва рост кардан 
Дар турник овезон шуда, бо дастњо кашида 

чаппагардон шудан 

Ваќт Бал Ваќт Бал Чанд маротиба Бал Чанд 
маротиба Бал 

11.40,0 25 13,5 25 13 25 10 25

12.00,0 15 14,0 15 11 15 8 15

12.45,0 10 14,5 10 8 10 6 10

Меъёрњои имтињоноти мањорат  барои ќабули довталабони соли тањсили 2023-2024 дар факултаи
«Фаъолияти варзиши саёњатї  (сайёњии кўњї)» (1890201)

Давидан ба масофаи 
3000 метр Давидан ба масофаи 100 метр Дар турник овезон шуда, дастњоро 

ќат ва рост кардан 
Дар турник овезон шуда, бо дастњо кашида 

чаппагардон шудан 

Ваќт Бал Ваќт Бал Чанд маротиба Бал Чанд 
маротиба Бал 

11.40,0 25 13,5 25 13 25 10 25

12.00,0 15 14,0 15 11 15 8 15

12.45,0 10 14,5 10 8 10 6 10

Меъёрњои имтињоноти мањорат  барои ќабули  (занњо) довталабони
соли тањсили 2022-2023

Давидан ба масофаи 
800 метр Давидан ба масофаи  100 метр Дастњоро ќат ва рост кардан Миёнро ба пеш хам ва рост кардан

Ваќт Бал Ваќт Бал Чанд 
маротиба Бал Чанд маротиба Бал 

2.50,0 25 15,0 25 20 25 Ќафаси синаро ба зонуњо расонида, 3 
сония худро доштан 25

3.00,0 20 15,7 20 15 20 Кафи дастњоро ба замин расонида, 3 
сония  худро доштан 20

3.10,0 15 16,0 15 10 15 Нўги панљањои дастро ба зону 
расонидан ва 3 сония худро доштан 15

Донишкада меъёрњои имтињоноти мањоратро
барои ќабули довталабони соли тањсили 2023-2024

ба Маркази миллии тестии назди
Президенти Љумњурии Тољикистон пешнињод менамояд.

соли 2023 21ЭЪЛОНАйёми рабеъу иди Наврўз омад,
Наврўз шуду ба халќ нав рўз омад. Туѓрал

Дар ДТЉТ ба номи С. Рњимов кафедраи гўштини миллї таъсис дода мешавад.

 ба номи Сайидмуъмин Рањимов

№ Рамз Номгўи ихтисос

Барои шањрвандони Љумњурии 
Тољикистон

Барои шањрвандони хориљи кишвар

Рўзона Ѓоибона Маълумоти дуюм Рўзона Ѓоибона
Маълумоти 

дуюм

1 1-030202
Тарбияи љисмонї, омодагии 

дифои њарбї
5900 - - - - -

2 1-030201 Тарбияи љисмонї 3640 3740 3740 6900 6900 6900

3 1-880201 Фаъолияти варзиши омўзгорї 3540 - - 6900 - -

4 1-89020101
Фаъолияти варзиши саёњатї 

(сайёњии кўњї)
3540 - - 6700 - -

5 1-230108-0105 Воќеанигори варзиш 3500 - - 6700 - -

Барои шањрвандони хориљи дур ба факултаи 
тарбияи љисмонї ва фаъолияти варзиши 

омўзгорї
- - - 7500 7500 -

Нархномаи хизматрасонии хобгоњ барои як моњ

1 Барои истиќомат дар хобгоњ (донишљўён) 63

2 Барои истиќомат дар хобгоњ (муаллимон) 80

3 Барои ќабули њуљљатњои довталабон 15

Нархи як кредити супоридани имтињонњои такрорї 
(триместр)

Тартиби њисоб; маблаѓи шартномаи солонаи ихтисоси дахлдор/ миќдори кредит барои ихтисоси 
дахлдор/ 8 нафар, ки теъдоди камтарин барои њайати гурўњњое, ки ба машѓулиятњои дарсии ин ё он 
фанни таълимї фаро гирифта мешаванд (триместр), пешбинї шудааст.

Нархномаи тањсили як нафар донишљў дар 
гурўњњои шартномавї барои соли тањсили

2023-2024 дар донишкада

соли 202322 МАЪРИФАТ Бар диёри ман бањори љомасабз
Боз чун пайки љавонї мерасад.  Ѓоиб Сафарзода

 Дар минтаќањои махсусан хатарноки шањри Турсунзода барои пешгирии сел њашар доир шуд.

 ЊИКМАТИ РЎЗГОР

 ЉОИЗА МУБОРАК!

 МЕЊРНОМА

 ФАЪОЛИЯТ

Суњбате пурфайз дар Кўњдоман

Пир њаст, тадбир њаст

Хабарнигори «Омўзгор» дар ќатори ѓолибон

Дар муддати хеле 
кўтоњ муаллима дар 

байни кормандону волидон 
эњтиром пайдо карданд ва 
ба тозакорињо дар кори 
таълиму тарбия шуруъ 
намуданд. 

Бо роњбарии сарва-
ри нави мактаб бисёр 
камбудњоро бартараф кар-
дем. Пеш аз њама, сифа-
ти машѓулиятњо бењтар ва 
робита бо волидон пурса-
мартар гашт. Мо хуб дарк 
кардем, ки роњбарамон  бо-
нуи боназокат ва кордону 
ѓамхоранд, бањри бењбуди  
кор сахтгирї мекунанд, 
соњаи маорифро хуб медо-
нанд.

…Он рўз мо фориѓ аз 
дарсњо њама чун њамеша 
сарљамъона дар сањни мак-

таб машѓули корњои марбут 
ба тозагї ва тартибот бу-
дем.  Сарварамон О.Гиёева 
низ бо мо даст ба кор бу-
данд. Ин дам зани хушќадду 
ќомат ва кушодачењрае 
вориди сањни мактаб шуд 
ва мо - омўзгоронро бо 
роњбарамон машѓули кор 
дида, ба назарамон, бештар 
болидахотир гашт. Аз муар-
рифии сарвари мактабамон 
дарёфтем, ки  ин бонуи озо-
да мудири шуъбаи  маори-
фи  ноњияамон - Исмоили 
Сомонї Њусния Кўчарзода 
будаанд. 

Хуб дарк кардем, 
ки муаллимаи азиз Њ. 
Кўчарзода бонуи хеле 
соњибмаърифатанд. Дар 
суњбати озод бо мо ончунон 
суханронї мекарданд, ки 

шунаванда мафтун мешуд. 
Дарси хираду маърифат 
ва њунари омўзгорї буд 
суњбати эшон. 

Ман аз ин суњбат як бори 
дигар бовар њосил кардам, 
ки «Суњбати љонпарвар 
аст суњбати омўзгор». Мо 
– омўзгорон ќаноатманд аз 
онем, ки солњои ахир дар 
соњаи маориф таѓйироти 
сифатї бисёр ба вуќуъ ме-
пайвандад. Аз љумла, му-
тахассисоне ба роњбарї 
пазируфта мешаванд, ки 
воќеан  соњибхираду кор-
дону маърифатпарваранд 
ва бањри таълиму тарбияи 
насли наврас љидду љањди 
фаровон доранд. Бонувони 
муваффаќи соњаи маориф, 
чун Њ. Кўчарзода ва О. Ги-
ёева обрўю эътибори зано-
ни тољикро боз њам афзун 
мекунанд. Сафашон бештар 
бод!

Мастура БОБИЕВА,
омўзгори мактаби №61,
ноњияи Исмоили Сомонї

Дар роњ монда шуд ва ба бо-
лои санге нишаст, ѓарќи ѓаму 

андуњ ба андеша фурў рафта, рафъи 
хастагї мекард, ки падараш хандид. 
Писар бо тааљљуб сабаби хандаи 
ќиблагоњашро пурсид.  Падар мегўяд, 
ки ў њам дар ваќташ њангоми пада-
рашро ба роњи аљал гусел кардан дар 
њамин љо каме нишаста, мондагиаш-
ро бартараф намуда буд. Писар баъд 
аз шунидани ин сухан аз роњаш бар-
мегардаду падарро дар хона аз назари 
мардум пинњонї парасторї  мекунад. 
Писарро ба сафи артиш даъват наму-
да, ба љанг мебаранд. Ў падарашро 
ба сандуќе андохта, њамроњаш ги-
рифта меравад. Њангоми љањонгирї 
лашкари Искандар ба як биёбони 
бењаддуканор мерасад. Захираи обаш 
кам монда буду аз охири биёбон хаба-
ре набуд. Искандар илољи воќеаро на-
ёфта, дар шигифт мемонад. Писар ба 
назди сандуќ омада, воќеаро ба пада-
раш наќл мекунад. Падараш мегўяд, 
ки як молро кушта, пўст канда, пора 
намуда, ба майдон партоянд, карга-
су занбўру  магас ва дигар њашарот 
ва парандањои даранда омада, аз он 
истеъмол менамоянду баъди сер шу-
данашон ба сўи манзили об роњ меги-
ранд, бояд лашкариён аз ќафои онњо 
раванд, љойи обро меёбанд. Писар ба 
Искандар наќли падарашро мегўяд, 
њамин тавр мекунанду обро меё-
банд ва лашкари Искандар аз вартаи 
њалокат наљот меёбад. 

Искандар ба мамлакати торики-
стон њуљум карданї мешаваду аз он 
тараф «дар торикї роњи бозгаштро 
ёфта метавониста бошам?» - гуфта 
андеша мекунад. Писар ин андешаи 
Искандарро ба падараш мерасонад. 
Падараш мегўяд, ки аз байталњо 
куррањояшонро гирифта, ба ѓори 
торик дароянд, баъди ба анљом ра-
сидани љанг байталњоро ба њоли ху-
дашон рањо кунанд, байталњо роњро 
ёфта бармегарданд. Искандар аз 
рўи гуфтаи ин љавон амал мекунаду 
сињату саломат мамлакати зулматро 
ѓасб намуда бармегардад. Искандар 
дар њайрат мемонад, ки бо ин њама 
љавонию таљрибаи кофии њаёт на-
доштанаш,  ин љавон чї гуна њалли 
муаммоњоро дарёфт? Љавонро ба на-
здаш даъват карда, сирри чї тавр ёф-
тани њалли мушкилотро мепурсад.

Љавон, ки ин тавр сурат гирифтани 
воќеаро интизор набуд, аз ин суоли 
шоњ ба воњима афтода, рангу рўяш 
сурх шуда, ба замин нигариста, су-
кут кард. Баъди бо исрор пурсидани 
Искандари Маќдунї ў асли воќеаро 

наќл менамояд. Искандар аз њамон 
рўз эътиборан ќонуни амалкунанда-
ро беэътибор намуда, баръакс, иззату 
эњтироми куњансолонро роњандозї 
намуд.

Шоир ин маъниро ба хубї ба риш-
таи назм кашидааст:

Бе пир марав, ки дар бимонї,
Њарчанд Сикандари замонї.

Дар яке аз суханронињояшон 
Сарвари давлат ќайд намуданд, ки 
омўзгори донишманд, пурмањсул, 
навовару эљодкор 80 - сола бошад 
њам, дар таълимгоњњо ба кор љалб 
карда шавад, њар чизи дигар агар 
сарф шавад, кам мешавад, аммо илму 
дониш њар чї ќадар сарф шавад, 
њамон ќадар сањењу комил мегардад. 
Вобаста ба ин, раиси шањри Душан-
бе, муњтарам Рустами Эмомалї ва 
сардори Сарраёсати маорифи шањри 
Душанбе Бањром Исмоилзода ба 
омўзгорони соњибтаљрибаву пиро-
ни кор таваљљуњи хоса доранд. Соли 
тањсили гузашта ба муносибати 
Рўзи  омўзгор њамоиши омўзгорони 
куњансолро ташкил намуда, ба як-
чанд муассисаи таълимї бурда, бо 
кору фаъолияти онњо шинос наму-
данд ва дар охир бо туњфањо хотири 
эшонро болида гардонданд. 

Дар муассисаи таълимии дав-
латии литсейи №2 барои хонанда-
гони болаёќати шањри Душанбе 
чанд нафар омўзгори варзидаву 
соњибтаљриба, пирони барнодил 
фаъолият менамоянд. Онњо мудом 
ба омўзгорон дасти мадад дароз 
менамоянду дар пешрафти кориа-
шон рањнамої мекунанд. Роњбари 
таълимгоњ Љамолиддин Сирољзода 
њамеша ба омўзгорони ботаљрибаи 
њаётдида муомилаи нек менамоя-
ду ба омўзгорони љавон маслињат 
медињад, ки аз  таљрибаи кори онњо 
бањрабардор бошанд. Пир њаст, 
тадбир њаст, баракати кор њаст. 
Натиљаи кори неку ройи нек аст, ки 
њар сол шогирдони литсей дар озму-
ну олимпиадањои ноњиявию шањрї, 
љумњуриявї ва байналмилалї фа-
ъолона ширкат варзида, дар байни 
таълимгоњњои шањри Душанбе ва 
љумњурї дар сафи пеш  ќарор ме-
гиранд. Хонандаи синфи 8 «Б» Ма-
дина Каримзода ва хатмкунандаи 
синфи 11 «в» Шабнам Наимзода дар 
озмуни љумњуриявии «Фурўѓи субњи 
доної китоб аст» иштирок намуда, 
сазовори љойњои дуюм ва мукофоти 
пулї гаштанд. Њамаи ин натиљаи си-
ёсати хирадмандонаи  Пешвои мил-
лат, муњтарам Эмомалї Рањмон дар 
соњаи мактабу маориф мебошад. 

Муњаммадрањим  ТОШПЎЛОДОВ, 
омўзгори литсейи №2 барои хонан-

дагони болаёќати
дар шањри Душанбе

Ривоят мекунанд, ки дар замони 
њукмронии Искандари Маќдунї ва ќабл 
аз он синну соли мард аз панљоњ, ки  
гузашт, фарзандаш ўро  ба он кўњ 
бурда мепартофт. Мардеро низ баъд аз 
панљоњ гузаштан, тибќи ќонуни амалку-
нанда писараш гирёну нолон гирифта, 
љониби кўњ рањсипор гашт. 

Мегўянд, ки њар љо зани бомаърифат роњбар аст, он љо тозагию 
зебої ва адолат њукмфармост. Њар кореро оѓозеву идомаи некаш 
њусн мебахшад. Дар оѓози  соли равон ба таълимгоњи мо зани 
њалиму бомаърифат Оростамо Гиёева ба њайси директор ба кор 
омаданд.

Омўзгори нахустин

Модарон сарчашмаи зиндагии ањли 
башар ба шумор рафта, бе вуљуди 

онњо њаёт нуру сафою баќо надорад. 
Бо суруди «Алла»-аш аввалин сабаќи 

зиндагиро модар ба мо омўзонда, руњу 
равонамонро тарбият менамояд. Бењтарин 
њидоят дасти дуои модар аст. Пайѓамбари 

ислом, њазрати Муњаммад (с) 
бињиштро зери ќадами мубораки 
модар гуфта, мењру муњаббати беохири 
модарро ба фарзанд бо мењрубонии 
Худованд баробар донистааст. Инсон 
дар лањзањои гарони зиндагї аз модар 
таќозои имдод мекунад ва бовар бар 
он дорад, ки ў роњи дурустро нишон 
медињад. Њаким Фирдавсии Тусї 
мефармояд:

Ба гетї њама панди модар ниюш,
Ба бад тез маштобу бар бад  макўш!
Шабу рўз чун љон гиромиш дор,
Ки чун љон бипарвардат андар канор.

Њамеша бояд ба ќадри зањматњои 
модар бирасем, зеро ў аз бањри 
фарзанд пайваста дар зиндагї талош 
мекунад. 

Њар ќадар ки хидмати модарро ба љо 
орем, ба якшаба бедорхобии ў баробар шуда 
наметавонад.

Бењтарин давраи њаёти мо айёми кўдакї 
дар оѓўши мењрбори модар аст, чун ба воя 
мерасем, зиндагї бо тамоми пањлуњояш дар 
баробари мо ќарор мегирад. 

Воќеан, омўзгори нахустини њар фард 
модар мебошад:

Дар дафтари муаллиму омўзгор нест
Он тарбият, ки зодаи домони модар аст.

Њељ каси дигар дар њаёт ба љои модар 
буда наметавонад, яъне, ўро иваз карда 
наметавонад. Устод Лоиќ Шералї дар ин 

бора мегўяд: 

Ѓамхору ѓамшарикон аз мўи сар зиёданд,          
Аммо ба рўзи сахтї холист љои модар.

Маќому мартабаи Зан-Модар дар њама 
љомеањои мутамаддин баланд буду њаст. Дар 

замони мо бонувон, ба њайси тарбиятгари 
даврони соњибистиќлол, дар њамаи бахшњои 
љамъият аз роњбарї сар карда, то дигар 
вазифањо сарбаландона зањмат мекашанд. 
Модарони оќилу фарзона бењтарин 
инсонњоро тарбият кардаанд. Вобаста ба ин 
мавзуъ, Шоири халќии Тољикистон Рустами 
Вањњоб бамаврид таъкид менамояд: 

Занонро гар зи дониш зеваре њаст,
Умеди рўзгори бењтаре њаст.
Агарчи аз занон пайѓамбаре нест,
Њама пайѓамбаронро модаре њаст.

Фатњуллоњ САФАРЗОДА, 
омўзгори МТМУ №50, 

шањри Панљакент

Дар Маќомоти иљроияи 
њокимияти давлатии шањри 

Кўлоб Рўзи матбуоти тољик дар сатњи 
баланд баргузор шуд.

Соли гузашта бо ташаббуси раи-
си шањри Кўлоб мувофиќан ба чор 
номинатсия –  - чопи мавод дар мат-
буоти даврї, шунавонидан тариќи 
радио, инъикос тавассути шабакањои 
иљтимої, инъикос тавассути шабакањои 
телевизионї озмуни «Бењтарин муарри-
фикунандаи дастовардњои шањри Кўлоб» эълон карда шуда буд. Ин озмун 
ба ифтихори Рузи матбуоти тољик љамъбаст гардид. 

Шариф Абдулњамид, хабарнигори рўзномаи «Омўзгор» дар минтаќаи 
Кўлоб, аз рўйи номинатсияи «Чопи мавод дар матбуоти даврї» љойи 
3-юмро ишѓол намуд ва соњиби мукофотпулї дар њаљми 2500 сомонї шуд.

Љањонгиршоњ РУСТАМШОЊ,
рўзноманигор

соли 2023 23ТАЪРИХАкнун, ки кушод гул гиребон,
Дасти ману домани гулистон!  Хоќонї

Њамасола дар Тољикистон беш аз 1 миллион бех нињол мешинонанд. 

 ЊАФРИЁТ

 ЁДКАРД

Дар бисёр мањалњои 
кишварамон олоти 

гуногун ё бошишгоњњои 
одамони асри санг ва даврањои 
баъдиро бостоншиносон дарёфт 
намуданд. Мутаассифона, аз 
таърихи давлати Ќумод (Кумед) 
маълумотњо дар сарчашмањои 
таърихї хеле кам ба чашм 
мерасанд. Муаллифи китоби 
«Тољикон», академик Бобољон 
Ѓафуров, аз љумла, менависад, 
ки “Дар њайати давлати 
Мовароуннањр, дар болооби 
дарёи Вахш (Сурхоб) мулки 
Ќумод арзи вуљуд мекард”. (Ба 
харитаи сањифаи 404-и китоби 
“Тољикон” нигаред.)

 Дар сањифаи 345 – и китоби 
мазкур мехонем: “...дар байни 
дарёи Кофарнињон (дарёи Ромит) 
ва Вахш (Сурхоб) – Вашгирд 
(Файзобод) бо пойтахти худ 
Вашгирд, дар саргањи дарёњои 
Кофарнињон (дарёи Ромит) ва 
Вахш (Сурхоб) мулки Ќумод 
арзи вуљуд дошт”. 

Муаррихи шинохташуда, 
доктори илми таърих Нуъмон 
Неъматов дар китоби «Давлати 
Сомониён» менависад: «Дар 
њавзаи дарёи Вахш (Сурхоб) як 
ќатор давлату вилоятњо љойгир 
шуда буданд. Дар болооби дарёи 
Вахш давлати Ќумод воќеъ буд, 
ки њудуди ноњияњои водињои 
Ќаротегину Дарвоз ва ќисми 
шимолии вилояти Бадахшони 
кўњиро дар бар мегирифт”.

Сайёњи Чин Сюан Тсзян дар 
ёддоштњояш соли 645 чунин 
навиштааст: “Вилояти Ќумод 
(Кумед) дар маъбадњои хитойї бо 
номи Гўи – Ми сабт шудааст. Ин 
кишвар дар байни мулки Дарвоз, 
Ќаротегин ва Ванљ љойгир 
будааст. Ќабилањои кумедњо 
дар ин љо зиндагї ва умр ба сар 
мебурданд. Бо гузашти асрњо 
топоними Ќумод (Кумед) аз байн 
рафта, ба љойи он топоними 
Рашт, Жошт таќрибан дар 
асрњои 4-3 пеш аз мелод пайдо 
мешавад”. Дар сарчашмањои 
таърихї ин сарзамин бо номњои 
Ќумод (Кумед), Ѓурќанд, Рошт, 
Жошт, Рашт, Ѓарм, Ќаротегин ва 
Раштонзамин номбар мешавад.

Дар аввали асри ХIХ 
љуѓрофиёшиносон ва фарњанг-
шиносони рус топоними 
«Рашт»-ро аз арабї ба форсї 
гардониданд, ки маънои 

«доманакўњ, ѓарами теппа ва 
сангњо»-ро ифода мекунад.

 Дар луѓати забони пањлавї 
њам калимаи «Ѓарм» ба маънои 
«доманакўњ, ѓарами кўњу санг» 
зикр шудааст.

Бобољон Ѓафуров дар китоби 
«Тољикон» (ќисми 1. сањ 122) 
менависад, ки «љанговарон њанўз 
дар асри IV-и пеш аз милод аз 
шамшерњои оњанини дарозиашон 
1,2 метр, ханљарњо (бо забони 
њамонваќта картањо), табарњои 
яктеѓа ва дутеѓаи љангї (сагарис) 
истифода мебурданд, ин ќабил 
табарњои љангї дар њафриёти 
гўрхонањои ќадимаи Помир 
ёфт шуданд». Ба њамин монанд 
табарњо ва найзаву шамшерњои 
љангии асри IV-и пеш аз милодро 
бостошиносон дар мавзеи Лахши 
ноњияи Лахш (ноњияи Љиргатоли 
собиќ) соли 1988 аз гўр њамроњи 
љасади љанговаре ёфтанд. Дар 
гўр дигар ашёву анљоми рўзгори 
одамони ибтидої низ мављуд 
буданд.

Олимону кишваршиносон ва 
таърихнигорон бар он аќидаанд, 
ёдгорињои таърихие, ки аз ин 
сарзамин ба даст овардаанд, 
ба асри санг тааллуќ дошта, 
таърихи беш аз чорњазорсола ва 
аз он њам зиёдтар доранд.

Таърихнависи Юнони ќадим 
Ктесий дар бораи сернуфуз 
будани давлати Ќумод ва 
ганљинањои фаровони ин 
сарзамин маълумоти зиёд 
додааст.

Бо ташаббуси Академияи 
миллии илмњои Тољикистон, 
тањти роњбарии олими 
шинохташуда, доктори илмњои 
таърих Юсуфшоњ Ёќубшоњ, 
ки тайи чанд соли ахир дар ин 
сарзамин ба омўзиши таърихи 
давлати Ќумод машѓул аст, 
эъзомияи илмї - тадќиќотї ва 
омўзишї ташкил карда шуд.

 Бостоншиносони Академияи 
миллии илмњои Тољикистон 
дар наздикии шањраки Њоит 
ва дењањои Њисорак, Ясманд, 
Нўшор иќоматгоњњои одамони 
љомеаи ибтидої ва 60 адад 
олату асбоби гуногунро дарёфт 
намуданд. Олатњои дарёфтшуда, 
ба аќидаи бостоншиносон, 
таърихи беш аз чорњазорсола 
дошта, ба асрњои IV-III пеш аз 
милод рост меоянд.

Бостоншиносон соли 1946 
дар наздикии дењаи Њисораки 
Љамоати дењоти Њоит њайкалчаи 
тиллоии Аноњиторо ёфтанд, ки ба 
асрњои II-I пеш аз милоди замони 
давлатдории Кўшониён рост 
меояд. Ин ёдгории ќиматноки 
таърихї дар осорхонаи шањри 

Санкт-Петербурги Федератсияи 
Россия мањфуз аст. 

Дар дењаи Оќсойи ноњияи 
Лахш гўрхонањое ёфт шуданд, ки 
ба асрњои IV-III пеш аз милоди 
давраи сакоињои давлати Ќумод 
рост меоянд.

Шарќшиноси рус В.Григорев 

дар китобаш «Таърихи халќњои 
Шарќ» (сањифаи 143) навиштааст: 
«Сакњо дар доманаи кўњњои 
Ќаротегин ва Олой зиндагї ва 
сукунат доштанд. Дар ваќти 
юриши Искандари Зулќарнайн 
ва њатто дусад сол пеш аз он сайњо 
ва сакоињо дар ин водї умр ба 
сар мебурданд». Дар ин гўрхона 
шамшери дудама, табар, сипар, 
гўшворањои нуќрагї, тангањо 
ва зарфњои гуногун ёфт шуданд, 
ки дар Осорхонаи љумњуриявї 
дар шањри Душанбе нигоњдорї 
мешаванд. 

Сокинони ин манзилгоњњо 
зарфњо ва асбобу анљоми 
рўзгорашонро дар коргоњи 
кулолї тайёр мекарданд. Кулолї 
дар њаёти одамон мавќеи муњим 
дошт. Аз лойи кулолї хишт, 
танўрњои хурду калон ва зарфњои 
гуногуни рўзгорро месохтанд, ки 
онњо аз тарзи њаёт ва зиндагии 
ќарнњои дур гувоњї медињанд.

Аз вайронањои Ќалъаи Рашт, 
Ќалъаи Сурх, Ќалъаи Лаби Об, 
Ќалъаи Њоит, Ќалъаи Њисорак, 
Ќалъаи Имлок (дар соњили 
чапи резишгоњи дарёи Хингоб), 
Ќалъаи Дарбанд, дар дењаи 
Сари Љар (дар шоњроњи Рашту 
Дарвоз, наздикии шањраки 
навбунёди Нуробод) сўзанњои аз 
устухон сохташуда, гўшворањо, 
муњр, тангањои нуќрагї, мисї, 
табарњои биринљї, найза ва 
асбобу анљоми рўзгор ёфт 
шудаанд, ки онњо ба асрњои 4 - 3 
пеш аз милод рост меоянд.

Соли 1957 дар байни дењањои 

Шавриќиём ва Мулло Кенљаи 
ноњияи Тољикобод њангоми 
шудгор кардани заминњо чанд 
ќабри одамони ќадимро дарёфт 
намуданд, ки дар дохили онњо 
устухонњо, шамшер, сипар, 
найза, табар, бозубанд ва дигар 
ашё мављуд буд. Бостоншиносон 

муайян карданд, ки ин ашё 
таърихи беш аз ду њазору 
панљсадсола доранд. Дар ин 
мавзеъ бо маќсади дарёфт 
намудани асбобу анљом ва ашёи 
рўзгори одамони замони ќадим 
кофтуковњои бостоншиносї ба 
маќсад мувофиќ аст. Ин мавзеъ 
њоло бо номи «Дашти Саќої» 
маълум аст.

 Узви вобастаи Академияи 
миллии илмњои Тољикистон, 
доктори илми таърих Юсуфшоњ 
Ёќубшоњ дар яке аз суњбатњо 
изњор дошт, ки “...Њангоми 
кофтуковњои бостоншиносї 
дар соњили рости дарёи Ёќсу 
(шохоби дарёи Сурхоб), дар 
дењаи Чоргулаки ноњияи Лахш 
табарчаи биринљї дарёфт шуд, 
ки таърихи беш аз чорњазорсола 
дорад, аз ин лињоз, кофтуковњои 
бостониро дар ин мавзеъ идома 
додан лозим аст. Дар зери 
ќалъањо, ќабрњо ва манзилгоњњои 
одамони ќадим асбобу анљом 
зиёд буда,  таърихи нињоят 
ќадима доранд. Дар деворњои 
ростфаромадаи ѓорњо ва дар 
аксњои рўи сангњо одамон дар 
даст найза ва милтиќ (камон) 
доранд, инчунин, акси сагњои 
шикорї низ тасвир карда 
шудаанд”. 

Сокини дењаи Фатњободи 
ноњияи Тољикобод Абоил 
Ањмадов ёдовар шуд, ки “соли 
1980 дар вазифаи директори 
муассисаи тањсилоти миёнаи 
умумии №2-и дењаи Фатњобод 
фаъолият менамудам, 

кишваршиноси маъруф 
Юсуфшоњ Ёќубшоњ мењмони 
мактабамон шуд. Мо, омўзгорон, 
аз беањаммиятї ва беандешагї 
муњри шоњони ќадимии ин 
диёрро, ки аз металли гаронбањо 
сохта шуда буду вазни хосаи 
зиёде дошт, аз осорхонаи 
муассисаи таълимї гирифта, 
ба дасти ў супоридем. Вай ин 
муњри ќиматнокро ба осорхонаи 
шањри Санкт-Петербург (шањри 
Ленинград) супорида будааст...”

 Дар ишорањои сайёњи Чин 
Сюан Тсзян омадааст, ки 
сокинони ин кишвар ба обёрї, 
кофтани каналњо, зироаткорї, 
парвариши асп, шутур, бузу 
гўсфанд, гов ва кулолию 
бинокорї машѓул буданд.

Дар ќаламрави ноњияи Лахш 
аз даврони Шуравї то имрўз 
панљ канал - “Пиёзї” ба дарозии 
16 километр, “Љиёнќирѓиз” ба 
дарозии 13 километр, “Чилонбї” 
ба дарозии 10 километр, 
“Сарталло” ба дарозии 10 
километр ва “Ѓулама” ба 
дарозии 36 километр аз љониби 
мутахассисон ва сокинони 
ноњия кофта, ба истифода дода 
шудаанд, ки њангоми кофтани 
ин каналњо дањњо кўзаву хурма 
ва асбобу анљоми рўзгори 
одамони ќадим ёфт шуданд, ки 
аксари онњо дар осорхонањои 
муассисањои таълимї ва дар 
манзилњои сокинони ноњия 
нигоњдорї карда мешаванд. 
Љамъоварии ин бозёфтњо ва 
ташкил намудани осорхона дар 
маркази ноњияи Лахш ба маќсад 
хеле мувофиќ аст.

Аз тарзи  зиндагии одамони 
ќадими ноњияњои водии Рашт 
то замони имрўза маълумоти 
хеле кам боќї мондааст. Сабаб 
дар он аст, ки дар натиљаи 
заминларзањои солњои 1911, 1941, 
1949 ва солњои баъд, ки ќувваи 
аз 7 то 9 балл доштанд, аксари 
ќалъањо, манорањо, мадрасаву 
масљид, бинову иншоот ва 
мазорњо вайрон шуда, ба хоктўда 
табдил ёфтаанд.

 Дарёфт ва аз нав барќарор 
намудани бинову иншоот ва 
ёдгорињои таърихии ин водї 
аввалан, кори хайрест ва баъдан, 
он бозёфтњо дар омўзиши 
таърихи халќи тољик ва тарбияи 
мењандўстии наслњои оянда аз 
ањаммият холї нестанд. 

  Сайфиддин ШАРИФЗОДА, 
 мутахассиси пешбари

шуъбаи   маорифи
ноњияи Шоњмансур, 

 Мирзовалї МИРЗОЊОМИДОВ, 
 омўзгори коллељи хусусии

 тиббии ноњияи Рўдакї 

Ќумод кишвари бостонист
Халќи тољик таърихи хеле 
ќадимї дорад. Вай дар давоми 
асрњо дар соњилњои дарёњои 
Сир, Зарафшон, дар водињои 
Фарѓона, Њисору Вахш, Кўлобу 
Бадахшон ва Раштонзамин 
бар зидди њуљуму тохтутозњои 
ѓоратгаронаи аљнабиён басо 
ќањрамонию љасорат нишон 
додааст.

Устоди равоншод, профессор Сафар 
Сулаймонї њамеша ситоиши бањор мекард, дўст 
медошт ин фасли пурнишотро. 

Худ бањорзода буд, мегуфт, ки чї ќадар хушбах-
тист рўи сабзањо, дар оѓўши гулу рустанињои муат-
тар таљлил намудани зодрўз. Устод дар Донишка-
даи давлатии фарњанг ва санъати Тољикистон ба 
номи М.Турсунзода, дар Пажуњишгоњи фарњанг 
ва иттилоот, дар ДДОТ ба номи С.Айнї ва дар 
Пажуњишгоњи рушди маориф дар вазифањои 
рањбарї кор карда, бањри рушди илмњои фило-
логия, педагогика, мардумшиносї, фарњангшиносї ва китобшиносї 
хидматњои пурарзишу мондагор кардааст. С.Сулаймонї муаллифи 
беш аз 20 китоб, 700 маќолаву рисола мебошад ва зери роњбарии ў 
зиёда аз 50 унвонљў рисолаи илмї њимоя кардаанд.

Номи некаш пояндаву равонаш њамеша шод бод!
Мунира МУХТОРОВА

Кормандони Пажуњишгоњи рушди маориф ба 
номи Абдурањмони Љомии Академияи тањсилоти 
Тољикистон аз вафоти олими маъруф ва муаррихи 
номвар, доктори илмњои педагогї ТАБАРАЛЇ 
ЗИЁЗОДА андуњгин буда, ба ањли оила ва хешу 
табори марњум сабри љамил хоњонанд.

Устодону омўзгорони муассисаи тањсилоти 
миёнаи умумии раќами 173-и ноњияи Рўдакї 
ба њамкори худ Иброњим Љўраев бинобар 
даргузашти ХОЊАРБУЗУРГАШ изњори 
њамдардї менамоянд.

Њамкорону дўстон аз даргузашти омўзгори 
забони русии мактаби раќами 52-и ноњияи 
Фархор АБДУЛЊАМИД КАМОЛОВ андуњгин 
буда, ба наздикону пайвандони марњум  њамдардї 
иброз медоранд.

ЭЪТИБОР НАДОРАД
Шањодатномаи гумшудаи Т-АТУ №0014529, ки 

онро соли 2014 муассисаи тањсилоти миёнаи уму-
мии №55-и ноњияи Шоњмансур ба Амонов Фари-
дун Муродович додааст, эътибор надорад.

Шањодатномаи гумшудаи Т-АТА №1372969, ки 
онро соли 2022 муассисаи тањсилоти миёнаи уму-
мии №107-и ноњияи Шоњмансур ба Мањмадалиева 
Муњаррамхон Наимљоновна додааст, эътибор на-
дорад.

Дипломи гумшудаи ШВ №679863, ки онро 
соли 1992 Донишкадаи давлатии Кўлоб тањти 
№359 ба Шеров Бахтиёр Рањмонович додааст, 
эътибор надорад.

Шањодатномаи гумшудаи Т-АТУ №0158281, ки 
онро соли 2015 муассисаи тањсилоти миёнаи уму-
мии №41-и, ноњияи Шоњмансур ба Пираков Саи-
данвар Сатторович додааст, эътибор надорад.



«Омўзгор»
№ 11-12, 16 марти

соли 202324 ЭЪЛОН Њайф аст, ки ин гули шукуфта
Аз дидаи мо шавад нуњуфта.  Њилолї

Китоби «Ас-саводу-л-аъзам»-и Абулќосим Њакими Самарќандї  аз чоп баромад.

Муассис: Вазорати маориф ва 
илми Љумњурии Тољикистон

Сармуњаррир 
Дилафрўз ЌУРБОНЗОДА

Њайати
тањририя:

Р. САИДЗОДА, Э. НАСРИДДИНЗОДА, Н. САИД, Љ. ЉЎРАЗОДА, З. АБДУЛЗОДА, Л. АБДУЛХОЛИЌЗОДА, 
Ш. ХАЙРЗОДА, Ф. РАЊИМЇ,  А. МУРОДЇ (љонишини сармуњаррир), С. МУРОДОВ (и.в. котиби масъул)

Суроѓа: 734025, ш.Душанбе, х. Айнї - 126, Телефонњо: ќабулгоњ – 225-81-55, љонишини сармуњаррир – 225-81-58, котибот – 225-81-57, муњосибот – 225-81-61

Њафтанома дар матбааи нашриёти комплексии «Шарќи озод»  ба табъ расид. | Индекси обуна – 68850 | Адади нашр: 40915   нусха | Муњаррирон:   Ш. Раљабзод ва Њ. Њомид | Тарроњ: С. Ниязов  

«Омўзгор» тањти раќами 271/РЗ-97, аз 27.09.2021 дар Вазорати фарњанги Љумњурии Тољикистон аз нав номнавис шуда, тањти раќами 0110005977 дар Кумитаи 
андози назди Њукумати Љумњурии Тољикистон ба ќайди давлатї гирифта шудааст. Нашрия ба хотири чандандешї маводе низ ба табъ мерасонад, ки идораи 
њафтанома метавонад бо муаллифон њамфикр набошад ва барои онњо масъулият ба уњда нагирад.       Навбатдорони шумора          А. МУРОДЇ, Њ. ЊОМИД

Навиштањо ва суратњои ба идораи њафтанома воридгашта  баргардонида намешаванд.  Идораи њафтанома  навиштањоро дар њаљми на бештар аз 4 сањифаи компютерии  андозаи 14 (фосилаи 1,5) – и  њарфи  Times New Roman Tj. ќабул менамояд.  

ОМЎЗГОР 
Почтаи электронї: n.omuzgor@maorif.tj
Сомонаи њафтанома: www.omuzgor-gazeta.tj

Сафобахши љањон омўзгор аст.

ДИЌЌАТ, ОЗМУН: ДИЌЌАТ, ОЗМУН:
Ватани мањбуби мо – Тољикистони 

соњибистиќлол яке аз кишварњои дорои 
табиати зебову дилрабо буда, мавзеъњои зиёди 
таърихию фарњангии он шуњрати љањонї да-
рёфтаву ќисмате аз ин мавзеъњо ба фењристи 
ёдгорињои њифзшавандаи ЮНЕСКО дохил шу-
даанд. Вобаста ба ин, дар љумњуриямон барои 
њифз, гиромидошт ва тарѓиби ин ёдгорињо ва 
њимояту муаррифии табиати бињиштосои диёр 
пайваста тадбирњои муассиру самарбахш анде-
шида мешаванд. Дар мењвари ин тадбирњо таш-
килу таќвиятбахшии сайёњии дохиливу хориљї 
дар мамлакат ќарор дорад. Асосгузори сулњу 
вањдати миллї – Пешвои миллат, Президен-
ти Љумњурии Тољикистон, муњтарам Эмомалї 
Рањмон ба рушди соњаи сайёњї таваљљуњи 
њамешагї доранд ва ин соњаро яке аз омилњои 
муњимми пешрафту шукуфоии љумњурї ва аф-
зудани маќому обрўи байналмилалии диёри 
арљмандамон медонанд. Сарвари кишвар бањри 
њар чи бештар рушд ёфтани соњаи сайёњї дар 
мамлакат пайваста тадбирљўї мекунанд ва 
пешнињодњои љолиб ироа менамоянд. Дар руш-
ди ин соња ва дар њифзу тарѓиби табиати зебои 
диёр ва мавзеъњои таърихию фарњангии он бояд 
њар як сокини љумњурї, њар як фарди ватандўст, 

махсусан, ањли таълиму тарбия њиссагузору кўшо 
бошад. Дар иртибот ба ин, Донишгоњи байнал-
милалии сайёњї ва соњибкории Тољикистон дар 
њамбастагї бо њафтаномаи «Омўзгор»-и Вазо-
рати маориф ва илми кишвар бо њадафи муарри-
фии густардаи ёдгорињои таърихию фарњангии 
диёр ва тасвиру ситоиши шоистаи манзарањои 
дилрабои табиати Ватани азизамон тањти ун-
вони умумии «Тољикистон диданист!» барои 
бењтарин лавња, маќола ва асарњои публитсистї 
озмун эълон мекунад. Дар нигоштањои муал-
лифон – довталабони озмун бояд ба хидматњои 
пурсамару ватандўстонаи Пешвои миллат бањри 
рушди сайёњї ва ободонии диёр, инъикоси му-
ассиру мењрпарваронаи табиати зебои кишвар, 
таъриху ањаммияту махсусиятњои мавзеъњо ва 
ёдгорињои таърихї ва моњияти рушди сайёњї 
таваљљуњи бештар зоњир карда шавад. Аз такрор 
ва умумигўї худдорї бояд кард. Ба нигоштањое, 
ки забони хушобурангу сањењ доранд ва андеша-
ву мулоњизаву пешнињоди љолибро дар бар ме-
гиранд, афзалият дода мешавад.

Озмун аз рўзи эълон шуданаш то охири моњи 
август идома ёфта, 27-уми сентябр - Рўзи бай-
налмилалии туризм љамъбаст мегардад.

МУКОФОТЊО БАРОИ ЃОЛИБОН:
Љои 1 – 4000 сомонї
Љои 2 – 2000 сомонї
Љои 3 – 1000 сомонї
Ба ѓолибон, њамчунин, ифтихорнома ва 

бастаи китобњо супорида мешавад.

Тољикистон диданист! Дарси муосир: мањорат, малака ва таљриба
Ба њамагон маълум аст, ки  

воситањои  таълиму тарбия 
гуногунанд, вале бо ин њама, дарс 
њамчун муњимтарин воситаи таъ-
лиму тарбия мавќеи  њамешагї, 
мењварї ва устувор дорад. Фаъолия-
ти  омўзгор, самараи љидду  љањдаш 
ва тозакорию навоварияш, пеш аз 
њама, ба дарси  ў иртибот дорад. 
Њар ќадар дарс рангину  љолибу му-
ассир ва бо истифода аз усулњои  на-
вину фаъоли таълиму тарбия љараён 
ёбад, њамон ќадар омўзгор комёб 
хоњад буд. 

Дар иртибот ба ин нуктањо 
Донишгоњи давлатии омўзгории  
Тољикистон ба номи  Садриддин 
Айнї дар њамкорї бо њафтаномаи 
«Омўзгор» барои бењтарин 
маќолањои  методї, илмї ва дастурї  
тањти унвони умумии «Дарси муо-
сир: мањорат, малака ва таљриба» 
озмун эълон мекунад. Маќолањо 

бояд љанбаи  тањлилию тавсиявї 
дошта, пайвандгари  илму амал бо-
шанд, мањорату малакаи  омўзгорро 
дар татбиќи  усулњои  нави  таъ-
лим бозгўї кунанд, моњияту барта-
рии методњои  навинро тавсиф ва 
таљрибаи  судманди  ањли  таълиму 
тарбияро инъикос намоянд. 

Ба маќолањое, ки  навоваронаву 
муљазанд ва забони  шевову љаззоб 
доранд, афзалият дода мешавад. 

Озмун аз рўзи  эълон шуданаш то 
охири моњи август идома меёбад ва 
дар арафаи Рўзи Истиќлоли  давла-
тии Љумњурии Тољикистон (9 сен-
тябр) љамъбаст мегардад.

МУКОФОТЊО БАРОИ ЃОЛИБОН:
Љои 1 – 2500 сомонї
Љои 2 – 1500 сомонї
Љои 3 – 1000 сомонї
Ба ѓолибон, њамчунин, ифтихорнома 

ва бастаи китобњо супорида мешавад.

ДИЌЌАТ, ОЗМУН:ДИЌЌАТ, ОЗМУН:

ТАЪКИД: Њаљми маќолањое, ки ба рўзнома фиристода мешаванд 
(n.omuzgor@maorif.tj), на бояд аз 3-4 сањифаи чопи компютерї 
(њарфи Times New Roman Tj. 14 – 1,5 интервалї) зиёд бошад, 
дар акси њол, ба озмун роњ намеёбанд. Пас аз љамъбасти озмун 
маќолањо дар шакли китоби алоњида интишор хоњанд шуд.

Вазорати маориф ва илми Љумњурии Тољикистон 
Њафтаномаи «Омўзгор» 

Тољикистон - сарзамини пиряхњо 
Омўзгор - машъалафрўзи љомеа

Соли 2022 барои Тољикистони соњибистиќлол, 
воќеан бобарору бафайз ва хотирмон буд. 
Асосгузори сулњу вањдати миллї – Пешвои 
миллат, Президенти Љумњурии Тољикистон, 
муњтарам Эмомалї Рањмон Паёми навбатии 
худро ба Маљлиси Олии мамлакат (23.12.2022) бо 
таъкиди њамин нуктаи фарањбахшу ифтихорафзо 
оѓоз бахшиданд. Дар воќеъ, њар як комёбию 
пешрафти кишвар барои мо, сокинони љумњурї, 
шаъну шараф аст. Дар ќатори омилњои дигар 
соли пурсамари гузашта ба шарофати ибтикороту 
ташаббусу пешнињодоти Пешвои миллат 
обрўю эътибори Тољикистони азиз дар арсаи 
байналмилалї боз њам боло рафт. Солњои охир 
якчанд ташаббуси Сарвари кишвари мо, ки пеш 
аз њама, љанбаи башардўстона доштанд, дар сатњи 
љањонї пазируфта шуданд, ки дар давлатдории 
тољикон рухдоди бесобиќа аст. 

14 декабри соли 2022 Маљмаи Умумии 
Созмони Милали Муттањид зимни Иљлосияи 
77-уми худ ќатъномаи «Соли 2025 – Соли 
байналмилалии њифзи пиряхњо»-ро, ки аз љониби 
Љумњурии Тољикистон пешбарї шуда буд, бо 
аксарияти овозњо ќабул кард. Ташаббуси 5-уми 
љањонии Президенти Љумњурии Тољикистон бо 
пуштибонии 153 кишвари узви СММ пазируфта 
шуд.

Њамчунин, Рўзи байналмилалии њифзи пиряхњо 
муайян гардида, Бунёди махсуси байналмилалии 
њифзи пиряхњо низ таъсис ёфт. 

Муассисаи давлатии илмии “Маркази омўзиши 
пиряхњои Академияи миллии илмњои Тољикистон” 
ин иќдоми љањонии Пешвои миллатро љонибдорї 

намуда, бањри баррасї, тавзењ ва татбиќи он 
пайваста кўшиш ба харљ медињад. Аз љумла, дар 
њамбастагї бо њафтаномаи «Омўзгор» барои 
бењтарин маќолањои илмию дастурї, публитсистї 
ва оммавию бадеї тањти унвони «Тољикистон - 
сарзамини пиряхњо» озмун эълон мекунад. 

Маќолањо бояд инъикосгару тавзењбахши 
мазмуну муњтаво ва ањдофи ташаббуси љањонии  
Президенти мамлакат бошанд, њифзи пиряхњо ва 
ањамияти онњоро шарњ дињанд, дар бораи пиряхњо 
маълумоти муфиду муфассалро дар бар гиранд, 
мулоњизоту пешнињодот ва тањлилу баррасињои 
шоистаи таваљљуњ дошта бошанд. 

Ба маќолањо ва пешнињодоте, ки муљазу 
тозакоронаанд ва забони сањењу шево доранд, 
бартарї дода мешавад.

Озмун аз рўзи эълон шуданаш то охири моњи 
ноябри соли 2023 идома ёфта,  рўзи 14 декабри 
соли равон (дар  рўзи ќабули Ќатъномаи Созмони 
Милали Муттањид дар бораи Соли байналмилалии 
њифзи пиряхњо) љамъбаст карда мешавад. Дар 
озмун  хоњишмандон, новобаста ба синну сол, љойи 
кору тањсил, дараљаи  илмї (ба истиснои олимону 
омўзгорони љуѓрофияи тамоми муассисањои 
таълимї, кормандони марказ) иштирок карда 
метавонанд).

МУКОФОТЊО БАРОИ ЃОЛИБОН:
Љойи 1 - 3000 сомонї
Љойи 2 - 2000 сомонї
Љойи 3 - 1000 сомонї 
Ба ѓолибон њамчунин, бастаи китобњо таќдим 

мешавад. Дањ нафар аз фаъолони озмун бо 
сипосномањои Муассисаи давлатии илмии 
“Маркази омўзиши пиряхњо”-и Академияи миллии 
илмњои Тољикистон ва Вазорати маориф ва илм 
сарфароз гардонида мешаванд. Маљмуи маќолањои 
љолиб ва бењтарин дар маљаллаи “Криосфера”-и  
марказ ва дар  шакли китоби алоњида ба нашр 
мерасад.

ТАЪКИД: Њаљми маќолањое, ки ба рўзнома фиристода мешаванд (n.omuzgor@maorif.tj), набояд аз 
3-4 сањифаи чопи компютерї (њарфи Times New Roman Tj. 14 ва интервалї 1,5) зиёд бошад, дар 
акси њол, ба озмун роњ намеёбанд. 

“Маркази омўзиши пиряхњо”-и Академияи миллии илмњои Тољикистон, Њафтаномаи «Омўзгор» 

ТАЪКИД: Њаљми маќолањое, ки ба рўзнома фиристода мешаванд (n.omuzgor@
maorif.tj), набояд аз 3-4 сањифаи чопи компютерї (њарфи Times New Roman 
Tj. 14 – 1,5 интервалї) зиёд бошад, дар акси њол, ба озмун роњ намеёбанд.

Пас аз љамъбасти озмун маќолањо дар шакли китоби алоњида чоп хоњанд 
шуд.

Донишгоњи давлатии омўзгории Тољикистон ба номи С.Айнї 
Њафтаномаи «Омўзгор» 

ТАЪКИД:  Њаљми маќолањое, ки ба рўзнома фиристода мешаванд (n.omuzgor@maorif.tj), 
набояд аз 3-4 сањифаи чопи компютерї (њарфи Times New Roman Tj. 14 – 1,5 интервалї) зиёд 
бошад, дар акси њол, ба озмун роњ намеёбанд.

Пас аз љамъбасти озмун маќолањо дар шакли китоби алоњида чоп хоњанд шуд.
Донишгоњи байналмилалии сайёњї ва соњибкории Тољикистон

Њафтаномаи «Омўзгор» 

Дар љомеаи мо бо ибти-
кори Асосгузори сулњу 

вањдати миллї – Пешвои мил-
лат, Президенти Љумњурии 
Тољикистон, муњтарам 
Эмомалї Рањмон маориф 
соњаи афзалиятнок эълон 
шудааст ва вобаста ба ин, 
маќому мартабаи омўзгорон 
њамчун машъалафрўзони 
љомеа боз њам боло рафтааст. 
Пешвои миллат омўзгоронро 
неруи тавонову пешбар ва 
сарчашмаи илму маърифат 
номидаанд. Дар осори ни-
ёгони барўмандамон низ 
омўзгорон дар сатњи баланд 
ситоиш шудаанд. 

Бо њадафи татбиќи 
дастуру пешнињодоти 
Пешвои миллат оид ба 
маќому эњтироми омўзгорон 
ва арљгузории хидматњои 
мондагору пурифтихори ањли 
таълиму тарбия Вазорати 
маориф ва илми Љумњурии 
Тољикистон дар иртибот бо 
њафтаномаи «Омўзгор» зери 
унвони умумии «Омўзгор – 
машъалафрўзи љомеа» барои 
бењтарин маќолањо, лавњаву 
ситоишномањо ва асарњои 

публитсистї озмун эълон 
мекунад.

Маќолањо бояд тафсир-
бахши сиёсати маориф-
парваронаи Президен-
ти љумњурї, ифодагари 
маќому мартабаи баланди 
омўзгор дар љомеа, зањмати 
эљодкоронаву пурсамари 
тарбиятгарон ва тараннум-
сози хислатњои наљиби онњо 
бошанд. Аз суханони умумї 
ва бозгўии тарљимаи њоли 
омўзгорон худдорї бояд 
кард. Ба маќолањое, ки наво-
варонаю муљазанд ва забони 
шевову љаззоб доранд, афза-
лият дода мешавад. 

Озмун аз рўзи эълон шу-
данаш то 20 сентябр идома 
меёбад ва дар арафаи Рўзи 
омўзгорон (якшанбеи наху-
стини моњи октябр) љамъбаст 
мегардад.

МУКОФОТЊО БАРОИ ЃОЛИБОН:
Љои 1 – 2500 сомонї
Љои 2 – 2000 сомонї
Љои 3 – 1500 сомонї
Ба ѓолибон, њамчунин, иф-

тихорнома ва бастаи китобњо 
супорида мешавад.


